
ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.org​ን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።







ሽፋኑ፦

ኢየሱስ ራሱን ከፍ ከፍ ስላላደረገ ደቀ መዛሙርቱ ከእሱ ጋር መሆን ይቀልላቸው ነበር። ኢየሱስ ከወዳጆቹ ጋር ጊዜ ማሳለፍ ያስደስተው ነበር (የጥናት ርዕስ 29 አንቀጽ 12⁠ን ተመልከት)







የርዕስ ማውጫ


በዚህ እትም ውስጥ

የጥናት ርዕስ 26፦ ከነሐሴ 30, 2021–መስከረም 5, 2021

 2  ደቀ መዛሙርት በማድረጉ ሥራ መካፈል ትችላለህ?

የጥናት ርዕስ 27፦ ከመስከረም 6-12, 2021

 8  ይሖዋን በጽናቱ ምሰሉት

የጥናት ርዕስ 28፦ ከመስከረም 13-19, 2021

14  የፉክክር መንፈስ አታነሳሱ፤ ሰላም አስፍኑ

የጥናት ርዕስ 29፦ ከመስከረም 20-26, 2021

20  በራስህ መንፈሳዊ እድገት ተደሰት!

26  የሕይወት ታሪክ​—በይሖዋ አገልግሎት ያሳለፍኩት አስደሳች ሕይወት

30  የአንባቢያን ጥያቄዎች









የጥናት ርዕስ 26

ደቀ መዛሙርት በማድረጉ ሥራ መካፈል ትችላለህ?


“ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ [የሚያደርገው] አምላክ ነው።”—ፊልጵ. 2:13

መዝሙር 64 በመከሩ ሥራ በደስታ መካፈል

ማስተዋወቂያ*




 1. ይሖዋ ምን አድርጎልሃል?

የይሖዋ ምሥክር የሆንከው እንዴት ነው? በመጀመሪያ ‘ምሥራቹን’ ሰማህ፤ ምናልባትም የሰማኸው ከወላጆችህ፣ ከሥራ ባልደረባህ፣ አብሮህ ከሚማር ልጅ አሊያም ከቤት ወደ ቤት በሚደረገው አገልግሎት አማካኝነት ሊሆን ይችላል። (ማር. 13:10) ከዚያም አንድ ሰው መጽሐፍ ቅዱስን አስጠናህ፤ ይህን ለማድረግ ብዙ ጊዜና ጥረት ጠይቆበት ሊሆን ይችላል። መጽሐፍ ቅዱስን ስታጠና ይሖዋን መውደድ ጀመርክ፤ እሱ እንደሚወድህም ተማርክ። በዚህ መንገድ ይሖዋ ወደ እውነት ስቦሃል፤ አሁን የኢየሱስ ክርስቶስ ደቀ መዝሙር ስለሆንክ ለዘላለም የመኖር ተስፋ አለህ። (ዮሐ. 6:44) ይሖዋ አንድን ሰው ተጠቅሞ እውነትን ስላስተማረህ እንዲሁም እንደ አገልጋዩ አድርጎ ስለተቀበለህ አመስጋኝ እንደሆንክ ምንም ጥያቄ የለውም።

 2. በዚህ ርዕስ ውስጥ ምን እንመለከታለን?

2 እውነትን ስላወቅን ሌሎችም አብረውን በሕይወት መንገድ ላይ እንዲጓዙ የመርዳት መብት አግኝተናል። ከቤት ወደ ቤት ማገልገል ብዙም አይከብደን ይሆናል፤ ሆኖም የመጽሐፍ ቅዱስ ጥናት ማስጀመርና መምራት በጣም ከባድ ሊሆንብን ይችላል። አንተስ እንዲህ ይሰማሃል? ከሆነ በዚህ ርዕስ ውስጥ የቀረቡት ሐሳቦች ሊጠቅሙህ ይችላሉ። ደቀ መዛሙርት በማድረጉ ሥራ ለመካፈል የሚያነሳሳን ምን እንደሆነ እንመለከታለን። በተጨማሪም የመጽሐፍ ቅዱስ ጥናት ከመምራት ወደኋላ እንድንል ሊያደርጉን የሚችሉ ተፈታታኝ ሁኔታዎችን መወጣት የምንችለው እንዴት እንደሆነ እንመረምራለን። በመጀመሪያ ግን የምሥራቹ ሰባኪዎች ብቻ ሳይሆን አስተማሪዎችም መሆን ያለብን ለምን እንደሆነ እንመልከት።






ኢየሱስ እንድንሰብክ እና እንድናስተምር አዞናል


 3. የምንሰብከው ለምንድን ነው?

3 ኢየሱስ ምድር ላይ በነበረበት ወቅት ለተከታዮቹ ድርብ ተልእኮ ሰጥቷቸዋል። በመጀመሪያ የመንግሥቱን ምሥራች እንዲሰብኩ የነገራቸው ሲሆን ይህን ማድረግ የሚችሉት እንዴት እንደሆነ አሳይቷቸዋል። (ማቴ. 10:7፤ ሉቃስ 8:1) ለምሳሌ ሰዎች ለመንግሥቱ መልእክት አዎንታዊም ሆነ አሉታዊ ምላሽ ሲሰጡ ምን ማድረግ እንዳለባቸው ለደቀ መዛሙርቱ ነግሯቸዋል። (ሉቃስ 9:2-5) ምሥራቹ ምን ያህል በስፋት እንደሚሰበክም ገልጾላቸዋል፤ ተከታዮቹ “ለብሔራት ሁሉ” ምሥክርነት እንደሚሰጡ ተናግሯል። (ማቴ. 24:14፤ ሥራ 1:8) ሰዎች ለስብከቱ ሥራ የሚሰጡት ምላሽ ምንም ይሁን ምን የኢየሱስ ደቀ መዛሙርት ስለ አምላክ መንግሥትና መንግሥቱ ስለሚያከናውነው ነገር መስበክ ይጠበቅባቸው ነበር።

 4. በማቴዎስ 28:18-20 መሠረት ስለ መንግሥቱ ከመስበክ በተጨማሪ ምን ማድረግ አለብን?

4 ኢየሱስ ለተከታዮቹ የሰጠው ተልእኮ ሁለተኛ ክፍል ምንድን ነው? የእሱ ደቀ መዛሙርት ለሚሆኑ ሰዎች እሱ ያዘዘውን ነገር ሁሉ እንዲጠብቁ ማስተማር ነው። ይሁንና አንዳንዶች እንደሚናገሩት ኢየሱስ የስብከቱን እና የማስተማሩን ተልእኮ የሰጠው በመጀመሪያው መቶ ዘመን ለነበሩት ክርስቲያኖች ብቻ ነበር? አልነበረም፤ ኢየሱስ ይህ ወሳኝ ሥራ “እስከ ሥርዓቱ መደምደሚያ” ማለትም አሁን እስከምንኖርበት ዘመን ድረስ እንደሚቀጥል አመልክቷል። (ማቴዎስ 28:18-20⁠ን አንብብ።) ኢየሱስ ይህን ተልእኮ የሰጠው ከ500 ለሚበልጡ ደቀ መዛሙርቱ በተገለጠበት ወቅት ሳይሆን አይቀርም። (1 ቆሮ. 15:6) በተጨማሪም ኢየሱስ ለዮሐንስ ባሳየው ራእይ ላይ ሁሉም ደቀ መዛሙርቱ ሰዎች ስለ ይሖዋ እንዲማሩ የመርዳት ኃላፊነት እንዳለባቸው በማያሻማ መንገድ ጠቁሟል።—ራእይ 22:17

 5. በ1 ቆሮንቶስ 3:6-9 መሠረት ጳውሎስ በመስበክ እና በማስተማር መካከል ያለውን ግንኙነት በምሳሌ ያስረዳው እንዴት ነው?

5 ሐዋርያው ጳውሎስ ደቀ መዛሙርት የማድረጉን ሥራ እርሻ ከማልማት ጋር አመሳስሎታል፤ ይህም ዘር ከመዝራት ያለፈ ነገር መሥራት እንደሚጠበቅብን ያመለክታል። ጳውሎስ ለቆሮንቶስ ክርስቲያኖች “እኔ ተከልኩ፤ አጵሎስ አጠጣ፤ . . . እናንተ በመልማት ላይ ያለ የአምላክ እርሻ ናችሁ” ብሏቸዋል። (1 ቆሮንቶስ 3:6-9⁠ን አንብብ።) ‘በአምላክ እርሻ’ ውስጥ ስንሠራ ዘር መዝራት ብቻ ሳይሆን ውኃ ማጠጣትና አዘውትረን የተክሉን እድገት መከታተል ይኖርብናል። (ዮሐ. 4:35) ያም ቢሆን ዘሩን የሚያሳድገው አምላክ እንደሆነ አንዘነጋም።

 6. የማስተማሩ ሥራችን ምን ማድረግን ይጨምራል?

6 ዓላማችን “ወደ ዘላለም ሕይወት የሚመራ ትክክለኛ የልብ ዝንባሌ ያላቸው” ሰዎችን ማግኘት ነው። (ሥራ 13:48) እነዚህ ሰዎች የኢየሱስ ደቀ መዛሙርት እንዲሆኑ ለመርዳት ከመጽሐፍ ቅዱስ የተማሩትን ነገር (1) እንዲረዱ፣ (2) እንዲቀበሉ እና (3) በሥራ ላይ እንዲያውሉ ልንረዳቸው ይገባል። (ዮሐ. 17:3፤ ቆላ. 2:6, 7፤ 1 ተሰ. 2:13) ሁሉም ወንድሞችና እህቶች ለመጽሐፍ ቅዱስ ጥናቶች ፍቅር በማሳየትና በስብሰባ ላይ ሲገኙ እንግድነት እንዳይሰማቸው በማድረግ ጥናቶችን ሊረዷቸው ይችላሉ። (ዮሐ. 13:35) በተጨማሪም አስጠኚው፣ ጥናቱ እንደ “ምሽግ” ጠንካራ የሆኑ እምነቶችንና ልማዶችን እንዲደረምስ ለመርዳት ብዙ ጊዜና ጉልበት ሊጠይቅበት ይችላል። (2 ቆሮ. 10:4, 5) አንድ ሰው እነዚህን እርምጃዎች ወስዶ ወደ ጥምቀት ደረጃ እንዲደርስ ለመርዳት ረጅም ጊዜ ሊያስፈልግ ይችላል። ሆኖም የምናደርገው ጥረት የሚክስ ነው።






ፍቅር ደቀ መዛሙርት በማድረጉ ሥራ እንድንካፈል ያነሳሳናል


 7. በስብከቱ እና ደቀ መዛሙርት በማድረጉ ሥራ እንድንካፈል የሚያነሳሳን ምንድን ነው?

7 በስብከቱ እና ደቀ መዛሙርት በማድረጉ ሥራ የምንካፈለው ለምንድን ነው? የመጀመሪያው ምክንያት ይሖዋን ስለምንወደው ነው። እንድንሰብክ እና ደቀ መዛሙርት እንድናደርግ የተሰጠንን ትእዛዝ ለማክበር አቅምህ የፈቀደውን ሁሉ ስታደርግ ለአምላክ ያለህን ፍቅር ታሳያለህ። (1 ዮሐ. 5:3) እስቲ የሚከተለውን አስብ፦ ለይሖዋ ያለህ ፍቅር ከቤት ወደ ቤት ለመስበክ አነሳስቶሃል። ይህን ትእዛዝ መታዘዝ ቀላል ነበር? ላይሆን ይችላል። ለመጀመሪያ ጊዜ አገልግሎት ወጥተህ የመጀመሪያውን በር ስታንኳኳ ፈርተህ ነበር? መሆን አለበት። ሆኖም ኢየሱስ ይህን ሥራ እንድታከናውን እንደሚፈልግ ስላወቅክ ትእዛዙን አክብረሃል። ደግሞም ጊዜ እያለፈ ሲሄድ በስብከቱ ሥራ መካፈል እየቀለለህ እንደመጣ ጥያቄ የለውም። የመጽሐፍ ቅዱስ ጥናት መምራትን በተመለከተስ ምን ይሰማሃል? ስታስበው እንኳ ይጨንቅሃል? ሊሆን ይችላል። ሆኖም ፍርሃትህን ለማሸነፍ እንዲረዳህና የመጽሐፍ ቅዱስ ጥናት ለማስጀመር የሚያስችል ድፍረት እንዲሰጥህ ይሖዋን ከጠየቅከው እሱ ደቀ መዛሙርት በማድረጉ ሥራ የመካፈል ፍላጎትህ እንዲያድግ ይረዳሃል።

 8. በማርቆስ 6:34 መሠረት ሰዎችን ለማስተማር የሚያነሳሳን ሁለተኛው ምክንያት ምንድን ነው?

8 ሁለተኛ፣ ለሰዎች ያለን ፍቅር እውነትን እንድናስተምራቸው ያነሳሳናል። ለምሳሌ በአንድ ወቅት ኢየሱስና ደቀ መዛሙርቱ ለረጅም ሰዓት ሲሰብኩ ከቆዩ በኋላ በጣም ደክሟቸው ነበር። ስለዚህ ለማረፍ ወደ ሌላ ቦታ ሄዱ፤ ሆኖም እጅግ ብዙ ሕዝብ ተከተላቸው። ኢየሱስ ለሰዎቹ በጣም ስላዘነላቸው “ብዙ ነገር” ያስተምራቸው ጀመር። (ማርቆስ 6:34⁠ን አንብብ።) ኢየሱስ ቢደክመውም ሰዎቹን አስተምሯቸዋል። ለምን? ኢየሱስ ራሱን በሰዎቹ ቦታ አስቀምጦ ነበር። እነዚህ ሰዎች ብዙ መከራ እንደደረሰባቸውና ተስፋ በጣም እንደሚያስፈልጋቸው ተመልክቶ ነበር፤ ስለዚህ ሊረዳቸው ፈልጓል። በዛሬው ጊዜ ያሉ ሰዎች የሚገኙበት ሁኔታም በኢየሱስ ዘመን ከነበሩት ሰዎች ጋር ተመሳሳይ ነው። ከውጭ ሲታዩ ደስተኛ ቢመስሉም ብዙ ችግሮች አሉባቸው፤ እንዲሁም ተስፋ ያስፈልጋቸዋል። የሚመራቸው እረኛ እንደሌላቸው በጎች እየተቅበዘበዙ ነው። ሐዋርያው ጳውሎስ እንዲህ ያሉት ሰዎች “ያለተስፋና ያለአምላክ” እንደሆኑ ገልጿል። (ኤፌ. 2:12) ‘ወደ ጥፋት በሚወስደው መንገድ’ ላይ እየተጓዙ ነው። (ማቴ. 7:13) በክልላችን ውስጥ ያሉ ሰዎች ስለሚገኙበት መንፈሳዊ ሁኔታ ማሰባችን እንድንወዳቸውና እንድናዝንላቸው ያደርገናል፤ ይህም እነሱን ለመርዳት ያነሳሳናል። እነሱን መርዳት የምንችልበት ከሁሉ የተሻለው መንገድ ደግሞ መጽሐፍ ቅዱስን እንዲያጠኑ መጋበዝ ነው።

 9. በፊልጵስዩስ 2:13 መሠረት ይሖዋ ሊረዳህ የሚችለው እንዴት ነው?

9 የመጽሐፍ ቅዱስ ጥናት ከማስጀመር ወደኋላ የምትለው ለጥናቱ መዘጋጀትና ጥናት መምራት ረጅም ጊዜ እንደሚጠይቅ ስለተገነዘብክ ሊሆን ይችላል። ከሆነ ስሜትህን ለይሖዋ ንገረው። የመጽሐፍ ቅዱስ ጥናት የማግኘትና የመምራት ፍላጎት ለማዳበር እንዲረዳህ ጠይቀው። (ፊልጵስዩስ 2:13⁠ን አንብብ።) አምላክ ከፈቃዱ ጋር የሚስማሙ ጸሎቶችን እንደሚመልስ ሐዋርያው ዮሐንስ አረጋግጦልናል። (1 ዮሐ. 5:14, 15) ስለዚህ ይሖዋ ደቀ መዛሙርት በማድረጉ ሥራ የመካፈል ፍላጎት ለማዳበር እንደሚረዳህ እርግጠኛ መሆን ትችላለህ።






ሌሎች ተፈታታኝ ሁኔታዎችን መወጣት


10-11. የመጽሐፍ ቅዱስ ጥናት ከመምራት ወደኋላ እንድንል የሚያደርገን ምን ሊሆን ይችላል?

10 ሰዎችን እንድናስተምር የተሰጠንን ተልእኮ በቁም ነገር እንመለከተዋለን፤ ሆኖም ደቀ መዛሙርት በማድረጉ ሥራ የምንፈልገውን ያህል እንዳንካፈል የሚያግዱን ተፈታታኝ ሁኔታዎች ሊኖሩ ይችላሉ። ከእነዚህ ተፈታታኝ ሁኔታዎች መካከል አንዳንዶቹ የትኞቹ ናቸው? ልንወጣቸው የምንችለውስ እንዴት ነው? እስቲ እንመልከት።

11 ያለንበት ሁኔታ እንደሚገድበን ይሰማን ይሆናል። ለምሳሌ አንዳንድ አስፋፊዎች ከዕድሜ መግፋት ወይም ከጤና ችግር ጋር ይታገላሉ። አንተም እንዲህ ዓይነት ችግር አጋጥሞሃል? ከሆነ ከኮቪድ-19 ጋር በተያያዘ ያገኘነውን ትምህርት አስብ። በስልክ ወይም በኢንተርኔት አማካኝነት የመጽሐፍ ቅዱስ ጥናቶችን ውጤታማ በሆነ መንገድ መምራት እንደሚቻል ተምረናል! ስለዚህ ከቤትህ ሳትወጣ የመጽሐፍ ቅዱስ ጥናት ማስጀመርና መምራት ትችል ይሆናል። በስልክ ወይም በኢንተርኔት አማካኝነት ጥናት መምራት ሌላ ጥቅምም አለው። አንዳንድ ሰዎች መጽሐፍ ቅዱስን ማጥናት ቢፈልጉም አብዛኞቹ ወንድሞች አገልግሎት በሚወጡበት ሰዓት ማጥናት አይመቻቸው ይሆናል። ሆኖም ማለዳ ወይም ምሽት ላይ ማጥናት ይችሉ ይሆናል። ታዲያ በዚያ ሰዓት ጥናት መምራት ትችል ይሆን? ኢየሱስ ኒቆዲሞስን በሚመቸው ሰዓት ማለትም ማታ ላይ አስተምሮታል።—ዮሐ. 3:1, 2

12. የመጽሐፍ ቅዱስ ጥናት የመምራት ብቃት እንዳለን እንድንተማመን የሚረዱን የትኞቹ ነጥቦች ናቸው?

12 የመጽሐፍ ቅዱስ ጥናት ለመምራት ብቃቱ እንደሌለን ይሰማን ይሆናል። ምናልባትም አንድን ሰው መጽሐፍ ቅዱስ ለማስጠናት በቂ እውቀትና ችሎታ እንደሌለን ሊሰማን ይችላል። አንተም እንዲህ የሚሰማህ ከሆነ ጥናት መምራት እንደምትችል እንድትተማመን የሚረዱ ሦስት ነጥቦችን እስቲ እንመልከት። በመጀመሪያ፣ ይሖዋ ሌሎችን ለማስተማር ብቃቱ እንዳለህ አድርጎ ይመለከትሃል። (2 ቆሮ. 3:5) ሁለተኛ፣ “ሥልጣን ሁሉ በሰማይና በምድር” የተሰጠው ኢየሱስ እንድታስተምር አዞሃል፤ ይህም እንደሚተማመንብህ ያሳያል። (ማቴ. 28:18) ሦስተኛ፣ ይሖዋ እና ወንድሞችህ ይረዱሃል። ይሖዋ ለኢየሱስ ምን መናገር እንዳለበት አስተምሮታል፤ አንተንም ሊያስተምርህ ይችላል። (ዮሐ. 8:28፤ 12:49) ከዚህም ሌላ የመጽሐፍ ቅዱስ ጥናት ለማስጀመርና ለመምራት እንዲረዳህ የመስክ አገልግሎት ቡድንህን የበላይ ተመልካች፣ ጥሩ ችሎታ ያለውን አንድ አቅኚ ወይም ተሞክሮ ያለውን አስፋፊ መጠየቅ ትችላለህ። ጥሩ አስተማሪ ለመሆን የሚረዳህ አንዱ ነገር እነዚህ አስፋፊዎች ጥናት ሲመሩ አብረሃቸው መገኘት ነው።

13. አዳዲስ ዘዴዎችን ለመልመድ ፈቃደኛ መሆን ያለብን ለምንድን ነው?

13 አዳዲስ ዘዴዎችንና መሣሪያዎችን መልመድ ከባድ ሊሆንብን ይችላል። የመጽሐፍ ቅዱስ ጥናቶችን የምንመራበት መንገድ ተቀይሯል። ሰዎችን ለማስጠናት በዋነኝነት የምንጠቀመው ለዘላለም በደስታ ኑር! የተባለውን ጽሑፍ በመሆኑ ለጥናቱ የምንዘጋጅበት እንዲሁም ጥናቱን የምንመራበት መንገድ ከቀድሞው የተለየ ነው። የምናነባቸው አንቀጾች ጥቂት ብቻ ናቸው፤ በዋነኝነት የምናተኩረው ከጥናቱ ጋር በመወያየት ላይ ነው። በምናስጠናበት ጊዜ ብዙ ቪዲዮዎችን እንዲሁም ድረ ገጻችን እና JW Library® ላይ የሚገኙ ሌሎች መሣሪያዎችን እንጠቀማለን። እነዚህን መሣሪያዎች መጠቀም ከከበደህ አንድ የእምነት ባልንጀራህ አጠቃቀሙን እንዲያሳይህ ጠይቅ። ሰዎች ስንባል ነገሮችን በለመድነው መንገድ ማከናወን ይቀናናል። አዲስ ዘዴ መልመድ ይከብደናል። ሆኖም ይሖዋና ወንድሞችህ ስለሚረዱህ አዲሶቹን ዘዴዎች መልመድ ትችላለህ፤ በዚህ መንገድ ሰዎችን ማስጠናትም ይበልጥ አስደሳች ይሆንልሃል። አንድ አቅኚ እንደገለጸው ይህ የማስጠኛ ዘዴ “ለተማሪውም ሆነ ለአስተማሪው በጣም አስደሳች ነው።”

14. ጥናቶች ማግኘት ከባድ በሆነበት ክልል ውስጥ ስናገለግል ምን ማስታወስ ይኖርብናል? አንደኛ ቆሮንቶስ 3:6, 7 የሚያበረታታንስ እንዴት ነው?

14 የምናገለግለው የመጽሐፍ ቅዱስ ጥናት ማስጀመር ከባድ በሆነበት ክልል ሊሆን ይችላል። ሰዎች ለመልእክታችን ግድየለሾች ይሆኑ አልፎ ተርፎም ይቃወሙን ይሆናል። በእንዲህ ዓይነት ክልል ውስጥ ስናገለግል አዎንታዊ ለመሆን ምን ሊረዳን ይችላል? በዚህ ተነዋዋጭ ዓለም ውስጥ የሰዎች ሁኔታ በቅጽበት ሊቀየር እንደሚችል አስታውስ፤ ቀደም ሲል ለመልእክታችን ፍላጎት ያልነበራቸው ሰዎችም መንፈሳዊ ፍላጎት ሊያዳብሩ ይችላሉ። (ማቴ. 5:3) ቀደም ሲል ጽሑፎቻችንን ለመቀበል ጨርሶ ፈቃደኛ ያልነበሩ ሰዎች በኋላ ላይ የመጽሐፍ ቅዱስ ጥናት ለመጀመር ፈቃደኛ ሆነዋል። በተጨማሪም የመከሩ ሥራ ኃላፊ ይሖዋ እንደሆነ እናውቃለን። (ማቴ. 9:38) ይሖዋ መትከላችንን እና ውኃ ማጠጣታችንን እንድንቀጥል ይፈልጋል፤ ሆኖም የሚያሳድገው እሱ ነው። (1 ቆሮ. 3:6, 7) ከዚህም ሌላ በአሁኑ ጊዜ የመጽሐፍ ቅዱስ ጥናት ባይኖረንም እንኳ ይሖዋ ወሮታችንን የሚከፍለን በጥረታችን ላይ እንጂ ባገኘነው ውጤት ላይ ተመሥርቶ አለመሆኑን ማወቃችን በጣም ያበረታታናል!*






ደቀ መዛሙርት ማድረግ የሚያስገኘውን ደስታ አጣጥም




[image: ፎቶግራፎች፦ አንድ ሰው ደቀ መዝሙር ሲሆን። 1. ሰውየው አድካሚ የሥራ ቀን ካሳለፈ በኋላ ቤት ውስጥ ተቀምጦ። 2. አንድ ባልና ሚስት ምሽት ላይ ሲያገለግሉ ለሰውየው መሠከሩለት። 3. ሰውየው መጀመሪያ ላይ ከመሠከረለት ወንድም ጋር መጽሐፍ ቅዱስ ሲያጠና። 4. ሰውየው ሲጠመቅ። 5. በቅርቡ የተጠመቀው ወንድም ለሌላ ሰው ሲሰብክ። 6. ባልና ሚስቱ፣ አዲሱ ወንድም እና ይህ ወንድም የሰበከለት ሰው ገነት ውስጥ አንድ ላይ ሲመገቡ።]

የስብከቱ እና የማስተማሩ ሥራችን የአንድን ሰው ሕይወት የሚለውጠው እንዴት ነው? (ከአንቀጽ 15-17⁠ን ተመልከት)*





15. አንድ ሰው መጽሐፍ ቅዱስን ሲያጠና እንዲሁም የተማረውን ነገር በሥራ ላይ ሲያውል ይሖዋ ምን ይሰማዋል?

15 አንድ ሰው የመጽሐፍ ቅዱስን እውነት ሲቀበልና ይህን እውነት ለሌሎች ሲያካፍል ይሖዋ በጣም ይደሰታል። (ምሳሌ 23:15, 16) ይሖዋ በዛሬው ጊዜ የሚከናወነውን ሥራ ሲያይ ምንኛ ይደሰት ይሆን! ለምሳሌ ያህል በ2020 የአገልግሎት ዓመት ዓለም አቀፋዊ ወረርሽኝ የነበረ ቢሆንም እንኳ 7,705,765 የመጽሐፍ ቅዱስ ጥናቶች ተመርተዋል፤ ይህም 241,994 ሰዎች ራሳቸውን ለይሖዋ ወስነው እንዲጠመቁ አስችሏል። እነዚህ አዳዲስ ደቀ መዛሙርትም በበኩላቸው የመጽሐፍ ቅዱስ ጥናቶችን በመምራት ተጨማሪ ሰዎች ደቀ መዛሙርት እንዲሆኑ ያደርጋሉ። (ሉቃስ 6:40) በእርግጥም ደቀ መዛሙርት በማድረጉ ሥራ ስንካፈል ይሖዋን እናስደስተዋለን።

16. ምን ግብ ማውጣት እንችላለን?

16 ደቀ መዛሙርት ማድረግ ጥረት ይጠይቃል፤ ሆኖም ይሖዋ ስለሚረዳን አዲሶች የሰማዩን አባታችንን እንዲወዱ በማስተማሩ ሥራ የበኩላችንን አስተዋጽኦ ማበርከት እንችላለን። ቢያንስ አንድ የመጽሐፍ ቅዱስ ጥናት ለማስጀመርና ለመምራት ግብ ማውጣት እንችል ይሆን? አመቺ አጋጣሚዎችን ሁሉ ተጠቅመን ሰዎችን መጽሐፍ ቅዱስ እንዲያጠኑ ብንጋብዝ አስገራሚ ውጤት እናገኝ ይሆናል። ይሖዋ ጥረታችንን እንደሚባርክልን እርግጠኞች መሆን እንችላለን።

17. የመጽሐፍ ቅዱስ ጥናት መምራት ምን ያስገኝልናል?

17 ለሌሎች እውነትን መስበክ እና ማስተማር እንዴት ያለ ትልቅ መብት ነው! ይህ ሥራ እውነተኛ ደስታ ያስገኝልናል። በተሰሎንቄ የሚኖሩ ብዙ ሰዎች የክርስቶስ ደቀ መዛሙርት እንዲሆኑ የረዳው ሐዋርያው ጳውሎስ ስሜቱን በዚህ መንገድ ገልጾታል፦ “ጌታችን ኢየሱስ በሚገኝበት ጊዜ በእሱ ፊት ተስፋችን ወይም ደስታችን ወይም የሐሴታችን አክሊል ምንድን ነው? እናንተ አይደላችሁም? በእርግጥም እናንተ ክብራችንና ደስታችን ናችሁ።” (1 ተሰ. 2:19, 20፤ ሥራ 17:1-4) በዛሬው ጊዜ ያሉ ብዙዎችም እንዲህ ተሰምቷቸዋል። ስቴፋኒ እና ባለቤቷ በርካታ ሰዎች እንዲጠመቁ ረድተዋል፤ ስቴፋኒ እንዲህ ብላለች፦ “ሰዎች ራሳቸውን ለይሖዋ እንዲወስኑ ከመርዳት የበለጠ ደስታ የሚያስገኝ ምንም ነገር የለም።”







ምን ብለህ ትመልሳለህ?


	  የምሥራቹ ሰባኪዎች እና አስተማሪዎች መሆን ያለብን ለምንድን ነው?



	  ደቀ መዛሙርት በማድረጉ ሥራ እንድንካፈል የሚያነሳሳን ምንድን ነው?



	  የመጽሐፍ ቅዱስ ጥናት እንዳንመራ እንቅፋት የሚሆኑብንን ተፈታታኝ ሁኔታዎች መወጣት የምንችለው እንዴት ነው?









መዝሙር 57 ለሁሉም ዓይነት ሰዎች መስበክ

^ አን.5 ይሖዋ ለሌሎች የመስበክ ብቻ ሳይሆን ኢየሱስ ያዘዘውን ነገር በሙሉ እንዲጠብቁ የማስተማር መብትም ሰጥቶናል። ሌሎችን ለማስተማር የሚያነሳሳን ምንድን ነው? በስብከቱ እና ደቀ መዛሙርት በማድረጉ ሥራ ስንካፈል የትኞቹ ተፈታታኝ ሁኔታዎች ያጋጥሙናል? እነዚህን ተፈታታኝ ሁኔታዎች መወጣት የምንችለውስ እንዴት ነው? ይህ ርዕስ ለእነዚህ ጥያቄዎች መልስ ይሰጣል።


^ አን.14 ደቀ መዛሙርት በማድረጉ ሥራ ላይ ሁላችንም አስተዋጽኦ ማበርከት የምንችለው እንዴት እንደሆነ ለማወቅ በመጋቢት 2021 መጠበቂያ ግንብ ላይ የወጣውን “የመጽሐፍ ቅዱስ ጥናቶች እድገት አድርገው እንዲጠመቁ በጉባኤ ደረጃ መርዳት” የሚለውን ርዕስ ተመልከት።




^ አን.53 የሥዕሉ መግለጫ፦ አንድ ሰው መጽሐፍ ቅዱስን ማጥናቱ ሕይወቱን እንዴት እንደሚለውጠው እንመልከት፦ መጀመሪያ ላይ ሰውየው ሕይወቱ ዓላማ እንደሌለው ተሰምቶታል፤ ይሖዋንም አያውቅም። ከዚያም የይሖዋ ምሥክሮች ሲሰብኩ አገኙት፤ እሱም መጽሐፍ ቅዱስን ለማጥናት ተስማማ። የተማረው ነገር ራሱን እንዲወስንና እንዲጠመቅ አነሳሳው። ከጊዜ በኋላ እሱም ደቀ መዛሙርት በማድረጉ ሥራ መካፈል ጀመረ። በመጨረሻ ሁሉም በገነት ውስጥ በደስታ እየኖሩ ነው።






^ (ፊልጵ. 2:13) ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ በማድረግ እሱ ደስ ለሚሰኝበት ነገር ብርታት የሚሰጣችሁ አምላክ ነውና።



^ አን.1 (ማር. 13:10) አስቀድሞም ምሥራቹ ለብሔራት ሁሉ መሰበክ አለበት።



^ አን.1 (ዮሐ. 6:44) የላከኝ አብ ካልሳበው በቀር ወደ እኔ ሊመጣ የሚችል ሰው የለም፤ እኔም በመጨረሻው ቀን ከሞት አስነሳዋለሁ።



^ አን.3 (ማቴ. 10:7) በምትሄዱበት ጊዜም ‘መንግሥተ ሰማያት ቀርቧል’ ብላችሁ ስበኩ።



^ አን.3 (ሉቃስ 8:1) ከዚያ በኋላ ብዙም ሳይቆይ የአምላክን መንግሥት ምሥራች እየሰበከና እያወጀ ከከተማ ወደ ከተማ እንዲሁም ከመንደር ወደ መንደር ተጓዘ። አሥራ ሁለቱም ከእሱ ጋር ነበሩ፤



^ አን.3 (ሉቃስ 9:2-5) ደግሞም የአምላክን መንግሥት እንዲሰብኩና የታመሙትን እንዲፈውሱ ላካቸው፤ 3 እንዲህም አላቸው፦ “ለጉዟችሁ ምንም ነገር አትያዙ፤ በትርም ሆነ የምግብ ከረጢት፣ ዳቦም ሆነ ገንዘብ* እንዲሁም ሁለት ልብስ* አትያዙ። 4 ሆኖም ወደ አንድ ቤት ስትገቡ ከተማዋን ለቃችሁ እስክትሄዱ ድረስ እዚያው ቆዩ፤ ከዚያም ተነስታችሁ ሂዱ። 5 በየትኛውም ከተማ የሚቀበላችሁ ሰው ካጣችሁ፣ ከዚያ ከተማ ስትወጡ ምሥክር እንዲሆንባቸው የእግራችሁን አቧራ አራግፉ።”*

ቃል በቃል “ብር።” ብር ከተባለው ማዕድን የተሠራ ገንዘብ።
ወይም “ትርፍ ልብስ።”
የእግርን አቧራ ማራገፍ ከኃላፊነት ነፃ መሆንን ያመለክታል።


^ አን.3 (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ አን.3 (ሥራ 1:8) ሆኖም መንፈስ ቅዱስ በእናንተ ላይ በሚወርድበት ጊዜ ኃይል ትቀበላላችሁ፤ በኢየሩሳሌም፣ በመላው ይሁዳና በሰማርያ እንዲሁም እስከ ምድር ዳር ድረስ ምሥክሮቼ ትሆናላችሁ።”



^ (ማቴ. 28:18-20) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል። 19 ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.4 (ማቴ. 28:18-20) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል። 19 ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.4 (1 ቆሮ. 15:6) በኋላ ደግሞ በአንድ ጊዜ ከ500 ለሚበልጡ ወንድሞች የታየ ሲሆን አንዳንዶቹ በሞት ቢያንቀላፉም አብዛኞቹ ግን አሁንም ከእኛ ጋር አሉ።



^ አን.4 (ራእይ 22:17) መንፈሱና ሙሽራይቱም “ና!” ይላሉ፤ የሚሰማም ሁሉ “ና!” ይበል፤ የተጠማም ሁሉ ይምጣ፤ የሚፈልግ ሁሉ የሕይወትን ውኃ በነፃ ይውሰድ።



^ (1 ቆሮ. 3:6-9) እኔ ተከልኩ፤ አጵሎስ አጠጣ፤ ያሳደገው ግን አምላክ ነው፤ 7 ስለዚህ ምስጋና የሚገባው የሚያሳድገው አምላክ እንጂ የሚተክለውም ሆነ የሚያጠጣው አይደለም። 8 የሚተክለውም ሆነ የሚያጠጣው በኅብረት የሚሠሩ ናቸው፤* ሆኖም እያንዳንዱ ሰው እንደ ሥራው መጠን የራሱን ወሮታ ይቀበላል። 9 እኛ ከአምላክ ጋር አብረን የምንሠራ ነንና። እናንተ በመልማት ላይ ያለ የአምላክ እርሻ ናችሁ፤ የአምላክ ሕንፃ ናችሁ።

ቃል በቃል “አንድ ናቸው።” ወይም “አንድ ዓላማ አላቸው።”


^ አን.5 (1 ቆሮ. 3:6-9) እኔ ተከልኩ፤ አጵሎስ አጠጣ፤ ያሳደገው ግን አምላክ ነው፤ 7 ስለዚህ ምስጋና የሚገባው የሚያሳድገው አምላክ እንጂ የሚተክለውም ሆነ የሚያጠጣው አይደለም። 8 የሚተክለውም ሆነ የሚያጠጣው በኅብረት የሚሠሩ ናቸው፤* ሆኖም እያንዳንዱ ሰው እንደ ሥራው መጠን የራሱን ወሮታ ይቀበላል። 9 እኛ ከአምላክ ጋር አብረን የምንሠራ ነንና። እናንተ በመልማት ላይ ያለ የአምላክ እርሻ ናችሁ፤ የአምላክ ሕንፃ ናችሁ።

ቃል በቃል “አንድ ናቸው።” ወይም “አንድ ዓላማ አላቸው።”


^ አን.5 (ዮሐ. 4:35) እናንተ መከር ሊገባ ገና አራት ወር ይቀረዋል ትሉ የለም? እነሆ እላችኋለሁ፣ ዓይናችሁን ወደ ማሳው አቅንታችሁ አዝመራው እንደነጣ ተመልከቱ።



^ አን.6 (ሥራ 13:48) ከአሕዛብ ወገን የሆኑት ይህን ሲሰሙ እጅግ በመደሰት የይሖዋን* ቃል አከበሩ፤ ወደ ዘላለም ሕይወት የሚመራ ትክክለኛ የልብ ዝንባሌ ያላቸው ሁሉ አማኞች ሆኑ።

ከተጨማሪው መረጃ ላይ ሀ5ን ተመልከት።


^ አን.6 (ዮሐ. 17:3) ብቸኛው* እውነተኛ አምላክ የሆንከውን አንተንና የላክኸውን ኢየሱስ ክርስቶስን ማወቅ* የዘላለም ሕይወት ነው።

እውነተኛው አምላክ እሱ ብቻ መሆኑን ያመለክታል።
ወይም “እውቀት መቅሰም።” እዚህ ላይ የገባው የግሪክኛ ግስ ቀጣይነት ያለውን ድርጊት ያመለክታል።


^ አን.6 (ቆላ. 2:6, 7) ስለዚህ ጌታ ክርስቶስ ኢየሱስን እንደተቀበላችሁት ሁሉ ከእሱ ጋር በአንድነት መመላለሳችሁን ቀጥሉ፤ 7 በተማራችሁት መሠረት በእሱ ላይ ሥር ሰዳችሁና ታንጻችሁ ኑሩ፤ እንዲሁም በእምነት ጸንታችሁ መኖራችሁን ቀጥሉ፤ ብዙ ምስጋናም አቅርቡ።



^ አን.6 (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^ አን.6 (ዮሐ. 13:35) እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ አን.6 (2 ቆሮ. 10:4, 5) የምንዋጋባቸው የጦር መሣሪያዎቻችን ሥጋዊ አይደሉምና፤ ይሁን እንጂ ምሽግን ለመደርመስ የሚያስችል መለኮታዊ ኃይል ያላቸው ናቸው። 5 ስለ አምላክ የሚገልጸውን እውቀት የሚጻረሩ የተሳሳቱ ሐሳቦችንና ይህን እውቀት የሚያግድን ማንኛውንም ከፍ ያለ ነገር እናፈርሳለን፤ እንዲሁም ማንኛውንም ሐሳብ እየማረክን ለክርስቶስ እንዲታዘዝ እናደርጋለን፤



^ አን.7 (1 ዮሐ. 5:3) አምላክን መውደድ ማለት ትእዛዛቱን መጠበቅ ማለት ነውና፤ ትእዛዛቱ ደግሞ ከባድ አይደሉም፤



^ (ማር. 6:34) ኢየሱስም ከጀልባዋ ሲወርድ እጅግ ብዙ ሕዝብ ተመለከተ፤ እረኛ እንደሌላቸው በጎች ስለነበሩም በጣም አዘነላቸው። ብዙ ነገርም ያስተምራቸው ጀመር።



^ አን.8 (ማር. 6:34) ኢየሱስም ከጀልባዋ ሲወርድ እጅግ ብዙ ሕዝብ ተመለከተ፤ እረኛ እንደሌላቸው በጎች ስለነበሩም በጣም አዘነላቸው። ብዙ ነገርም ያስተምራቸው ጀመር።



^ አን.8 (ኤፌ. 2:12) በዚያን ጊዜ ከእስራኤል ብሔር ተገልላችሁና ለተስፋው ቃል ኪዳኖች ባዕዳን ሆናችሁ በዓለም ውስጥ ያለተስፋና ያለአምላክ እንዲሁም ያለክርስቶስ ትኖሩ እንደነበረ አስታውሱ።



^ አን.8 (ማቴ. 7:13) “በጠባቡ በር ግቡ፤ ምክንያቱም ወደ ጥፋት የሚወስደው በር ትልቅ፣ መንገዱም ሰፊ ነው፤ በዚያ የሚሄዱም ብዙዎች ናቸው፤



^ (ፊልጵ. 2:13) ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ በማድረግ እሱ ደስ ለሚሰኝበት ነገር ብርታት የሚሰጣችሁ አምላክ ነውና።



^ አን.9 (ፊልጵ. 2:13) ለተግባር የሚያነሳሳ ፍላጎት እንዲያድርባችሁም ሆነ ኃይል እንድታገኙ በማድረግ እሱ ደስ ለሚሰኝበት ነገር ብርታት የሚሰጣችሁ አምላክ ነውና።



^ አን.9 (1 ዮሐ. 5:14, 15) በእሱ ላይ ያለን ትምክህት* ይህ ነው፤ የምንጠይቀው ነገር ምንም ይሁን ምን ከፈቃዱ ጋር በሚስማማ ሁኔታ እስከለመንን ድረስ ይሰማናል። 15 የምንጠይቀውንም ነገር ሁሉ እንደሚሰማን ስለምናውቅ የምንጠይቀውን ነገር እንደምናገኝ እርግጠኞች ነን።

ወይም “የመናገር ነፃነት።”


^ አን.11 (ዮሐ. 3:1, 2) ከፈሪሳውያን ወገን፣ የአይሁዳውያን ገዢ የሆነ ኒቆዲሞስ የሚባል ሰው ነበር። 2 ይህ ሰው በማታ ወደ ኢየሱስ መጥቶ እንዲህ አለው፦ “ረቢ፣ አንተ ከአምላክ ዘንድ የመጣህ አስተማሪ እንደሆንክ እናውቃለን፤ ምክንያቱም አምላክ ከእሱ ጋር ካልሆነ በቀር አንተ የምትፈጽማቸውን ተአምራዊ ምልክቶች መፈጸም የሚችል አንድም ሰው የለም።”



^ አን.12 (2 ቆሮ. 3:5) ብቃታችንን በገዛ ራሳችን ያገኘነው እንደሆነ አድርገን አናስብም፤ ከዚህ ይልቅ አስፈላጊውን ብቃት ያገኘነው ከአምላክ ነው፤



^ አን.12 (ማቴ. 28:18) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል።



^ አን.12 (ዮሐ. 8:28) ከዚያም ኢየሱስ እንዲህ አለ፦ “የሰውን ልጅ ከሰቀላችሁት በኋላ እኔ እሱ እንደሆንኩና በራሴ ተነሳስቼ አንዳች ነገር እንደማላደርግ ከዚህ ይልቅ እነዚህን ነገሮች የምናገረው ልክ አብ እንዳስተማረኝ መሆኑን ታውቃላችሁ።



^ አን.12 (ዮሐ. 12:49) እኔ የተናገርኩት በራሴ ተነሳስቼ አይደለምና፤ ከዚህ ይልቅ ምን እንደምልና ምን እንደምናገር ያዘዘኝ የላከኝ አብ ራሱ ነው።



^ (1 ቆሮ. 3:6, 7) እኔ ተከልኩ፤ አጵሎስ አጠጣ፤ ያሳደገው ግን አምላክ ነው፤ 7 ስለዚህ ምስጋና የሚገባው የሚያሳድገው አምላክ እንጂ የሚተክለውም ሆነ የሚያጠጣው አይደለም።



^ አን.14 (ማቴ. 5:3) “መንፈሳዊ ነገሮችን የተጠሙ* ደስተኞች ናቸው፤ መንግሥተ ሰማያት የእነሱ ነውና።

ወይም “መንፈስ ለማግኘት የሚለምኑ፤ ለመንፈሳዊ ፍላጎታቸው ንቁ የሆኑ።”


^ አን.14 (ማቴ. 9:38) ስለዚህ የመከሩ ሥራ ኃላፊ ወደ መከሩ፣ ሠራተኞች እንዲልክ ለምኑት።”



^ አን.14 (1 ቆሮ. 3:6, 7) እኔ ተከልኩ፤ አጵሎስ አጠጣ፤ ያሳደገው ግን አምላክ ነው፤ 7 ስለዚህ ምስጋና የሚገባው የሚያሳድገው አምላክ እንጂ የሚተክለውም ሆነ የሚያጠጣው አይደለም።



^ አን.15 (ምሳሌ 23:15, 16) ልጄ ሆይ፣ ልብህ ጥበበኛ ቢሆን፣ የእኔ ልብ ሐሴት ያደርጋል። 16 ከንፈሮችህ ትክክል የሆነውን ሲናገሩ ውስጤ ደስ ይለዋል።*

ቃል በቃል “ኩላሊቶቼ ደስ ይላቸዋል።”


^ አን.15 (ሉቃስ 6:40) ተማሪ* ከአስተማሪው አይበልጥም፤ በሚገባ የተማረ ሁሉ ግን እንደ አስተማሪው ይሆናል።

ወይም “ደቀ መዝሙር።”


^ አን.17 (1 ተሰ. 2:19, 20) ጌታችን ኢየሱስ በሚገኝበት ጊዜ በእሱ ፊት ተስፋችን ወይም ደስታችን ወይም የሐሴታችን አክሊል ምንድን ነው? እናንተ አይደላችሁም? 20 በእርግጥም እናንተ ክብራችንና ደስታችን ናችሁ።



^ አን.17 (ሥራ 17:1-4) ከዚያም በአምፊጶሊስና በአጶሎንያ በኩል ተጉዘው የአይሁዳውያን ምኩራብ ወዳለበት ወደ ተሰሎንቄ መጡ። 2 ጳውሎስም እንደ ልማዱ ወደ ምኩራብ ገባ፤ ለሦስት ሰንበትም ከቅዱሳን መጻሕፍት እየጠቀሰ ከእነሱ ጋር ተወያየ፤ 3 ክርስቶስ መከራ መቀበሉና ከሞት መነሳቱ አስፈላጊ እንደነበር ማስረጃ እየጠቀሰ በማብራራትና በማስረዳት “ይህ እኔ የማውጅላችሁ ኢየሱስ እሱ ክርስቶስ ነው” አላቸው። 4 ከዚህም የተነሳ ከእነሱ መካከል አንዳንዶቹ አማኞች በመሆን ከጳውሎስና ከሲላስ ጋር ተባበሩ፤ ከግሪካውያንም መካከል አምላክን የሚያመልኩ ከፍተኛ ቁጥር ያላቸው ሰዎች እንዲሁም ቁጥራቸው ጥቂት የማይባል የታወቁ ሴቶች እንዲሁ አደረጉ።








የጥናት ርዕስ 27

ይሖዋን በጽናቱ ምሰሉት


“ከጸናችሁ ሕይወታችሁን ታተርፋላችሁ።”—ሉቃስ 21:19

መዝሙር 114 “በትዕግሥት ጠብቁ”

ማስተዋወቂያ*




1-2. በኢሳይያስ 65:16, 17 ላይ ይሖዋ የተናገረው ሐሳብ ተስፋ እንዳንቆርጥ የሚያበረታታን እንዴት ነው?

“ተስፋ አትቁረጡ!” የ2017 የክልል ስብሰባ እንዲህ የሚል ስሜት ቀስቃሽ ርዕስ ነበረው። ስብሰባው የሚያጋጥሙንን መከራዎች እንዴት በጽናት መቋቋም እንደምንችል አስተምሮናል። ስብሰባውን ካደረግን አራት ዓመታት ያለፉ ቢሆንም አሁንም በዚህ ክፉ ሥርዓት ውስጥ የተለያዩ ችግሮችን በጽናት እየተቋቋምን ነው።

2 አንተስ በቅርቡ የደረሰብህ መከራ አለ? የቤተሰብህን አባል ወይም የምትወደውን ጓደኛህን በሞት አጥተሃል? ከማይድን በሽታ ጋር እየታገልክ ነው? እርጅና ሕይወትህን አስቸጋሪ አድርጎብሃል? የተፈጥሮ አደጋ፣ ወንጀል ወይም ስደት ደርሶብሃል? በኮቪድ-19 ወረርሽኝ ወይም በሌሎች በሽታዎች ምክንያት ችግር ደርሶብሃል? ይህ ሁሉ መከራ ያለፈ ታሪክ የሚሆንበትንና ጨርሶ የማይታወስበትን ጊዜ በጉጉት እንጠባበቃለን!—ኢሳይያስ 65:16, 17⁠ን አንብብ።

 3. ከአሁኑ ምን ማድረግ ይኖርብናል? ለምንስ?

3 በዚህ ሥርዓት ውስጥ ሕይወት በጣም ከባድ ነው፤ ወደፊት ደግሞ ይበልጥ ከባድ ሊሆን እንደሚችል እንጠብቃለን። (ማቴ. 24:21) በመሆኑም ለመጽናት የሚያስችል አቋም እንዲኖረን ከአሁኑ ጥረት ማድረግ ይኖርብናል። ለምን? ምክንያቱም ኢየሱስ “ከጸናችሁ ሕይወታችሁን ታተርፋላችሁ” ብሏል። (ሉቃስ 21:19) ከእኛ ጋር ተመሳሳይ የሆነ ፈተና ያጋጠማቸው ሰዎች እንዴት እንደጸኑ ማሰባችን እኛም በጽናት እንድንቀጥል ይረዳናል።

 4. ይሖዋ ከሁሉ የላቀ የጽናት ምሳሌ ነው የምንለው ለምንድን ነው?

4 ጽናት በማሳየት ረገድ ከሁሉ የላቀው ምሳሌ ማን ነው? ይሖዋ አምላክ ነው። ይህ ሐሳብ ያስገርምህ ይሆናል። ግን እስቲ አስበው። ይህ ዓለም በዲያብሎስ ቁጥጥር ሥር በመሆኑ በብዙ ችግሮች የተሞላ ነው። ይሖዋ እነዚህን ችግሮች በቅጽበት ለማጥፋት ኃይሉ አለው፤ ግን ይህን ለማድረግ ጊዜው እስኪደርስ በትዕግሥት እየጠበቀ ነው። (ሮም 9:22) አምላካችን፣ የቀጠረው ጊዜ እስኪደርስ ድረስ ይጸናል። ይሖዋ ከዘጠኝ ነገሮች ጋር በተያያዘ ጽናት እያሳየ ያለው እንዴት እንደሆነ እስቲ እንመልከት።






ይሖዋ የትኞቹን ነገሮች በጽናት እያሳለፈ ነው?




[image: ሔዋን የተከለከለውን ፍሬ ልትበላ ስትል እባቡ ሲመለከታት።]



 5. የአምላክ ስም ነቀፋ የተሰነዘረበት እንዴት ነው? አንተስ ስለዚህ ጉዳይ ምን ይሰማሃል?

5 በስሙ ላይ የደረሰው ነቀፋ። ይሖዋ ስሙን ይወደዋል፤ እንዲሁም ሁላችንም ስሙን እንድናከብረው ይፈልጋል። (ኢሳ. 42:8) ይሁንና ላለፉት 6,000 ዓመታት ገደማ የይሖዋ መልካም ስም ነቀፋ ሲደርስበት ቆይቷል። (መዝ. 74:10, 18, 23) የአምላክ ስም ለመጀመሪያ ጊዜ ነቀፋ የተሰነዘረበት በኤደን ገነት ውስጥ ነው፤ ዲያብሎስ (“ስም አጥፊ” የሚል ትርጉም አለው) አዳምና ሔዋን ደስተኛ ሆነው ለመኖር የሚያስፈልጋቸውን ነገር አምላክ እንደከለከላቸው በመግለጽ የይሖዋን ስም አጎደፈ። (ዘፍ. 3:1-5) ከዚያን ጊዜ አንስቶ ይሖዋ ‘የሰው ልጆች የሚያስፈልጋቸውን ነገር ነፍጓቸዋል’ የሚል የሐሰት ክስ ሲሰነዘርበት ቆይቷል። ኢየሱስ በአባቱ ስም ላይ እየተሰነዘረ ያለው ነቀፋ አሳስቦት ነበር። በዚህም ምክንያት ደቀ መዛሙርቱ “በሰማያት የምትኖር አባታችን ሆይ፣ ስምህ ይቀደስ” ብለው እንዲጸልዩ አስተምሯቸዋል።—ማቴ. 6:9





[image: ሔዋን የተከለከለውን ፍሬ ለአዳም ስትሰጠው።]



 6. ይሖዋ በሉዓላዊነቱ ላይ የተነሳው ጥያቄ መልስ እስኪያገኝ ድረስ ረጅም ጊዜ እንዲያልፍ የፈቀደው ለምንድን ነው?

6 በሉዓላዊነቱ ላይ የተነሳው ተቃውሞ። ሰማይንና ምድርን የመግዛት መብት ያለው ይሖዋ ብቻ ነው፤ ደግሞም የእሱ አገዛዝ ከሁሉ የተሻለ ነው። (ራእይ 4:11) ይሁን እንጂ ዲያብሎስ መላእክትንና ሰዎችን በማሳት አምላክ የመግዛት መብት እንደሌለው እንዲያስቡ ለማድረግ ሞክሯል። የይሖዋ ሉዓላዊነት ትክክለኛ ከመሆኑ ጋር በተያያዘ የተነሳው ጥያቄ በአንድ ጀንበር የሚፈታ አይደለም። ጥበበኛ የሆነው አምላካችን፣ የሰው ልጆች ራሳቸውን በራሳቸው ለማስተዳደር እንዲሞክሩ ረዘም ያለ ጊዜ ሰጥቷቸዋል፤ ይህም ሰዎች ያለፈጣሪ እርዳታ ራሳቸውን በራሳቸው ማስተዳደር እንደማይችሉ በግልጽ እንዲታይ አድርጓል። (ኤር. 10:23) አምላክ ትዕግሥት ማሳየቱ በሉዓላዊነቱ ላይ የተነሳው ጥያቄ ለአንዴና ለመጨረሻ ጊዜ መልስ እንዲያገኝ ያደርጋል። በምድር ላይ እውነተኛ ሰላምና ደህንነት ማስፈን የሚችለው የእሱ መንግሥት ብቻ እንደሆነ ሲረጋገጥ የአምላክ ሉዓላዊነት ትክክለኛ እንደሆነ በግልጽ ይታያል።





[image: ሰይጣን ሰማይ ላይ በክፉ መላእክት ተከብቦ።]



 7. በይሖዋ ላይ ያመፁት እነማን ናቸው? ምን እርምጃስ ይወስድባቸዋል?

7 ከልጆቹ መካከል አንዳንዶቹ ማመፃቸው። ይሖዋ መላእክትንና ሰዎችን ሲፈጥር ምንም እንከን አልነበረባቸውም፤ ሁሉም ልጆቹ ፍጹም ነበሩ። በኋላ ግን ከመላእክት አንዱ ይኸውም ሰይጣን (“ተቃዋሚ” የሚል ትርጉም አለው) በይሖዋ ላይ ዓመፀ፤ እንዲሁም ፍጹም የሆኑት አዳምና ሔዋን በይሖዋ ላይ እንዲያምፁ አደረጋቸው። ሌሎች መላእክትና ሰዎችም በዓመፁ ተባበሩ። (ይሁዳ 6) ከጊዜ በኋላ ደግሞ የአምላክ የተመረጡ ሕዝቦች ከሆኑት ከእስራኤላውያን መካከል እንኳ አንዳንዶቹ አምላክን ትተው ጣዖታትን አምልከዋል። (ኢሳ. 63:8, 10) ይሖዋ እንደተከዳ ቢሰማው የሚያስገርም አይደለም። ያም ቢሆን ይሖዋ ጸንቷል፤ እንዲሁም ሁሉንም ዓመፀኞች የሚያጠፋበት ጊዜ እስኪደርስ ድረስ መጽናቱን ይቀጥላል። ልክ እንደ እሱ በዚህ ሥርዓት ውስጥ ያለውን ክፋት በጽናት እየተቋቋሙ ያሉት ታማኝ አገልጋዮቹ ያን ጊዜ እፎይ ይላሉ።





[image: ሰይጣን በሰማይ ላይ በይሖዋ ፊት ኢዮብን ሲከሰው። ኢዮብ ሰውነቱን ቁስል ወርሶት መሬት ላይ ተቀምጦ።]



8-9. ሰይጣን ስለ ይሖዋ የትኞቹን ውሸቶች ያስፋፋል? እኛስ ከዚህ ጋር በተያያዘ ምን ማድረግ እንችላለን?

8 ዲያብሎስ የሚያስፋፋቸው ውሸቶች። ሰይጣን ኢዮብም ሆነ ሌሎች ታማኝ የይሖዋ አገልጋዮች አምላክን የሚያገለግሉት ለጥቅማቸው ሲሉ ብቻ እንደሆነ በመናገር ክስ ሰንዝሯል። (ኢዮብ 1:8-11፤ 2:3-5) ዲያብሎስ ዛሬም ቢሆን እንዲህ ያለ ክስ እየሰነዘረ ነው። (ራእይ 12:10) እኛም ፈተና ሲያጋጥመን በመጽናትና ለይሖዋ ባለን ፍቅር ተነሳስተን ለእሱ ታማኝ በመሆን የሰይጣን ክስ ውሸት መሆኑን ማጋለጥ እንችላለን። ይሖዋ ኢዮብን እንደባረከው ሁሉ እኛም ከጸናን ይባርከናል።—ያዕ. 5:11

9 ሰይጣን በሐሰት ሃይማኖት መሪዎች በመጠቀም ‘ይሖዋ ጨካኝ ነው’ እንዲሁም ‘በሰዎች ላይ ለሚደርሰው መከራ ተጠያቂው እሱ ነው’ የሚል ትምህርት ያስፋፋል። እንዲያውም አንዳንዶች፣ ሕፃናት ሲሞቱ ‘አምላክ ተጨማሪ መላእክት ስለሚያስፈልጉት ወደ ሰማይ ወስዷቸዋል’ ብለው ያስተምራሉ። ይህ በአምላክ ላይ የተሰነዘረ ስድብ ነው። እኛ ግን ይሖዋ አፍቃሪ አባት እንደሆነ እናውቃለን። በመሆኑም በከባድ በሽታ ብንያዝ ወይም የምንወደውን ሰው በሞት ብናጣ በፍጹም አምላክን አንወቅስም። እንዲያውም አንድ ቀን አምላክ ነገሮችን እንደሚያስተካክል እምነት አለን። ይሖዋ አፍቃሪ አምላክ መሆኑን ሰሚ ጆሮ ላለው ሁሉ እንናገራለን። እንዲህ ማድረጋችን ይሖዋ እሱን ለሚነቅፈው አካል ግሩም ምላሽ እንዲሰጥ ያስችለዋል።—ምሳሌ 27:11



[image: አንዲት ሴት ሆስፒታል ውስጥ ኦክስጅንና ግሉኮስ ተሰክቶላት ተኝታ።]



10. መዝሙር 22:23, 24 ስለ ይሖዋ ምን ያስተምረናል?

10 በሚወዳቸው አገልጋዮቹ ላይ የሚደርሰው ሥቃይ። ይሖዋ ሩኅሩኅ አምላክ ነው። በስደት፣ በሕመም ወይም በአለፍጽምናችን የተነሳ ስንሠቃይ በሚመለከትበት ጊዜ በጣም ያዝናል። (መዝሙር 22:23, 24⁠ን አንብብ።) ይሖዋ ሥቃያችን ይሰማዋል፤ ከሥቃያችን ሊገላግለን ይፈልጋል፤ ደግሞም ይገላግለናል። (ከዘፀአት 3:7, 8 እና ከኢሳይያስ 63:9 ጋር አወዳድር።) ይሖዋ ‘እንባን ሁሉ ከዓይናችን የሚያብስበት እንዲሁም ሞት፣ ሐዘን፣ ጩኸትና ሥቃይ የማይኖርበት’ ጊዜ ይመጣል።—ራእይ 21:4





[image: አንድ ባልና ሚስት በመቃብር ቦታ ሆነው፣ መቃብሩ ውስጥ የገባውን የሬሳ ሣጥን እያዩ ሲያለቅሱ።]



11. ይሖዋ በሞት ካንቀላፉ ታማኝ አገልጋዮቹ ጋር በተያያዘ ምን ይናፍቀዋል?

11 በሞት ካንቀላፉ ወዳጆቹ መለየቱ። ይሖዋ በሞት ያንቀላፉ ታማኝ ወንዶችና ሴቶችን በተመለከተ ምን ይሰማዋል? እንደገና ሊያያቸው ይናፍቃል! (ኢዮብ 14:15) ይሖዋ ወዳጁን አብርሃምን ምን ያህል እንደሚናፍቀው ማሰብ ትችላለህ? (ያዕ. 2:23) “ፊት ለፊት” ያነጋግረው የነበረውን ሙሴንስ? (ዘፀ. 33:11) ይሖዋ ዳዊትና ሌሎቹ ዘማሪዎች ማራኪ የሆኑ የውዳሴ መዝሙሮችን ሲዘምሩ ለመስማት ምንኛ ይጓጓ ይሆን! (መዝ. 104:33) እነዚህ የአምላክ ወዳጆች በሞት ቢያንቀላፉም ይሖዋ አልረሳቸውም። (ኢሳ. 49:15) ስለ እነሱ እያንዳንዱን ነገር ያስታውሳል። መጽሐፍ ቅዱስ “ከእሱ አመለካከት አንጻር ሁሉም ሕያዋን ናቸው” የሚለው ለዚህ ነው። (ሉቃስ 20:38 ግርጌ) አንድ ቀን ከሞት ያስነሳቸዋል፤ በዚያ ጊዜ፣ ለእሱ የሚያቀርቡትን ልባዊ ጸሎት ይሰማል፤ አምልኳቸውንም ይቀበላል። የምትወደውን ሰው ሞት ነጥቆህ ከሆነ ይህ ሐሳብ እንደሚያጽናናህ ተስፋ እናደርጋለን።





[image: ፎቶግራፎች፦ ጭቆናን የሚያሳዩ ምሳሌዎች። 1. አንድ ወታደር ታንክ እየነዳ ሌሎች ወታደሮች በእግር ሲከተሉት። 2. ፖሊሶች የይሖዋ ምሥክር የሆኑ ባልና ሚስትን በካቴና አስረው ሲወስዷቸው።]



12. በእነዚህ ክፉ የመጨረሻ ቀናት ይሖዋን በጣም የሚያሳዝነው ነገር ምንድን ነው?

12 ክፉዎች በሰዎች ላይ የሚያደርሱት ጭቆና። በኤደን ዓመፅ በተነሳበት ወቅት ይሖዋ ሁሉ ነገር የሚስተካከልበት ጊዜ ከመድረሱ በፊት ሁኔታዎች እየተባባሱ እንደሚሄዱ አውቆ ነበር። ይሖዋ በአሁኑ ወቅት በዓለም ላይ የተስፋፋውን ክፋት፣ የፍትሕ መጓደልና ዓመፅ ይጠላል። ይሖዋ ከጥንት ጀምሮ በተለይ ደካማና ለጥቃት ተጋላጭ ለሆኑ ሰዎች፣ ለምሳሌ ወላጅ ለሌላቸው ልጆችና ለመበለቶች በጣም ያስባል። (ዘካ. 7:9, 10) ይሖዋ በተለይ ደግሞ ታማኝ አገልጋዮቹ ጭቆና ሲደርስባቸውና ሲታሰሩ ሲያይ እጅግ ያዝናል። መከራ ቢደርስባችሁም በጽናት ረገድ ይሖዋን የምትመስሉ አገልጋዮቹ ሁሉ፣ እሱ እንደሚወዳችሁ እርግጠኞች መሆን ትችላላችሁ!





[image: ሰዎች በምሽት ክለብ ውስጥ ሲጠጡና ሲጨፍሩ።]



13. የሰው ዘር ምን ዓይነት የሥነ ምግባር ዝቅጠት ላይ ደርሷል? አምላክስ ከዚህ ጋር በተያያዘ ምን ያደርጋል?

13 የሰው ልጆች የሥነ ምግባር ዝቅጠት። ሰይጣን በአምላክ መልክ የተፈጠሩት የሰው ልጆች ራሳቸውን ሲያዋርዱ ማየት ያስደስተዋል። በኖኅ ዘመን “ይሖዋ የሰው ልጅ ክፋት በምድር ላይ እንደበዛ” ሲመለከት “ሰዎችን በምድር ላይ በመፍጠሩ ተጸጸተ፤ ልቡም አዘነ።” (ዘፍ. 6:5, 6, 11) ከዚያ ወዲህ በዓለም ላይ ያለው ሁኔታ ተሻሽሏል? በፍጹም! ዲያብሎስ ተቃራኒም ሆነ ተመሳሳይ ፆታ ባላቸው ሰዎች መካከል የሚፈጸመውን የፆታ ብልግና ጨምሮ ሁሉም ዓይነት የፆታ ብልግና በዓለም ላይ እንደተስፋፋ ሲያይ በጣም እንደሚደሰት ጥያቄ የለውም። (ኤፌ. 4:18, 19) በተለይ የይሖዋ አምላኪ የሆኑ ሰዎች ከባድ ኃጢአት እንዲፈጽሙ በማድረግ ረገድ ሲሳካለት ሰይጣን በጣም ይደሰታል። ይሖዋ እርምጃ የሚወስድበት ጊዜ ሲደርስ የሥነ ምግባር ብልግና የሚፈጽሙ ሰዎችን በሙሉ ጠራርጎ በማስወገድ ማንኛውንም ዓይነት የሥነ ምግባር ብልግና አጥብቆ እንደሚጸየፍ ያሳያል።





[image: ፋብሪካዎች አካባቢውን ሲበክሉ። አንዲት ወፍ ከነዳጅ ዘይት ውስጥ ለመውጣት ስትፍጨረጨር።]



14. የሰው ልጆች በተፈጥሮ ላይ ምን እያደረሱ ነው?

14 የሰው ልጆች የፍጥረት ሥራዎቹን ማበላሸታቸው። “ሰው ሰውን የገዛው ለጉዳቱ” ነው፤ ይህም እንዳይበቃ ደግሞ የሰው ልጆች ይሖዋ በአደራ የሰጣቸውን ምድርንና እንስሳትን እያጠፉ ነው። (መክ. 8:9፤ ዘፍ. 1:28) አንዳንድ ባለሙያዎች እንደሚገልጹት የሰው ልጆች በሚያደርጉት ነገር ምክንያት በቀጣዮቹ ጥቂት ዓመታት ውስጥ አንድ ሚሊዮን ዝርያዎች* ከምድር ገጽ ሊጠፉ ይችላሉ። ባለሙያዎች ምድር አደጋ ላይ እንደሆነች መናገራቸው አያስገርምም። ደስ የሚለው፣ ይሖዋ ‘ምድርን እያጠፉ ያሉትን ለማጥፋትና’ መላዋን ምድር ገነት ለማድረግ ቃል ገብቷል።—ራእይ 11:18፤ ኢሳ. 35:1






ይሖዋ ካሳየው ጽናት ምን እንማራለን?


15-16. ከይሖዋ ጋር አብረን እንድንጸና ሊያነሳሳን የሚገባው ምንድን ነው? በምሳሌ አስረዳ።

15 በሰማይ የሚኖረው አባታችን ይሖዋ በሺዎች ለሚቆጠሩ ዓመታት በጽናት ያሳለፋቸውን አስጨናቂ ችግሮች ለማሰብ ሞክር። (“ይሖዋ በጽናት እያሳለፋቸው ያሉት ነገሮች” የሚለውን ሣጥን ተመልከት።) ይሖዋ ይህን ክፉ ሥርዓት በማንኛውም ጊዜ ሊያጠፋው ይችላል። ይሁንና ይሖዋ መታገሡ ብዙ በረከት አስገኝቶልናል! ነጥቡን ለማብራራት አንድ ምሳሌ እንመልከት። አንድ ባልና ሚስት የሚወልዱት ልጅ ከባድ የጤና እክል እንደሚኖርበት ተነገራቸው እንበል፤ ልጁ ሕመሙ እንደሚያሠቃየውና ገና በለጋ ዕድሜው እንደሚሞት ሐኪሞች ገለጹላቸው። ወላጆቹ ከባድ መሥዋዕት የሚያስከፍላቸው ቢሆንም ልጁን ለመውለድ ወሰኑ። ለልጃቸው ያላቸው ፍቅር የትኛውንም አስቸጋሪ ሁኔታ በጽናት ተቋቁመው በተቻለ መጠን ልጁ ጥሩ ሕይወት እንዲመራ ለመርዳት ያነሳሳቸዋል።

16 በተመሳሳይም ሁሉም የአዳምና የሔዋን ዘሮች ሲወለዱ ጀምሮ ፍጹማን አይደሉም። ያም ቢሆን ይሖዋ ይወዳቸዋል፤ እንዲሁም ያስብላቸዋል። (1 ዮሐ. 4:19) ደግሞም በምሳሌው ላይ ከተጠቀሱት ወላጆች በተለየ መልኩ ይሖዋ በልጆቹ ላይ የሚደርሰውን መከራ የማስቆም ኃይል አለው። በሰው ልጆች ላይ የሚደርሰውን መከራ ሙሉ በሙሉ ለማስወገድ ቀን ቀጥሯል። (ማቴ. 24:36) ይሖዋ እንደሚወደን ማወቃችን እሱ የቀጠረው ጊዜ እስኪደርስ ድረስ እኛም አብረነው እንድንጸና ሊያነሳሳን አይገባም?

ይሖዋ በጽናት እያሳለፋቸው ያሉት ነገሮች


	

[image: ሔዋን የተከለከለውን ፍሬ ልትበላ ስትል እባቡ ሲመለከታት።]



1. በስሙ ላይ የደረሰው ነቀፋ



	

[image: ሔዋን የተከለከለውን ፍሬ ለአዳም ስትሰጠው።]



2. በሉዓላዊነቱ ላይ የተነሳው ተቃውሞ



	

[image: ሰይጣን ሰማይ ላይ በክፉ መላእክት ተከብቦ።]



3. ከልጆቹ መካከል አንዳንዶቹ ማመፃቸው



	

[image: ሰይጣን በሰማይ ላይ በይሖዋ ፊት ኢዮብን ሲከሰው። ኢዮብ ሰውነቱን ቁስል ወርሶት መሬት ላይ ተቀምጦ።]



4. ዲያብሎስ የሚያስፋፋቸው ውሸቶች



	

[image: አንዲት ሴት ሆስፒታል ውስጥ ኦክስጅንና ግሉኮስ ተሰክቶላት ተኝታ።]



5. በሚወዳቸው አገልጋዮቹ ላይ የሚደርሰው ሥቃይ



	

[image: አንድ ባልና ሚስት በመቃብር ቦታ ሆነው፣ መቃብሩ ውስጥ የገባውን የሬሳ ሣጥን እያዩ ሲያለቅሱ።]



6. በሞት ካንቀላፉ ወዳጆቹ መለየቱ



	

[image: ፎቶግራፎች ጭቆናን የሚያሳዩ ምሳሌዎች። 1. አንድ ወታደር ታንክ እየነዳ ሌሎች ወታደሮች በእግር ሲከተሉት። 2. ፖሊሶች የይሖዋ ምሥክር የሆኑ ባልና ሚስትን በካቴና አስረው ሲወስዷቸው።]



7. ክፉዎች በሰዎች ላይ የሚያደርሱት ጭቆና



	

[image: ሰዎች በምሽት ክለብ ውስጥ ሲጠጡና ሲጨፍሩ።]



8. የሰው ልጆች የሥነ ምግባር ዝቅጠት



	

[image: ፋብሪካዎች አካባቢውን ሲበክሉ። አንዲት ወፍ ከነዳጅ ዘይት ውስጥ ለመውጣት ስትፍጨረጨር።]



9. የሰው ልጆች የፍጥረት ሥራዎቹን ማበላሸታቸው









17. በዕብራውያን 12:2, 3 ላይ የሚገኘው ስለ ኢየሱስ የሚናገረው ሐሳብ በጽናት እንድንቀጥል የሚያበረታታን እንዴት ነው?

17 ይሖዋ በጽናት ረገድ ፍጹም ምሳሌ ትቶልናል። ኢየሱስም የአባቱን የጽናት ምሳሌ ተከትሏል። ኢየሱስ ምድር ላይ ሳለ ለእኛ ሲል የተቃውሞ ንግግርን እና ውርደትን በጽናት ተቋቁሟል፤ እንዲሁም በመከራ እንጨት ላይ እስከመሞት ድረስ ጸንቷል። (ዕብራውያን 12:2, 3⁠ን አንብብ።) ኢየሱስ እንዲጸና ብርታት የሆነው የይሖዋ የጽናት ምሳሌ እንደሆነ ጥርጥር የለውም። የይሖዋ ምሳሌ እኛንም ሊያበረታን ይችላል።

18. ሁለተኛ ጴጥሮስ 3:9 የይሖዋ ትዕግሥት የሚያስገኘውን ጥቅም የሚያሳየው እንዴት ነው?

18 ሁለተኛ ጴጥሮስ 3:9⁠ን አንብብ። ይሖዋ ይህን ክፉ ሥርዓት ለማጥፋት ከሁሉ የተሻለው ጊዜ መቼ እንደሆነ ያውቃል። ይሖዋ ትዕግሥት ማሳየቱ እሱን የሚያመልክና የሚያወድስ በሚሊዮኖች የሚቆጠር እጅግ ብዙ ሕዝብ እንዲሰበሰብ አድርጓል። ይሖዋ ለረጅም ጊዜ መጽናቱ እነዚህ ሰዎች እንዲወለዱ፣ ስለ እሱ እንዲማሩና እንዲወዱት እንዲሁም ራሳቸውን ለእሱ እንዲወስኑ አጋጣሚ ሰጥቷቸዋል፤ በዚህም በጣም ደስተኛ ናቸው። ይሖዋ እስከ መጨረሻው የጸኑትን በሚሊዮኖች የሚቆጠሩ ሰዎች በሚባርክበት ጊዜ፣ ለመጽናት ያደረገው ውሳኔ ትክክል እንደሆነ ሙሉ በሙሉ ይረጋገጣል!

19. ቁርጥ ውሳኔያችን ምን ሊሆን ይገባል? ምን ሽልማትስ እናገኛለን?

19 በደስታ መጽናት የምንችለው እንዴት እንደሆነ ከይሖዋ እንማራለን። ሰይጣን ብዙ መከራና ሐዘን ቢያደርስም ይሖዋ አሁንም ‘ደስተኛ አምላክ’ ነው። (1 ጢሞ. 1:11) እኛም ይሖዋ ስሙን የሚያስቀድስበት፣ ሉዓላዊነቱን የሚያረጋግጥበት፣ ክፋትን ሙሉ በሙሉ የሚያስወግድበት እንዲሁም አሁን ላሉብን ችግሮች መፍትሔ የሚያመጣበት ጊዜ እስኪደርስ በምንጠባበቅበት ወቅት ደስተኛ መሆን እንችላለን። እንግዲያው እስከ መጨረሻው ለመጽናት ቁርጥ ውሳኔ እናድርግ፤ እንዲሁም የሰማዩ አባታችንም እየጸና መሆኑን በማወቃችን እንጽናና። እንዲህ ካደረግን የሚከተለው ጥቅስ ከእኛ ጋር በተያያዘ ሲፈጸም እናያለን፦ “ፈተናን በጽናት ተቋቁሞ የሚኖር ሰው ደስተኛ ነው፤ ምክንያቱም ይህ ሰው በአምላክ ዘንድ ተቀባይነት በሚያገኝበት ጊዜ፣ ይሖዋ እሱን ለሚወዱት ቃል የገባውን የሕይወት አክሊል ይቀበላል።”—ያዕ. 1:12







ምን ብለህ ትመልሳለህ?


	  ይሖዋ ጽናት ካሳየባቸው ጉዳዮች መካከል አንተን ይበልጥ ያስደነቀህ የትኛው ነው?



	  ኢየሱስ ከአባቱ የጽናት ምሳሌ ትምህርት ያገኘው እንዴት ነው?



	  ለመጽናት ቁርጥ ውሳኔ ያደረግከው ለምንድን ነው?

^ አን.5 ሁላችንም የተለያዩ ዓይነት ችግሮች ያጋጥሙናል። ብዙዎቹ ችግሮች በአሁኑ ጊዜ መፍትሔ የላቸውም፤ ስለዚህ መጽናት ይኖርብናል። ሆኖም መጽናት የሚያስፈልገን እኛ ብቻ አይደለንም። ይሖዋም ብዙ ነገሮችን በጽናት እያሳለፈ ነው። ይሖዋ መጽናት እንዲያስፈልገው ካደረጉት ነገሮች መካከል ዘጠኙን በዚህ ርዕስ ውስጥ እንመረምራለን። ይሖዋ መጽናቱ ምን መልካም ውጤት እንዳስገኘ እንዲሁም ከእሱ ምሳሌ ምን ትምህርት እንደምናገኝም እንመለከታለን።


^ አን.14 “ዝርያ” የሚለው ቃል፣ በዘፍጥረት መጽሐፍ ውስጥ ከተገለጸው “ወገን” ከሚለው ቃል የተለየ ነው፤ “ወገን” የተለያዩ ሕያዋን ፍጥረታትን ያቀፈ ሰፋ ያለ ቡድንን ያመለክታል።






^ (ሉቃስ 21:19) ከጸናችሁ ሕይወታችሁን ታተርፋላችሁ።*

ወይም “ነፍሳችሁን ታገኛላችሁ።”


^ (ኢሳ. 65:16, 17) ስለዚህ በምድር ላይ በረከትን የሚሻ ሁሉ በእውነት አምላክ* ይባረካል፤ በምድር ላይ መሐላ የሚምልም ሁሉ በእውነት አምላክ* ይምላል። ቀደም ሲል የነበሩት የሚያስጨንቁ ነገሮች* ይረሳሉና፤ ከዓይኔ ይሰወራሉ። 17 እነሆ፣ አዲስ ሰማያትና አዲስ ምድር እየፈጠርኩ ነውና፤ የቀድሞዎቹ ነገሮች አይታሰቡም፤* ወደ ልብም አይገቡም።

ወይም “ታማኝ በሆነው አምላክ።” ቃል በቃል “በአሜን አምላክ።”
ወይም “ታማኝ በሆነው አምላክ።” ቃል በቃል “በአሜን አምላክ።”
ወይም “ችግሮች።”
ወይም “አይታወሱም።”


^ አን.2 (ኢሳ. 65:16, 17) ስለዚህ በምድር ላይ በረከትን የሚሻ ሁሉ በእውነት አምላክ* ይባረካል፤ በምድር ላይ መሐላ የሚምልም ሁሉ በእውነት አምላክ* ይምላል። ቀደም ሲል የነበሩት የሚያስጨንቁ ነገሮች* ይረሳሉና፤ ከዓይኔ ይሰወራሉ። 17 እነሆ፣ አዲስ ሰማያትና አዲስ ምድር እየፈጠርኩ ነውና፤ የቀድሞዎቹ ነገሮች አይታሰቡም፤* ወደ ልብም አይገቡም።

ወይም “ታማኝ በሆነው አምላክ።” ቃል በቃል “በአሜን አምላክ።”
ወይም “ታማኝ በሆነው አምላክ።” ቃል በቃል “በአሜን አምላክ።”
ወይም “ችግሮች።”
ወይም “አይታወሱም።”


^ አን.3 (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^ አን.3 (ሉቃስ 21:19) ከጸናችሁ ሕይወታችሁን ታተርፋላችሁ።*

ወይም “ነፍሳችሁን ታገኛላችሁ።”


^ አን.4 (ሮም 9:22) አምላክ ቁጣውን ለማሳየትና ኃይሉ እንዲታወቅ ለማድረግ ቢፈልግም እንኳ ጥፋት የሚገባቸውን የቁጣ ዕቃዎች በብዙ ትዕግሥት ችሏቸው እንደሆነስ ምን ታውቃለህ?



^ አን.5 (ኢሳ. 42:8) እኔ ይሖዋ ነኝ። ስሜ ይህ ነው፤ ክብሬን ለሌላ፣* ምስጋናዬንም ለተቀረጹ ምስሎች አልሰጥም።

ወይም “ክብሬን ለማንም አላጋራም።”


^ አን.5 (መዝ. 74:10) አምላክ ሆይ፣ ባላጋራ የሚሳለቀው እስከ መቼ ነው? ጠላት ስምህን ለዘላለም እያቃለለ ይኖራል?



^ አን.5 (መዝ. 74:18) ይሖዋ ሆይ፣ ጠላት እንደተሳለቀ፣ ሞኝ ሕዝብ ስምህን እንዴት እንዳቃለለ አስብ።



^ አን.5 (መዝ. 74:23) ጠላቶችህ የሚሉትን አትርሳ። አንተን የሚዳፈሩ ሰዎች የሚያሰሙት ሁካታ ያለማቋረጥ ወደ ላይ እየወጣ ነው።



^ አን.5 (ዘፍ. 3:1-5) እባብም ይሖዋ አምላክ ከሠራቸው የዱር እንስሳት ሁሉ እጅግ ጠንቃቃ* ነበር። በመሆኑም ሴቲቱን “በእርግጥ አምላክ ‘በአትክልቱ ስፍራ ካለው ከማንኛውም ዛፍ አትብሉ’ ብሏችኋል?” ሲል ጠየቃት። 2 በዚህ ጊዜ ሴቲቱ እባቡን እንዲህ አለችው፦ “በአትክልቱ ስፍራ ካሉት ዛፎች ፍሬ መብላት እንችላለን። 3 ይሁንና በአትክልቱ ስፍራ መካከል የሚገኘውን ዛፍ ፍሬ በተመለከተ አምላክ ‘ከእሱ አትብሉ፤ ፈጽሞም አትንኩት፤ አለዚያ ትሞታላችሁ’ ብሏል።” 4 በዚህ ጊዜ እባቡ ሴቲቱን እንዲህ አላት፦ “መሞት እንኳ ፈጽሞ አትሞቱም። 5 አምላክ ከዛፉ በበላችሁ ቀን ዓይኖቻችሁ እንደሚገለጡና መልካምና ክፉን በማወቅ ረገድ እንደ አምላክ እንደምትሆኑ ስለሚያውቅ ነው።”

ወይም “በጣም መሠሪ፤ እጅግ ተንኮለኛ።”


^ አን.5 (ማቴ. 6:9) “እንግዲያው እናንተ በዚህ መንገድ ጸልዩ፦ “‘በሰማያት የምትኖር አባታችን ሆይ፣ ስምህ ይቀደስ።*

ወይም “የተቀደሰ ይሁን፤ ብሩክ ይሁን።”


^ አን.6 (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^ አን.6 (ኤር. 10:23) ይሖዋ ሆይ፣ የሰው መንገድ በራሱ እጅ እንዳልሆነ በሚገባ አውቃለሁ። አካሄዱን እንኳ በራሱ አቃንቶ መምራት አይችልም።



^ አን.7 (ይሁዳ 6) በተጨማሪም መጀመሪያ የነበራቸውን ቦታ ያልጠበቁትንና ተገቢ የሆነውን የመኖሪያ ስፍራቸውን የተዉትን መላእክት በታላቁ ቀን ለሚፈጸምባቸው ፍርድ በዘላለም እስራት በድቅድቅ ጨለማ ውስጥ አቆይቷቸዋል።



^ አን.7 (ኢሳ. 63:8) እሱ እንዲህ ብሏልና፦ “እነሱ በእርግጥ ሕዝቤ፣ የማይከዱ* ወንዶች ልጆች ናቸው።” ስለዚህ አዳኝ ሆነላቸው።

ወይም “የማይዋሹ።”


^ አን.7 (ኢሳ. 63:10) እነሱ ግን ዓመፁ፤ ቅዱስ መንፈሱንም አሳዘኑ። በዚህ ጊዜ ጠላት ሆነባቸው፤ ደግሞም ተዋጋቸው።



^ አን.8 (ኢዮብ 1:8-11) ይሖዋም ሰይጣንን እንዲህ አለው፦ “አገልጋዬን ኢዮብን ተመለከትከው?* በምድር ላይ እንደ እሱ ያለ ሰው የለም። በንጹሕ አቋም* የሚመላለስ ቅን ሰው እንዲሁም አምላክን የሚፈራና ከክፋት የራቀ ነው።” 9 ሰይጣንም ለይሖዋ እንዲህ ሲል መለሰ፦ “ኢዮብ አምላክን የሚፈራው እንዲያው በከንቱ ነው? 10 እሱን፣ ቤቱንና ያለውን ነገር ሁሉ በአጥር ከልለህ የለም? የእጁን ሥራ ባርከህለታል፤ ከብቱም በምድሪቱ ላይ በዝቷል። 11 ሆኖም እስቲ እጅህን ዘርግተህ ያለውን ሁሉ አጥፋ፤ በእርግጥ ፊት ለፊት ይረግምሃል።”

ቃል በቃል “(በአገልጋዬ በኢዮብ) ላይ ልብህን አኑረሃል?”
ኢዮብ 1:1 ላይ የሚገኘውን የግርጌ ማስታወሻ ተመልከት።


^ አን.8 (ኢዮብ 2:3-5) ይሖዋም ሰይጣንን እንዲህ አለው፦ “አገልጋዬን ኢዮብን ተመለከትከው?* በምድር ላይ እንደ እሱ ያለ ሰው የለም። በንጹሕ አቋም የሚመላለስ ቅን ሰው* እንዲሁም አምላክን የሚፈራና ከክፋት የራቀ ነው። ያለምንም ምክንያት እንዳጠፋው* እኔን ለማነሳሳት ብትሞክርም እንኳ አሁንም በንጹሕ አቋሙ እንደጸና ነው።” 4 ሆኖም ሰይጣን እንዲህ ሲል ለይሖዋ መለሰ፦ “ቁርበት ስለ ቁርበት ነው። ሰውም ለሕይወቱ* ሲል ያለውን ነገር ሁሉ ይሰጣል። 5 ሆኖም እስቲ እጅህን ዘርግተህ በአጥንቱና በሥጋው ላይ ጉዳት አድርስበት፤ በእርግጥ ፊት ለፊት ይረግምሃል።”

ቃል በቃል “(በአገልጋዬ በኢዮብ) ላይ ልብህን አኑረሃል?”
ወይም “ነቀፋ የሌለበትና ቅን ሰው።”
ቃል በቃል “እንድውጠው።”
ወይም “ለነፍሱ።”


^ አን.8 (ራእይ 12:10) በሰማይ እንዲህ የሚል ታላቅ ድምፅ ሰማሁ፦ “አሁን የአምላካችን ማዳን፣ ኃይልና መንግሥት እንዲሁም የእሱ መሲሕ ሥልጣን ሆኗል፤ ምክንያቱም ቀንና ሌሊት በአምላካችን ፊት የሚከሳቸው የወንድሞቻችን ከሳሽ ወደ ታች ተወርውሯል!



^ አን.8 (ያዕ. 5:11) እነሆ፣ የጸኑትን ደስተኞች* እንደሆኑ አድርገን እንቆጥራቸዋለን። ስለ ኢዮብ ጽናት ሰምታችኋል፤ በውጤቱም ይሖዋ* ያደረገለትን አይታችኋል፤ በዚህም ይሖዋ* እጅግ አፍቃሪና* መሐሪ እንደሆነ ተመልክታችኋል።

ወይም “የተባረኩ።”
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ወይም “ከአንጀት የሚራራና።”


^ አን.9 (ምሳሌ 27:11) ልጄ ሆይ፣ ለሚነቅፈኝ መልስ መስጠት እችል ዘንድ ጥበበኛ ሁን፤ ልቤንም ደስ አሰኘው።



^ (መዝ. 22:23, 24) እናንተ ይሖዋን የምትፈሩ፣ አወድሱት! እናንተ የያዕቆብ ዘር ሁሉ፣ ከፍ ከፍ አድርጉት! እናንተ የእስራኤል ዘር ሁሉ፣ ለእሱ ታላቅ አክብሮት አሳዩ። 24 እሱ የተጨቆነውን ሰው መከራ አልናቀምና፤ ደግሞም አልተጸየፈም፤ ፊቱን ከእሱ አልሰወረም። ለእርዳታ ወደ እሱ በጮኸ ጊዜ ሰምቶታል።



^ አን.10 (መዝ. 22:23, 24) እናንተ ይሖዋን የምትፈሩ፣ አወድሱት! እናንተ የያዕቆብ ዘር ሁሉ፣ ከፍ ከፍ አድርጉት! እናንተ የእስራኤል ዘር ሁሉ፣ ለእሱ ታላቅ አክብሮት አሳዩ። 24 እሱ የተጨቆነውን ሰው መከራ አልናቀምና፤ ደግሞም አልተጸየፈም፤ ፊቱን ከእሱ አልሰወረም። ለእርዳታ ወደ እሱ በጮኸ ጊዜ ሰምቶታል።



^ አን.10 (ዘፀ. 3:7, 8) ከዚያም ይሖዋ እንዲህ አለው፦ “በግብፅ የሚኖረውን የሕዝቤን መከራ በእርግጥ አይቻለሁ፤ አስገድደው በሚያሠሯቸው ሰዎች የተነሳ የሚያሰሙትን ጩኸት ሰምቻለሁ፤ እየደረሰባቸው ያለውንም ሥቃይ በሚገባ አውቃለሁ። 8 እኔም ከግብፃውያን እጅ ልታደጋቸው እንዲሁም ከዚያ ምድር አውጥቼ ወደ ከነአናውያን፣ ወደ ሂታውያን፣ ወደ አሞራውያን፣ ወደ ፈሪዛውያን፣ ወደ ሂዋውያንና ወደ ኢያቡሳውያን ግዛት ይኸውም ወተትና ማር ወደምታፈሰው መልካምና ሰፊ ምድር ላስገባቸው እወርዳለሁ።



^ አን.10 (ኢሳ. 63:9) በጭንቃቸው ሁሉ እሱ ተጨነቀ። የግል መልእክተኛውም* አዳናቸው። እሱ በፍቅሩና በርኅራኄው ተቤዣቸው፤ በቀድሞውም ዘመን ሁሉ አነሳቸው እንዲሁም ተሸከማቸው።

ወይም “በፊቱ ያለው መልአክም።”


^ አን.10 (ራእይ 21:4) እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”


^ አን.11 (ኢዮብ 14:15) አንተ ትጣራለህ፤ እኔም እመልስልሃለሁ። የእጅህን ሥራ ትናፍቃለህ።*

ወይም “ለማየት ትጓጓለህ።”


^ አን.11 (ያዕ. 2:23) ደግሞም “አብርሃም በይሖዋ* አመነ፤ ጽድቅም ሆኖ ተቆጠረለት” የሚለው የቅዱስ መጽሐፍ ቃል ተፈጸመ፤ እሱም የይሖዋ* ወዳጅ ለመባል በቃ።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.11 (ዘፀ. 33:11) አንድ ሰው ከሌላ ሰው ጋር እንደሚነጋገር ይሖዋ ከሙሴ ጋር ፊት ለፊት ይነጋገር ነበር። ሙሴ ወደ ሰፈሩ በሚመለስበት ጊዜ አገልጋዩና ረዳቱ የነበረው የነዌ ልጅ ኢያሱ ከድንኳኑ አይለይም ነበር።



^ አን.11 (መዝ. 104:33) በሕይወቴ ዘመን ሁሉ ለይሖዋ እዘምራለሁ፤ በሕይወት እስካለሁ ድረስ ለአምላኬ የውዳሴ መዝሙር እዘምራለሁ።



^ አን.11 (ኢሳ. 49:15) እናት የምታጠባውን ልጇን ልትረሳ ትችላለች? ከማህፀኗ ለወጣውስ ልጅ አትራራም? እነዚህ ሴቶች ቢረሱ እንኳ እኔ ፈጽሞ አልረሳሽም።



^ አን.11 (ሉቃስ 20:38) እሱ የሕያዋን እንጂ የሙታን አምላክ አይደለም፤ በእሱ ፊት* ሁሉም ሕያዋን ናቸውና።”

ወይም “ከእሱ አመለካከት አንጻር።”


^ አን.12 (ዘካ. 7:9, 10) “የሠራዊት ጌታ ይሖዋ እንዲህ ይላል፦ ‘በእውነተኛ ፍትሕ ላይ ተመሥርታችሁ ፍረዱ፤ አንዳችሁ ለሌላው ታማኝ ፍቅርና ምሕረት አሳዩ። 10 መበለቲቱንም ሆነ አባት የሌለውን ልጅ፣* ከባዕድ አገር የመጣውን ሰውም ሆነ ድሃውን አታታሉ፤ ደግሞም አንዳችሁ በሌላው ላይ ክፉ ለማድረግ በልባችሁ አታሲሩ።’

ወይም “ወላጅ አልባ የሆነውን ልጅ።”


^ አን.13 (ዘፍ. 6:5, 6) በዚህም የተነሳ ይሖዋ የሰው ልጅ ክፋት በምድር ላይ እንደበዛና የልቡም ሐሳብ ሁሉ ምንጊዜም ወደ መጥፎ ብቻ ያዘነበለ እንደሆነ ተመለከተ። 6 ይሖዋም ሰዎችን በምድር ላይ በመፍጠሩ ተጸጸተ፤* ልቡም አዘነ።

ወይም “ተከፋ።”


^ አን.13 (ዘፍ. 6:11) ይሁንና ምድር በእውነተኛው አምላክ ፊት ተበላሽታ ነበር፤ እንዲሁም በዓመፅ ተሞልታ ነበር።



^ አን.13 (ኤፌ. 4:18, 19) እነሱ በውስጣቸው ካለው ድንቁርናና ከልባቸው መደንደን የተነሳ አእምሯቸው ጨልሟል፤ እንዲሁም ከአምላክ ከሚገኘው ሕይወት ርቀዋል። 19 የሥነ ምግባር ስሜታቸው ስለደነዘዘ በስግብግብነት ማንኛውንም ዓይነት ርኩሰት ለመፈጸም ራሳቸውን ማንአለብኝነት ለሚንጸባረቅበት ድርጊት* አሳልፈው ሰጥተዋል።

ወይም “እፍረተ ቢስነት ለሚንጸባረቅበት ምግባር።” ግሪክኛ፣ አሴልጊያ። የቃላት መፍቻውን ተመልከት።


^ አን.14 (መክ. 8:9) ይህን ሁሉ የተገነዘብኩት ከፀሐይ በታች የተሠራውን ሥራ ሁሉ በልቤ ከመረመርኩ በኋላ ነው። በዚህ ሁሉ ወቅት ሰው ሰውን የገዛው ለጉዳቱ* ነው።

ወይም “ለሥቃይ፤ ለጉስቁልና።”


^ አን.14 (ዘፍ. 1:28) በተጨማሪም አምላክ ባረካቸው፤ እንዲህም አላቸው፦ “ብዙ ተባዙ፤ ምድርንም ሙሏት፤ ግዟትም። እንዲሁም የባሕር ዓሣዎችን፣ በሰማያት ላይ የሚበርሩ ፍጥረታትንና በምድር ላይ የሚንቀሳቀሱ ፍጥረታትን በሙሉ ግዟቸው።”



^ አን.14 (ራእይ 11:18) ሆኖም ብሔራት ተቆጡ፤ የአንተም ቁጣ መጣ፤ በሙታን ላይ የምትፈርድበት፣ ለባሪያዎችህ ለነቢያት፣ ለቅዱሳንና ስምህን ለሚፈሩ ለታናናሾችና ለታላላቆች ወሮታ የምትከፍልበት እንዲሁም ምድርን እያጠፉ ያሉትን የምታጠፋበት* የተወሰነው ጊዜ መጣ።”

ወይም “ምድርን እያበላሹ ባሉት ላይ እርምጃ የምትወስድበት።”


^ አን.14 (ኢሳ. 35:1) ምድረ በዳውና ደረቁ ምድር ሐሴት ያደርጋል፤ በረሃማው ቦታም ደስ ይለዋል፤ እንደ ሳሮን አበባም * ያብባል።

ቃል በቃል “ሳፍሮንም።”


^ አን.16 (1 ዮሐ. 4:19) እሱ አስቀድሞ ስለወደደን እኛም ፍቅር እናሳያለን።



^ አን.16 (ማቴ. 24:36) “ስለዚያ ቀንና ሰዓት ከአብ ብቻ በቀር የሰማይ መላእክትም ሆኑ ወልድ፣ ማንም አያውቅም።



^ (ዕብ. 12:2, 3) የምንሮጠውም የእምነታችን “ዋና ወኪል”* እና “ፍጹም አድራጊ” የሆነውን ኢየሱስን በትኩረት በመመልከት ነው። እሱ ከፊቱ ለሚጠብቀው ደስታ ሲል፣ የሚደርስበትን ውርደት ከምንም ሳይቆጥር በመከራ እንጨት* ላይ እስከ መሞት ድረስ ጸንቷል፤ እንዲሁም በአምላክ ዙፋን ቀኝ ተቀምጧል። 3 እንግዲህ እንዳትደክሙና ተስፋ እንዳትቆርጡ* ኃጢአተኞች የራሳቸውን ጥቅም በመጻረር የሚያሰሙትን እንዲህ ዓይነቱን የተቃውሞ ንግግር በጽናት የተቋቋመውን እሱን በጥሞና አስቡ።

ቃል በቃል “ዋና መሪ።”
የቃላት መፍቻውን ተመልከት።
ወይም “በነፍሳችሁ እንዳትዝሉ።”


^ አን.17 (ዕብ. 12:2, 3) የምንሮጠውም የእምነታችን “ዋና ወኪል”* እና “ፍጹም አድራጊ” የሆነውን ኢየሱስን በትኩረት በመመልከት ነው። እሱ ከፊቱ ለሚጠብቀው ደስታ ሲል፣ የሚደርስበትን ውርደት ከምንም ሳይቆጥር በመከራ እንጨት* ላይ እስከ መሞት ድረስ ጸንቷል፤ እንዲሁም በአምላክ ዙፋን ቀኝ ተቀምጧል። 3 እንግዲህ እንዳትደክሙና ተስፋ እንዳትቆርጡ* ኃጢአተኞች የራሳቸውን ጥቅም በመጻረር የሚያሰሙትን እንዲህ ዓይነቱን የተቃውሞ ንግግር በጽናት የተቋቋመውን እሱን በጥሞና አስቡ።

ቃል በቃል “ዋና መሪ።”
የቃላት መፍቻውን ተመልከት።
ወይም “በነፍሳችሁ እንዳትዝሉ።”


^ (2 ጴጥ. 3:9) አንዳንድ ሰዎች እንደሚያስቡት ይሖዋ* የገባውን ቃል ለመፈጸም አይዘገይም፤ ከዚህ ይልቅ እናንተን የታገሠው፣ ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።

ከተጨማሪው መረጃ ላይ ሀ5ን ተመልከት።


^ አን.18 (2 ጴጥ. 3:9) አንዳንድ ሰዎች እንደሚያስቡት ይሖዋ* የገባውን ቃል ለመፈጸም አይዘገይም፤ ከዚህ ይልቅ እናንተን የታገሠው፣ ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።

ከተጨማሪው መረጃ ላይ ሀ5ን ተመልከት።


^ አን.19 (1 ጢሞ. 1:11) ይህ ትምህርት ደስተኛው አምላክ ከገለጸው ክብራማ ምሥራች ጋር የሚስማማ ሲሆን እሱም ምሥራቹን በአደራ ሰጥቶኛል።



^ አን.19 (ያዕ. 1:12) ፈተናን በጽናት ተቋቁሞ የሚኖር ሰው ደስተኛ ነው፤ ምክንያቱም ይህ ሰው በአምላክ ዘንድ ተቀባይነት በሚያገኝበት ጊዜ፣ ይሖዋ* እሱን ለሚወዱት ቃል የገባውን የሕይወት አክሊል ይቀበላል።

ከተጨማሪው መረጃ ላይ ሀ5ን ተመልከት።

የፉክክር መንፈስ አታነሳሱ፤ ሰላም አስፍኑ


“በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።”—ገላ. 5:26

መዝሙር 101 በአንድነት አብሮ መሥራት

ማስተዋወቂያ*




 1. የፉክክር መንፈስ ሰዎች ምን እንዲያደርጉ ሊያነሳሳቸው ይችላል?

በዛሬው ጊዜ ራስ ወዳድነትና የፉክክር መንፈስ በብዙዎች ዘንድ ይታያል። ለምሳሌ፣ አንድ ነጋዴ ከተፎካካሪዎቹ ይበልጥ ትርፋማ ለመሆን ሲል ሌሎችን የሚጎዳ ነገር ከማድረግ ላይመለስ ይችላል። አንድ ስፖርተኛ በውድድሩ ለማሸነፍ ሲል በተቃራኒው ቡድን ያለውን ተጫዋች ሆን ብሎ ይጎዳው ይሆናል። ወይም ደግሞ ታዋቂ ወደሆነ ዩኒቨርሲቲ ለመግባት እየተወዳደረ ያለ ተማሪ የመግቢያውን ፈተና ለማለፍ ያጭበረብር ይሆናል። እኛ ክርስቲያኖች እንዲህ ያሉት ድርጊቶች ስህተት እንደሆኑና “የሥጋ ሥራዎች” ከተባሉት መካከል እንደሚመደቡ እናውቃለን። (ገላ. 5:19-21) ይሁንና አንዳንድ የይሖዋ አገልጋዮች ሳያውቁት በጉባኤው ውስጥ የፉክክር መንፈስ ሊያነሳሱ ይችሉ ይሆን? የፉክክር መንፈስ የወንድማማች ማኅበራችንን አንድነት ስለሚያናጋ ይህን ጥያቄ ልናስብበት ይገባል።

 2. በዚህ ርዕስ ውስጥ ምን እንመለከታለን?

2 ከወንድሞቻችን ጋር እንድንፎካከር ሊያደርጉን የሚችሉት መጥፎ ባሕርያት የትኞቹ እንደሆኑ በዚህ ርዕስ ውስጥ እንመለከታለን። በተጨማሪም በመጽሐፍ ቅዱስ ውስጥ የተጠቀሱ ለፉክክር መንፈስ እጅ ያልሰጡ ታማኝ ወንዶችንና ሴቶችን ምሳሌ እንመለከታለን። በመጀመሪያ ግን ውስጣዊ ዝንባሌያችንን እንዴት መመርመር እንደምንችል እንመልከት።






ውስጣዊ ዝንባሌያችሁን መርምሩ


 3. ራሳችንን የትኞቹን ጥያቄዎች መጠየቅ ይኖርብናል?

3 ውስጣዊ ዝንባሌያችንን አልፎ አልፎ መመርመራችን አስፈላጊ ነው። ራሳችንን እንደሚከተለው እያልን መጠየቅ እንችላለን፦ ‘ለራሴ ጥሩ ግምት የሚኖረኝ ከሌሎች የተሻልኩ እንደሆንኩ ሲሰማኝ ብቻ ነው? አንድን ሥራ ለማከናወን የሚያነሳሳኝ፣ ከሁሉም ሰው ሌላው ቢቀር ከአንድ ወንድም ወይም ከአንዲት እህት በልጬ ለመገኘት ያለኝ ፍላጎት ነው? ወይስ ጠንክሬ የምሠራው ለይሖዋ ምርጤን መስጠት ስለምፈልግ ነው?’ ራሳችንን እነዚህን ጥያቄዎች መጠየቅ ያለብን ለምንድን ነው? የአምላክ ቃል ስለዚህ ጉዳይ ምን እንደሚል እንመልከት።

 4. ገላትያ 6:3, 4 እንደሚለው ራሳችንን ከሌሎች ጋር ማወዳደር የሌለብን ለምንድን ነው?

4 መጽሐፍ ቅዱስ ራሳችንን ከሌሎች ጋር ከማወዳደር እንድንቆጠብ ያሳስበናል። (ገላትያ 6:3, 4⁠ን አንብብ።) ለምን? ከወንድማችን የተሻልን እንደሆንን ከተሰማን ኩራት ሊያድርብን ይችላል። በሌላ በኩል ደግሞ ራሳችንን ከሌሎች ጋር ስናወዳድር እነሱ የተሻሉ እንደሆኑ ከተሰማን ተስፋ ልንቆርጥ እንችላለን። ሁለቱም ቢሆኑ “ጤናማ አስተሳሰብ” አይደሉም። (ሮም 12:3) ካታሪና* የተባለች በግሪክ የምትኖር እህት እንዲህ ብላለች፦ “ከእኔ ይበልጥ ቆንጆ፣ በአገልግሎት ውጤታማና ተግባቢ ከሆኑ እህቶች ጋር ራሴን አወዳድር ነበር። ይህም የከንቱነት ስሜት እንዲሰማኝ አደረገኝ።” ይሖዋ ወደ ራሱ የሳበን ቆንጆ፣ አንደበተ ርቱዕ ወይም በሌሎች ዘንድ ተወዳጅ ስለሆንን እንዳልሆነ ልናስታውስ ይገባል፤ ከዚህ ይልቅ ይሖዋ የሳበን እሱን ለመውደድና ልጁን ለመስማት ፈቃደኛ መሆናችንን ስላየ ነው።—ዮሐ. 6:44፤ 1 ቆሮ. 1:26-31

 5. ህዮን ከተባለው ወንድም ተሞክሮ ምን ትምህርት አግኝተሃል?

5 ራሳችንን ልንጠይቅ የምንችለው ሌላው ጥያቄ ደግሞ ይህ ነው፦ ‘በሌሎች ዘንድ የምታወቀው ሰላም ፈጣሪ በመሆኔ ነው? ወይስ ብዙ ጊዜ ከሌሎች ጋር እጋጫለሁ?’ በደቡብ ኮሪያ የሚኖርን ህዮን የተባለ ወንድም እንደ ምሳሌ እንመልከት። በጉባኤ ውስጥ ያሉ ኃላፊነት ያላቸው አንዳንድ ወንድሞችን እንደ ተቀናቃኞቹ አድርጎ ይመለከታቸው ነበር። “እነዚህን ወንድሞች እተች እንዲሁም የሚሰጡትን ሐሳብ ብዙ ጊዜ እቃወም ነበር” ብሏል። ታዲያ ይህ ምን አስከተለ? ህዮን “እንዲህ ያለ አመለካከት መያዜ በጉባኤ ውስጥ መከፋፈል እንዲፈጠር አደረገ” በማለት ሳይሸሽግ ተናግሯል። ሆኖም አንዳንድ ጓደኞቹ ይህን ችግሩን እንዲያስተውል ረዱት። ህዮን አስፈላጊውን ማስተካከያ አደረገ፤ በአሁኑ ወቅት ጥሩ ሽማግሌ ሆኖ እያገለገለ ነው። ሰላም እንዲሰፍን ከማድረግ ይልቅ የፉክክር መንፈስ የማነሳሳት አዝማሚያ እንዳለን ካስተዋልን አፋጣኝ እርምጃ ልንወስድ ይገባል።






ከትምክህተኝነትና ከምቀኝነት ራቁ


 6. በገላትያ 5:26 መሠረት የፉክክር መንፈስ እንድናዳብር ሊያደርጉን የሚችሉት መጥፎ ባሕርያት የትኞቹ ናቸው?

6 ገላትያ 5:26⁠ን አንብብ። ከሌሎች ጋር እንድንፎካከር ሊያደርጉን የሚችሉት መጥፎ ባህርያት የትኞቹ ናቸው? አንዱ ባሕርይ ትምክህተኝነት ነው። ትምክህተኛ የሆነ ሰው ኩሩና ራስ ወዳድ ነው። ሌላው መጥፎ ባሕርይ ደግሞ ምቀኝነት ነው። ምቀኛ የሆነ ሰው ሌሎች ያሏቸውን ነገሮች ከመመኘት ባለፈ ሰዎቹ እነዚያን ነገሮች እንዲያጡ ይፈልጋል። እንደ እውነቱ ከሆነ ምቀኝነት የጥላቻ መገለጫ ነው። በእርግጥም እነዚህን መጥፎ ባሕርያት እንደ ተላላፊ በሽታ ልንርቃቸው ይገባል።

 7. ትምክህተኝነትና ምቀኝነት የሚያስከትሉትን ጉዳት በምሳሌ አስረዳ።

7 ትምክህተኝነትና ምቀኝነት የአውሮፕላንን ነዳጅ ከሚበክሉ ባዕድ ነገሮች ጋር ሊመሳሰሉ ይችላሉ። አውሮፕላኑ ከመሬት መነሳትና መብረር ይችል ይሆናል፤ ሆኖም እነዚህ ባዕድ ነገሮች የነዳጅ ማስተላለፊያ መስመሮቹን ስለሚዘጓቸው ልክ ከማረፉ በፊት ሞተሩ መሥራት ሊያቆምና አውሮፕላኑ ሊከሰከስ ይችላል። በተመሳሳይም ትምክህተኛና ምቀኛ የሆነ ሰው ለተወሰነ ጊዜ ይሖዋን ማገልገል ይችል ይሆናል። ሆኖም ውሎ አድሮ ለጥፋት መዳረጉ አይቀርም። (ምሳሌ 16:18) ይሖዋን ማገልገሉን ያቆማል፤ እንዲሁም በራሱም ሆነ በሌሎች ላይ ጉዳት ያስከትላል። ታዲያ ከትምክህተኝነትና ከምቀኝነት መራቅ የምንችለው እንዴት ነው?

 8. ትምክህተኝነትን ለማሸነፍ ምን ይረዳናል?

8 ሐዋርያው ጳውሎስ ለፊልጵስዩስ ክርስቲያኖች የሰጠውን የሚከተለውን ምክር በተግባር ማዋላችን ትምክህተኝነትን ለማሸነፍ ይረዳናል፦ “ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ።” (ፊልጵ. 2:3) ሌሎች ከእኛ እንደሚበልጡ የምናስብ ከሆነ በተሰጥኦዋቸው ወይም በችሎታቸው ከሚበልጡን ሰዎች ጋር አንፎካከርም። ከዚህ ይልቅ አብረናቸው እንደሰታለን። በተለይ ደግሞ ችሎታቸውን የሚጠቀሙበት ይሖዋን ለማገልገልና ለማወደስ ከሆነ ልንደሰት ይገባል። ጥሩ ችሎታ ያላቸው ወንድሞችና እህቶችም በበኩላቸው የጳውሎስን ምክር ተግባራዊ የሚያደርጉ ከሆነ እኛ ባሉን መልካም ባሕርያት ላይ ያተኩራሉ። በዚህ መንገድ ሁላችንም ለጉባኤው ሰላምና አንድነት አስተዋጽኦ እናበረክታለን።

 9. የምቀኝነትን ዝንባሌ ለማስወገድ ምን ሊረዳን ይችላል?

9 የምቀኝነትን ዝንባሌ ለማሸነፍ የሚረዳን ልክን ማወቅ ነው፤ ልካችንን የምናውቅ ከሆነ የማንችላቸው ነገሮች እንዳሉ እንገነዘባለን። በመሆኑም ከሌሎች የበለጠ ብቃትና ችሎታ እንዳለን ለማሳየት አንሞክርም። ከዚህ ይልቅ ከእኛ የበለጠ ችሎታ ካላቸው ሰዎች ለመማር እንጥራለን። ለምሳሌ በጉባኤያችን ያለ አንድ ወንድም ግሩም የሕዝብ ንግግር ያቀርባል እንበል። ንግግሩን የሚዘጋጀው እንዴት እንደሆነ ልንጠይቀው እንችላለን። ጣት የሚያስቆረጥም ምግብ የምትሠራ እህትን ደግሞ ሙያዋን እንድታጋራን ልንጠይቃት እንችላለን። ጓደኛ ለማፍራት የሚቸገር ወጣት ክርስቲያንም ተግባቢ የሆነን ወንድም ምክር መጠየቅ ይችላል። በዚህ መንገድ ምቀኝነትን ማስወገድና የራሳችንን ችሎታ ማሻሻል እንችላለን።






በመጽሐፍ ቅዱስ ውስጥ ከሚገኙ ምሳሌዎች ትምህርት ውሰዱ




[image: ጌድዮን መሣሪያ ከታጠቁ ኤፍሬማውያን ጋር ሲነጋገር።]

ጌድዮን ትሑት ስለነበር ከኤፍሬማውያን ጋር ሰላም ፈጥሯል (ከአንቀጽ 10-12⁠ን ተመልከት)





10. ጌድዮን ምን ፈተና አጋጠመው?

10 ከምናሴ ነገድ በሆነው በጌድዮን እና በኤፍሬም ሰዎች መካከል የተፈጠረውን ሁኔታ እንደ ምሳሌ እንመልከት። ጌድዮን እና ከእሱ ጋር የነበሩት 300 ሰዎች በይሖዋ እርዳታ ታላቅ ድል አግኝተው ነበር፤ በዚህም ሊኮሩ ይችሉ ነበር። የኤፍሬም ሰዎች ግን ጌድዮንን ከማመስገን ይልቅ ሊጣሉት መጡ። የኤፍሬም ሰዎች፣ ጌድዮን የአምላክን ጠላቶች ለመዋጋት ሲሄድ ስላልጠራቸው ክብራቸው እንደተነካ ተሰምቷቸው የነበረ ይመስላል። በዋነኝነት ያሳሰባቸው የነገዳቸውን ክብር ማስጠበቃቸው ነበር፤ በመሆኑም ትልቅ ቦታ የሚሰጠው ነገር ጌድዮን የይሖዋን ስም ማስከበሩና የአምላክን ሕዝብ ከጠላት እጅ መታደጉ እንደሆነ ሳያስተውሉ ቀሩ።—መሳ. 8:1

11. ጌድዮን ለኤፍሬም ሰዎች ምን ምላሽ ሰጣቸው?

11 ጌድዮን “እናንተ ካደረጋችሁት ጋር ሲነጻጸር እኔ ምን አደረግኩ?” በማለት ለኤፍሬም ሰዎች በትሕትና መለሰላቸው። ከዚያም አምላክ በእነሱ አማካኝነት ያከናወነውን ታላቅ ሥራ የሚያሳይ ምሳሌ ጠቀሰላቸው። በዚህ ጊዜ “ቁጣቸው በረደ።” (መሳ. 8:2, 3) ጌድዮን በአምላክ ሕዝቦች መካከል ሰላም ለማስፈን ሲል ትሕትና ለማሳየት ፈቃደኛ ነበር።

12. ከኤፍሬማውያን እና ከጌድዮን ምን ትምህርት እናገኛለን?

12 ከዚህ ዘገባ ምን ትምህርት እናገኛለን? ከኤፍሬማውያን እንደምንማረው ይበልጥ ሊያሳስበን የሚገባው የይሖዋ እንጂ የራሳችን ክብር አይደለም። የቤተሰብ ራሶችና ሽማግሌዎች ከጌድዮን ትምህርት ማግኘት ይችላሉ። አንድ ሰው ባደረግነው ነገር ከተበሳጨብን ጉዳዩን ከእሱ አመለካከት አንጻር ለማየት ጥረት ማድረግ ይኖርብናል። በተጨማሪም ግለሰቡ ያከናወናቸውን መልካም ነገሮች ጠቅሰን ልናመሰግነው እንችላለን። እርግጥ ይህን ማድረግ ትሕትና ይጠይቅብናል፤ በተለይ ደግሞ ጥፋተኛው ግለሰቡ ከሆነ እሱን ማመስገን ቀላል አይሆንም። ሆኖም ከእኛ ክብር ይበልጥ ትልቅ ቦታ ሊሰጠው የሚገባው ከወንድሞቻችን ጋር ያለን ሰላም ነው።



[image: ሐና ከማደሪያ ድንኳኑ ስትመለስ፤ ሊቀ ካህናቱ ኤሊ እየተመለከታት ነው፤ ፊቷ ላይ መረጋጋት ይነበባል።]

ሐና ይሖዋ ነገሮችን እንደሚያስተካክል ስለተማመነች ሰላሟን መልሳ ማግኘት ችላለች (ከአንቀጽ 13-14⁠ን ተመልከት)





13. ሐና ምን ፈታኝ ሁኔታ አጋጠማት? ሁኔታውን የተወጣችውስ እንዴት ነው?

13 የሐናን ምሳሌም እንመልከት። ሐና፣ ሕልቃና የተባለ ሌዋዊ አግብታ ነበር፤ እሱም በጣም ይወዳት ነበር። ይሁንና ሕልቃና፣ ፍናና የተባለች ሌላም ሚስት ነበረችው። ሕልቃና ሐናን ከፍናና አስበልጦ ይወዳት ነበር፤ ሆኖም “ፍናና ልጆች ነበሯት፤ ሐና ግን ምንም ልጅ አልነበራትም።” በዚህም የተነሳ ፍናና “[ሐናን] ለማበሳጨት ዘወትር ትሳለቅባት ነበር።” ታዲያ ሐና ምን ተሰማት? ሐና “እስክታለቅስና መብላት እስኪያቅታት ድረስ” ታዝን ነበር! (1 ሳሙ. 1:2, 6, 7) ያም ቢሆን ሐና፣ ፍናናን ለመበቀል ጥረት እንዳደረገች የሚገልጽ ዘገባ የለም። ይልቁንም ሐና የልቧን አውጥታ ለይሖዋ ነገረችው፤ እሱ ነገሮችን እንደሚያስተካክል በመተማመን ጉዳዩን ለእሱ ተወችው። ታዲያ ፍናና፣ ሐናን የምትይዝበት መንገድ ተለወጠ? መጽሐፍ ቅዱስ የሚገልጸው ነገር የለም። ሆኖም ሐና ውስጣዊ ሰላሟን መልሳ እንዳገኘችና ሰላሟን ጠብቃ መኖር እንደቻለች እናውቃለን። “ዳግመኛም በፊቷ ላይ ሐዘን አልታየም።”—1 ሳሙ. 1:10, 18

14. ከሐና ምሳሌ ምን ትምህርት እናገኛለን?

14 ከሐና ምሳሌ ምን ትምህርት እናገኛለን? አንድ ሰው ከአንተ ጋር እየተፎካከረ እንደሆነ ብታስተውልስ? የምትሰጠውን ምላሽ የምትወስነው አንተ እንደሆንክ አስታውስ። አንተም መልሰህ መፎካከር አያስፈልግህም። ክፉን በክፉ ከመመለስ ይልቅ ከግለሰቡ ጋር ሰላም ለመፍጠር ጥረት አድርግ። (ሮም 12:17-21) ግለሰቡ ጥሩ ምላሽ ባይሰጥም እንኳ ውስጣዊ ሰላምህን ጠብቀህ መኖር ትችላለህ።



[image: ሐዋርያው ጳውሎስና አጵሎስ በደስታ ሲነጋገሩ።]

አጵሎስና ጳውሎስ ሥራቸውን የሚባርከው ይሖዋ እንደሆነ ስለተገነዘቡ አንዳቸው ሌላውን እንደ ተቀናቃኝ አልተመለከቱም (ከአንቀጽ 15-18⁠ን ተመልከት)





15. አጵሎስን እና ጳውሎስን የሚያመሳስላቸው ምንድን ነው?

15 በመጨረሻም ከደቀ መዝሙሩ አጵሎስ እና ከሐዋርያው ጳውሎስ ምሳሌ ምን ትምህርት እንደምናገኝ እንመልከት። ሁለቱም የቅዱሳን መጻሕፍት ጥልቅ እውቀት ነበራቸው። ሁለቱም በብዙዎች ዘንድ የታወቁ ግሩም አስተማሪዎች ነበሩ። እንዲሁም ሁለቱም ብዙ ሰዎች ደቀ መዛሙርት እንዲሆኑ ረድተዋል። ሆኖም አንዳቸው ሌላውን እንደ ተቀናቃኝ አልተመለከቱም።

16. አጵሎስ ምን ዓይነት ሰው ነበር?

16 አጵሎስ በመጀመሪያው መቶ ዘመን የትምህርት ማዕከል የነበረችው “የእስክንድርያ ተወላጅ” ነው። አጵሎስ አንደበተ ርቱዕ ከመሆኑም ሌላ “ቅዱሳን መጻሕፍትን ጠንቅቆ የሚያውቅ ሰው” ነበር። (ሥራ 18:24) አጵሎስ በቆሮንቶስ በነበረበት ወቅት አንዳንድ የጉባኤው አባላት ከጳውሎስና ከሌሎች ወንድሞች ይልቅ እሱ እንደሚበልጥባቸው በግልጽ አሳይተው ነበር። (1 ቆሮ. 1:12, 13) አጵሎስ ይህን የሚከፋፍል ሐሳብ ደግፏል? እንዲህ አድርጓል ብሎ ማሰብ ይከብዳል። እንዲያውም አጵሎስ ከቆሮንቶስ ከሄደ ከተወሰነ ጊዜ በኋላ ጳውሎስ ወደዚያ እንዲመለስ ለምኖታል። (1 ቆሮ. 16:12) ጳውሎስ፣ አጵሎስ ጉባኤውን እየከፋፈለ እንደሆነ ቢሰማው ኖሮ ይህን እንደማያደርግ የታወቀ ነው። በግልጽ ለማየት እንደሚቻለው አጵሎስ ስጦታውን የተጠቀመበት ለትክክለኛው ዓላማ ይኸውም ምሥራቹን ለማስፋፋትና ወንድሞቹን ለማበረታታት ነው። አጵሎስ ትሑት ሰው እንደነበርም እርግጠኞች መሆን እንችላለን። ለምሳሌ አቂላና ጵርስቅላ “የአምላክን መንገድ ይበልጥ በትክክል” ባብራሩለት ወቅት አጵሎስ ክብሩ እንደተነካ እንደተሰማው የሚገልጽ ሐሳብ አናገኝም።—ሥራ 18:24-28

17. ጳውሎስ በጉባኤ ውስጥ ሰላም እንዲሰፍን ያደረገው እንዴት ነው?

17 ሐዋርያው ጳውሎስ፣ አጵሎስ ጥሩ ሥራ እንዳከናወነ ያውቅ ነበር። ሆኖም እንደሚቀናቀነው አልተሰማውም። ጳውሎስ ትሑት፣ ልኩን የሚያውቅና ምክንያታዊ ሰው እንደነበር ለቆሮንቶስ ጉባኤ ከሰጠው ምክር መገንዘብ ይቻላል። አንዳንዶች “እኔ የጳውሎስ ነኝ” በማለታቸው ከመደሰት ይልቅ ክብር ሊሰጥ የሚገባው ለይሖዋ አምላክና ለኢየሱስ ክርስቶስ እንደሆነ ተናግሯል።—1 ቆሮ. 3:3-6

18. በ1 ቆሮንቶስ 4:6, 7 መሠረት ከአጵሎስና ከጳውሎስ ምሳሌ ምን ትምህርት እናገኛለን?

18 ከአጵሎስና ከጳውሎስ ምሳሌ ምን ትምህርት እናገኛለን? በይሖዋ አገልግሎት ብዙ ነገር እናከናውን እንዲሁም ብዙዎች እድገት አድርገው እንዲጠመቁ እንረዳ ይሆናል። ያም ቢሆን በሥራችን ስኬታማ መሆን የቻልነው ይሖዋ ስለባረከን ብቻ እንደሆነ እንገነዘባለን። ከአጵሎስና ከጳውሎስ ምሳሌ ሌላም ትምህርት እናገኛለን፤ በጉባኤ ውስጥ ያለን ኃላፊነት በጨመረ መጠን ሰላም ለማስፈን ማድረግ የምንችለው ነገርም የዚያኑ ያህል ይጨምራል። የተሾሙ ወንድሞች በጉባኤ ውስጥ ሰላምና አንድነት ለማስፈን ጥረት ሲያደርጉ ደስ ይለናል፤ ይህን የሚያደርጉት የሚሰጡት ምክር በአምላክ ቃል ላይ የተመሠረተ እንዲሆን በማድረግ እንዲሁም በእነሱ ላይ ሳይሆን አርዓያችን በሆነው በክርስቶስ ኢየሱስ ላይ እንድናተኩር በመርዳት ነው።—1 ቆሮንቶስ 4:6, 7⁠ን አንብብ።

19. እያንዳንዳችን ምን ማድረግ እንችላለን? (“የፉክክር መንፈስ አታነሳሱ” የሚለውን ሣጥንም ተመልከት።)

19 ሁላችንም ከአምላክ ያገኘነው ተሰጥኦ ወይም ችሎታ አለን። ይህን ስጦታ አንዳችን “ሌላውን ለማገልገል” ልንጠቀምበት እንችላለን። (1 ጴጥ. 4:10) እርግጥ የምናበረክተው ድርሻ ትንሽ እንደሆነ ይሰማን ይሆናል። ሆኖም ለአንድ ልብስ ጥንካሬ እያንዳንዱ ስፌት አስተዋጽኦ እንደሚያበረክት ሁሉ እያንዳንዳችን የምናከናውነው አነስተኛ ተግባርም ለአንድነታችን አስተዋጽኦ ያደርጋል። እንግዲያው የፉክክር መንፈስን ከውስጣችን ነቅለን ለማውጣት ጥረት እናድርግ። በጉባኤ ውስጥ ሰላምና አንድነት እንዲሰፍን አቅማችን የፈቀደውን ሁሉ ለማድረግ ቁርጥ ውሳኔ እናድርግ።—ኤፌ. 4:3

የፉክክር መንፈስ አታነሳሱ


በጉባኤያችን ውስጥ ከሁሉ የተሻለ ንግግር የሚያቀርበው፣ ከሁሉ የተሻለ ሐሳብ የሚሰጠው ወይም ከሁሉ ይበልጥ ውጤታማ የሆነው አቅኚ እገሌ ነው ብለን የምንናገር ከሆነ ሳናስበው የፉክክር መንፈስ ልናነሳሳ እንችላለን። ወይም ደግሞ አንድን ሽማግሌ በጣም ከምናደንቀው ሌላ ሽማግሌ ጋር እናወዳድር ይሆናል። ሽማግሌዎችም ፍጽምና የጎደላቸው ሰዎች እንደሆኑ አንዘንጋ፤ በመሆኑም አንድን ሽማግሌ ሁልጊዜ ከሌላ ሽማግሌ ጋር የምናወዳድረው ከሆነ ወንድሙን እንደ ተቀናቃኝ ማየት ሊጀምር ይችላል። ይህ ደግሞ በጉባኤው ላይ ጉዳት ያስከትላል።











ምን ብለህ ትመልሳለህ?


	  ውስጣዊ ዝንባሌያችንን መመርመር የሚያስፈልገን ለምንድን ነው?



	  የፉክክር መንፈስ ከማነሳሳት መቆጠብ የምንችለው እንዴት ነው?



	  ከጌድዮን፣ ከሐና፣ ከአጵሎስና ከሐዋርያው ጳውሎስ ምሳሌ ምን ትምህርት አግኝተሃል?









መዝሙር 80 “ይሖዋ ጥሩ መሆኑን ቅመሱ፤ እዩም”

^ አን.5 የሸክላ ድስት ስንጥቅ ካለው በቀላሉ እንደሚሰበር ሁሉ በጉባኤ ውስጥም የፉክክር መንፈስ ካለ ጉባኤው ሊከፋፈል ይችላል። ጉባኤው ጠንካራ ካልሆነና አንድነት ከሌለው ይሖዋን ለማምለክ የሚያስችል ሰላማዊ ቦታ አይሆንም። ይህ ርዕስ፣ የፉክክር መንፈስ እንዳያድርብን ጥረት ማድረግ ያለብን ለምን እንደሆነ እንዲሁም በጉባኤ ውስጥ ሰላም ለማስፈን ምን ማድረግ እንደምንችል ያብራራል።


^ አን.4 ስሞቹ ተቀይረዋል።






^ (ገላ. 5:26) በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።



^ አን.1 (ገላ. 5:19-21) የሥጋ ሥራዎች በግልጽ የታወቁ ናቸው፤ እነሱም፦ የፆታ ብልግና፣* ርኩሰት፣ ማንአለብኝነት፣* 20 ጣዖት አምልኮ፣ መናፍስታዊ ድርጊት፣* ጥላቻ፣ ጠብ፣ ቅናት፣ በቁጣ መገንፈል፣ ጭቅጭቅ፣ መከፋፈል፣ መናፍቅነት፣ 21 ምቀኝነት፣ ሰካራምነት፣ መረን የለቀቀ ፈንጠዝያና እነዚህን የመሳሰሉ ናቸው። እነዚህን በተመለከተ አስቀድሜ እንዳስጠነቀቅኳችሁ ሁሉ አሁንም አስጠነቅቃችኋለሁ፤ እንዲህ ያሉትን ነገሮች የሚፈጽሙ* የአምላክን መንግሥት አይወርሱም።

ግሪክኛ፣ ፖርኒያ። የቃላት መፍቻውን ተመልከት።
ወይም “እፍረተ ቢስነት የሚንጸባረቅበት ምግባር።” ግሪክኛ፣ አሴልጊያ። የቃላት መፍቻውን ተመልከት።
ወይም “ጥንቆላ፤ መድኃኒተኝነት።”
እንዲህ ያሉ ነገሮችን የመሥራት ልማድ ያላቸውን ያመለክታል።


^ (ገላ. 6:3, 4) አንድ ሰው ምንም ሳይሆን ራሱን ከፍ አድርጎ የሚመለከት ከሆነ ራሱን እያታለለ ነው። 4 ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^ አን.4 (ገላ. 6:3, 4) አንድ ሰው ምንም ሳይሆን ራሱን ከፍ አድርጎ የሚመለከት ከሆነ ራሱን እያታለለ ነው። 4 ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^ አን.4 (ሮም 12:3) እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ አምላክ ለእያንዳንዱ በሰጠው* እምነት መሠረት ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው በተሰጠኝ ጸጋ እመክራለሁ።

ወይም “በመደበው፤ ባከፋፈለው።”


^ አን.4 (ዮሐ. 6:44) የላከኝ አብ ካልሳበው በቀር ወደ እኔ ሊመጣ የሚችል ሰው የለም፤ እኔም በመጨረሻው ቀን ከሞት አስነሳዋለሁ።



^ አን.4 (1 ቆሮ. 1:26-31) ወንድሞች፣ ከራሳችሁ ሁኔታ መረዳት እንደምትችሉት በሰብዓዊ አመለካከት* ጥበበኞች የሆኑ ብዙዎች፣ ኃያላን የሆኑ ብዙዎች እንዲሁም ከትልቅ ቤተሰብ የተወለዱ ብዙዎች አልተጠሩም፤ 27 ከዚህ ይልቅ አምላክ ጥበበኞችን ያሳፍር ዘንድ የዓለምን ሞኝ ነገር መረጠ፤ ብርቱውንም ነገር ያሳፍር ዘንድ የዓለምን ደካማ ነገር መረጠ፤ 28 አምላክ በሰዎች ዘንድ ትልቅ ግምት የሚሰጠውን ነገር ከንቱ ያደርግ ዘንድ በዚህ ዓለም ዝቅ ተደርጎ የሚታየውንና የተናቀውን ነገር ይኸውም ከንቱ መስሎ የሚታየውን ነገር መረጠ፤ 29 ይህን ያደረገው ማንም ሰው* በአምላክ ፊት እንዳይኩራራ ነው። 30 ከክርስቶስ ኢየሱስ ጋር አንድነት ሊኖራችሁ የቻለው በእሱ ምክንያት ነው፤ ክርስቶስ ደግሞ ለእኛ ከአምላክ የመጣ ጥበብ፣ ጽድቅና ቅድስና ሆኖልናል፤ እንዲሁም በቤዛው ነፃ አውጥቶናል፤ 31 ይህም “የሚኩራራ በይሖዋ* ይኩራራ” ተብሎ እንደተጻፈው ነው።

ቃል በቃል “በሥጋዊ መንገድ።”
ቃል በቃል “ሥጋ ሁሉ።”
ከተጨማሪው መረጃ ላይ ሀ5ን ተመልከት።


^ (ገላ. 5:26) በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።



^ አን.6 (ገላ. 5:26) በመካከላችን የፉክክር መንፈስ በማነሳሳትና አንዳችን ሌላውን በመመቅኘት በከንቱ አንመካ።



^ አን.7 (ምሳሌ 16:18) ኩራት ጥፋትን፣ የትዕቢት መንፈስም ውድቀትን ይቀድማል።



^ አን.8 (ፊልጵ. 2:3) ሌሎች ከእናንተ እንደሚበልጡ በትሕትና አስቡ እንጂ በጠበኝነት መንፈስ ወይም በትምክህተኝነት ምንም ነገር አታድርጉ፤



^ አን.10 (መሳ. 8:1) ከዚያም የኤፍሬም ሰዎች ጌድዮንን “እንዴት እንዲህ ያለ ነገር ታደርግብናለህ? ከምድያማውያን ጋር ለመዋጋት ስትወጣ ያልጠራኸን ለምንድን ነው?” አሉት። የመረረ ጥልም ተጣሉት።



^ አን.11 (መሳ. 8:2, 3) እሱ ግን እንዲህ አላቸው፦ “እናንተ ካደረጋችሁት ጋር ሲነጻጸር እኔ ምን አደረግኩ? የኤፍሬም ቃርሚያ ከአቢዔዜር የወይን መከር አይሻልም? 3 አምላክ የምድያማውያንን መኳንንት ኦሬብን እና ዜብን አሳልፎ የሰጠው ለእናንተ ነው፤ ታዲያ እናንተ ካደረጋችሁት ጋር ሲነጻጸር እኔ ምን አደረግኩ?” እነሱም በዚህ መንገድ ሲያነጋግራቸው* ቁጣቸው በረደ።* 

ቃል በቃል “ይህን ቃል ሲነግራቸው።”
ቃል በቃል “መንፈሳቸው እሱን ከመቃወም በረደ።”


^ አን.13 (1 ሳሙ. 1:2) እሱም ሁለት ሚስቶች ነበሩት፤ የአንደኛዋ ስም ሐና ሲሆን የሌላኛዋ ደግሞ ፍናና ነበር። ፍናና ልጆች ነበሯት፤ ሐና ግን ምንም ልጅ አልነበራትም።



^ አን.13 (1 ሳሙ. 1:6, 7) በተጨማሪም ይሖዋ ልጅ ስላልሰጣት ጣውንቷ እሷን ለማበሳጨት ዘወትር ትሳለቅባት ነበር። 7 እሷም በየዓመቱ እንዲህ ታደርግባት ነበር፤ ሐና ወደ ይሖዋ ቤት በወጣች ቁጥር፣ እስክታለቅስና መብላት እስኪያቅታት ድረስ ጣውንቷ ትሳለቅባት ነበር።



^ አን.13 (1 ሳሙ. 1:10) እሷም በጣም ተማርራ* ነበር፤ ስቅስቅ ብላም እያለቀሰች ወደ ይሖዋ ትጸልይ ጀመር።

ወይም “በነፍሷ ተመርራ።”


^ አን.13 (1 ሳሙ. 1:18) እሷም “አገልጋይህ በፊትህ ሞገስ ታግኝ” አለችው። ከዚያም ተነስታ ሄደች፤ ምግብም በላች፤ ዳግመኛም በፊቷ ላይ ሐዘን አልታየም።



^ አን.14 (ሮም 12:17-21) ለማንም በክፉ ፋንታ ክፉ አትመልሱ። በሰው ሁሉ ፊት መልካም የሆነውን ነገር ለማድረግ ጥረት አድርጉ። 18 ከሰው ሁሉ ጋር በሰላም ለመኖር በእናንተ በኩል የተቻላችሁን ሁሉ አድርጉ። 19 የተወደዳችሁ ወንድሞች፣ ራሳችሁ አትበቀሉ፤ ከዚህ ይልቅ “‘በቀል የእኔ ነው፤ እኔ ብድራትን እመልሳለሁ’ ይላል ይሖዋ”* ተብሎ ስለተጻፈ ለቁጣው* ዕድል ስጡ። 20 ነገር ግን “ጠላትህ ቢራብ አብላው፤ ቢጠማ አጠጣው፤ ይህን በማድረግ በራሱ ላይ ፍም ትከምራለህ።”* 21 በክፉ አትሸነፍ፤ ከዚህ ይልቅ ምንጊዜም ክፉውን በመልካም አሸንፍ።

ከተጨማሪው መረጃ ላይ ሀ5ን ተመልከት።
የአምላክን ቁጣ ያመለክታል።
የሰውየው ልብ እንዲለሰልስና ቁጣው እንዲበርድ ማድረግን ያመለክታል።


^ አን.16 (ሥራ 18:24) በዚህ ጊዜ የእስክንድርያ ተወላጅ የሆነ አጵሎስ የሚባል አንድ አይሁዳዊ ወደ ኤፌሶን መጣ፤ እሱም ጥሩ የመናገር ተሰጥኦ ያለውና ቅዱሳን መጻሕፍትን ጠንቅቆ የሚያውቅ ሰው ነበር።



^ አን.16 (1 ቆሮ. 1:12, 13) ይኸውም እያንዳንዳችሁ “እኔ የጳውሎስ ነኝ፣” “እኔ ግን የአጵሎስ ነኝ፣” “እኔ ደግሞ የኬፋ* ነኝ፣” “እኔ የክርስቶስ ነኝ” ትላላችሁ። 13 ታዲያ የክርስቶስ ጉባኤ ተከፋፍሏል ማለት ነው? ጳውሎስ ለእናንተ ሲል በእንጨት ላይ ተሰቅሏል እንዴ? ወይስ የተጠመቃችሁት በጳውሎስ ስም ነው?

ጴጥሮስ ተብሎም ይጠራል።


^ አን.16 (1 ቆሮ. 16:12) ወንድማችንን አጵሎስን በተመለከተ ደግሞ ከወንድሞች ጋር ወደ እናንተ እንዲመጣ አጥብቄ ለምኜው ነበር። እሱ አሁን የመምጣት ሐሳብ የለውም፤ ሆኖም ሁኔታው ሲመቻችለት ይመጣል።



^ አን.16 (ሥራ 18:24-28) በዚህ ጊዜ የእስክንድርያ ተወላጅ የሆነ አጵሎስ የሚባል አንድ አይሁዳዊ ወደ ኤፌሶን መጣ፤ እሱም ጥሩ የመናገር ተሰጥኦ ያለውና ቅዱሳን መጻሕፍትን ጠንቅቆ የሚያውቅ ሰው ነበር። 25 ይህ ሰው የይሖዋን* መንገድ የተማረ* ሲሆን በመንፈስ* እየተቃጠለ ኢየሱስን ስለሚመለከቱ ጉዳዮች በትክክል ይናገርና ያስተምር ነበር፤ ይሁን እንጂ እሱ የሚያውቀው ዮሐንስ ይሰብከው ስለነበረው ጥምቀት ብቻ ነበር። 26 እሱም በምኩራብ ውስጥ በድፍረት መናገር ጀመረ፤ ጵርስቅላና አቂላም በሰሙት ጊዜ ይዘውት በመሄድ የአምላክን መንገድ ይበልጥ በትክክል አብራሩለት። 27 በተጨማሪም ወደ አካይያ መሄድ ፈልጎ ስለነበር ወንድሞች በዚያ የሚገኙት ደቀ መዛሙርት ጥሩ አቀባበል እንዲያደርጉለት የሚያሳስብ ደብዳቤ ጻፉለት። እዚያ በደረሰ ጊዜም በአምላክ ጸጋ አማኞች የሆኑትን ሰዎች በእጅጉ ረዳቸው፤ 28 ከአይሁዳውያን ጋር በይፋ በመወያየት ከቅዱሳን መጻሕፍት ላይ እያሳያቸው ኢየሱስ እሱ ክርስቶስ እንደሆነ በመግለጽ ትክክል እንዳልሆኑ በጋለ ስሜት ያስረዳቸው ነበር።

ከተጨማሪው መረጃ ላይ ሀ5ን ተመልከት።
ወይም “በቃል የተማረ።”
የአምላክን መንፈስ ያመለክታል።


^ አን.17 (1 ቆሮ. 3:3-6) ደግሞም ገና ሥጋውያን ናችሁ። ቅናትና ጠብ በመካከላችሁ ስላለ ሥጋውያን መሆናችሁ፣ ደግሞም በዓለም እንዳሉ ሰዎች መመላለሳችሁ አይደለም? 4 አንዱ “እኔ የጳውሎስ ነኝ፣” ሌላው ደግሞ “እኔ የአጵሎስ ነኝ” ሲል እንደ ማንኛውም ሰው መሆናችሁ አይደለም? 5 ለመሆኑ አጵሎስ ምንድን ነው? ጳውሎስስ ምንድን ነው? ጌታ የሰጣቸውን ሥራ የሚያከናውኑ አገልጋዮች ናቸው፤ እናንተም አማኞች የሆናችሁት በእነሱ አማካኝነት ነው። 6 እኔ ተከልኩ፤ አጵሎስ አጠጣ፤ ያሳደገው ግን አምላክ ነው፤



^ (1 ቆሮ. 4:6, 7) እንግዲህ ወንድሞች፣ አንዱን ከሌላው በማስበለጥ እንዳትታበዩ፣ ለእናንተው ጥቅም ራሴንና አጵሎስን ምሳሌ አድርጌ በማቅረብ እነዚህን ነገሮች የተናገርኩት “ከተጻፈው አትለፍ” የሚለውን ደንብ እንድትማሩ ነው። 7 ለመሆኑ አንተን ከሌላው የተለየህ እንድትሆን ያደረገህ ማን ነው? ደግሞስ ያልተቀበልከው ምን ነገር አለ? ከተቀበልክ ደግሞ እንዳልተቀበልክ ሆነህ የምትኩራራው ለምንድን ነው?



^ አን.18 (1 ቆሮ. 4:6, 7) እንግዲህ ወንድሞች፣ አንዱን ከሌላው በማስበለጥ እንዳትታበዩ፣ ለእናንተው ጥቅም ራሴንና አጵሎስን ምሳሌ አድርጌ በማቅረብ እነዚህን ነገሮች የተናገርኩት “ከተጻፈው አትለፍ” የሚለውን ደንብ እንድትማሩ ነው። 7 ለመሆኑ አንተን ከሌላው የተለየህ እንድትሆን ያደረገህ ማን ነው? ደግሞስ ያልተቀበልከው ምን ነገር አለ? ከተቀበልክ ደግሞ እንዳልተቀበልክ ሆነህ የምትኩራራው ለምንድን ነው?



^ አን.19 (1 ጴጥ. 4:10) በልዩ ልዩ መንገዶች የተገለጸው የአምላክ ጸጋ መልካም መጋቢዎች እንደመሆናችሁ መጠን፣ እያንዳንዳችሁ በተቀበላችሁት ስጦታ መሠረት የተሰጣችሁን ስጦታ አንዳችሁ ሌላውን ለማገልገል ተጠቀሙበት።



^ አን.19 (ኤፌ. 4:3) አንድ ላይ በሚያስተሳስረው የሰላም ማሰሪያ የመንፈስን አንድነት ለመጠበቅ ልባዊ ጥረት አድርጉ።

በራስህ መንፈሳዊ እድገት ተደሰት!


“እያንዳንዱ ሰው . . . ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።”—ገላ. 6:4

መዝሙር 34 በንጹሕ አቋም መመላለስ

ማስተዋወቂያ*




 1. ይሖዋ ከሌሎች ጋር የማያወዳድረን ለምንድን ነው?

ይሖዋ ልዩነት የሚወድ አምላክ ነው። የሰው ልጆችን ጨምሮ አስደናቂ በሆኑት ፍጥረታቱ መካከል የሚታየው ልዩነት ይህን ያረጋግጣል። እያንዳንዳችን ልዩ ነን። በመሆኑም ይሖዋ በፍጹም ከሌሎች ጋር አያወዳድርህም። ልብህን ማለትም ውስጣዊ ማንነትህን ይመረምራል። (1 ሳሙ. 16:7) በተጨማሪም ጥንካሬህን፣ ድክመትህን እና አስተዳደግህን ግምት ውስጥ ያስገባል። እንዲሁም ከአቅምህ በላይ አይጠብቅብህም። እኛም ስለ ራሳችን የይሖዋ ዓይነት አመለካከት በማዳበር እሱን መምሰል ይኖርብናል። እንዲህ ካደረግን “ጤናማ አስተሳሰብ” ይኖረናል፤ በሌላ አባባል ራሳችንን ከልክ በላይ ከፍም ሆነ ዝቅ አድርገን አንመለከትም።—ሮም 12:3

 2. ራሳችንን ከሌሎች ጋር ማወዳደራችን ጥሩ ያልሆነው ለምንድን ነው?

2 እርግጥ ነው፣ ከሌሎች መልካም አርዓያነት መማር እንችላለን። ለምሳሌ በአገልግሎቱ ውጤታማ የሆነ ታማኝ ክርስቲያን እናውቅ ይሆናል። (ዕብ. 13:7) ከእሱ ምሳሌ፣ በአገልግሎታችን ይበልጥ ውጤታማ መሆን የምንችለው እንዴት እንደሆነ እንማራለን። (ፊልጵ. 3:17) ይሁንና የአንድን ሰው መልካም ምሳሌ በመከተልና ራሳችንን ከግለሰቡ ጋር በማወዳደር መካከል ልዩነት አለ። በዚህ መልኩ ከሌሎች ጋር ራሳችንን ማወዳደራችን እንድንቀና፣ ተስፋ እንድንቆርጥ ይባስ ብሎም የከንቱነት ስሜት እንዲሰማን ሊያደርግ ይችላል። በተጨማሪም ባለፈው ርዕስ ላይ እንደተመለከትነው በጉባኤያችን ውስጥ ካሉ ሌሎች ወንድሞችና እህቶች ጋር መፎካከራችን መንፈሳዊነታችንን ይጎዳዋል። በመሆኑም ይሖዋ እንደሚከተለው የሚል ፍቅር የሚንጸባረቅበት ምክር ሰጥቶናል፦ “እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።”—ገላ. 6:4

 3. በየትኞቹ አቅጣጫዎች እድገት በማድረግህ መደሰት ትችላለህ?

3 ይሖዋ በራስህ መንፈሳዊ እድገት እንድትደሰት ይፈልጋል። ለምሳሌ የተጠመቅክ ክርስቲያን ከሆንክ እዚህ ግብ ላይ በመድረስህ ልትደሰት ይገባሃል! ይህን ውሳኔ ያደረግከው አንተው ራስህ ነህ። ይህን ውሳኔ ለማድረግ ያነሳሳህ ለአምላክ ያለህ ፍቅር ነው። ከዚያ ጊዜ ወዲህ ያደረግከውን እድገት አስብ። ለምሳሌ፣ ለግል የመጽሐፍ ቅዱስ ንባብና ጥናት ያለህ ፍቅር ጨምሯል? የምታቀርበው ጸሎት ይበልጥ ትርጉም ያለውና ከልብ የመነጨ ሆኗል? (መዝ. 141:2) በአገልግሎት ላይ ውይይት በመጀመር ወይም የማስተማሪያ መሣሪያዎቻችንን በመጠቀም ረገድ ክህሎትህን አሳድገሃል? ቤተሰብ ካለህ ደግሞ በይሖዋ እርዳታ የተሻለ የትዳር ጓደኛ ወይም ወላጅ መሆን ችለሃል? በእነዚህ ሁሉ አቅጣጫዎች እድገት በማድረግህ ከልብህ ልትደሰት ይገባሃል።

 4. በዚህ ርዕስ ውስጥ ምን እንመለከታለን?

4 ሌሎች በራሳቸው መንፈሳዊ እድገት እንዲደሰቱ ልንረዳቸው እንችላለን። ራሳቸውን ከሌሎች ጋር ከማወዳደር እንዲቆጠቡም ልንረዳቸው እንችላለን። በዚህ ረገድ ወላጆች ልጆቻቸውን መርዳት፣ የትዳር ጓደኛሞች እርስ በርሳቸው መረዳዳት እንዲሁም ሽማግሌዎችና ሌሎች ክርስቲያኖች ወንድሞቻቸውን እና እህቶቻቸውን መርዳት የሚችሉት እንዴት እንደሆነ በዚህ ርዕስ ውስጥ እንመለከታለን። በተጨማሪም ከራሳችን ችሎታና ካለንበት ሁኔታ ጋር የሚስማሙ ሊደረስባቸው የሚችሉ ግቦችን ለማውጣት የሚረዱንን አንዳንድ የመጽሐፍ ቅዱስ መሠረታዊ ሥርዓቶች እንመለከታለን።






ወላጆችና የትዳር አጋሮች ምን ማድረግ ይችላሉ?




[image: የኖኅን መርከብና የእንስሳቱን ሞዴል ከሦስት ልጆቻቸው ጋር ሆነው እየሠሩ ያሉ ወላጆች።]

ወላጆች፣ እያንዳንዱ ልጃችሁ የሚያደርገውን ጥረት አድንቁ (ከአንቀጽ 5-6⁠ን ተመልከት)*





 5. በኤፌሶን 6:4 መሠረት ወላጆች ምን ላለማድረግ መጠንቀቅ አለባቸው?

5 ወላጆች አንዱን ልጃቸውን ከሌላው ጋር ላለማወዳደር መጠንቀቅ ይኖርባቸዋል፤ እንዲሁም ልጃቸውን ከአቅሙ በላይ ሊጠብቁበት አይገባም። እንዲህ ማድረግ ልጃቸውን ተስፋ ሊያስቆርጠው ይችላል። (ኤፌሶን 6:4⁠ን አንብብ።) ሳቺኮ* የተባለች እህት እንዲህ ብላለች፦ “አስተማሪዎቼ አብረውኝ ከሚማሩት ልጆች የተሻለ ውጤት እንዳመጣ ይጠብቁብኝ ነበር። እናቴም ለአስተማሪዬና የይሖዋ ምሥክር ላልሆነው አባቴ ጥሩ ምሥክርነት መስጠት እንድችል ጎበዝ ተማሪ እንድሆን ትጠብቅብኝ ነበር። እንዲያውም በሁሉም ፈተናዎቼ መቶ ከመቶ እንዳመጣ ትፈልግ ነበር፤ ይህን ማድረግ ደግሞ አልቻልኩም። ትምህርት ከጨረስኩ ብዙ ዓመት አልፎኛል፤ አሁንም ግን ለይሖዋ ምርጤን ብሰጥም እንኳ ‘እሱ ይደሰትብኝ ይሆን?’ የሚለውን እጠራጠራለሁ።”

 6. ወላጆች ከመዝሙር 131:1, 2 ምን ይማራሉ?

6 ወላጆች ከመዝሙር 131:1, 2 ጠቃሚ ትምህርት ማግኘት ይችላሉ። (ጥቅሱን አንብብ።) ንጉሥ ዳዊት “እጅግ ታላላቅ ነገሮችን” ወይም ከአቅሙ በላይ የሆኑ ነገሮችን እንደማይመኝ ተናግሯል። ትሑትና ልኩን የሚያውቅ መሆኑ ‘እንዲረጋጋ’ እና ሰላም እንዲያገኝ አድርጎታል። ወላጆች ዳዊት ከተናገረው ሐሳብ ምን ትምህርት ማግኘት ይችላሉ? ወላጆች ትሑት መሆናቸው ከራሳቸው ብቻ ሳይሆን ከልጆቻቸውም ከልክ በላይ እንዳይጠብቁ ያደርጋቸዋል። ወላጆች፣ ልጃቸው ጥንካሬውንና ድክመቱን እንዲያውቅ እንዲሁም ሊደርስባቸው የሚችሉ ግቦች እንዲያወጣ በመርዳት ለራሱ ጥሩ ግምት እንዲኖረው ሊረዱት ይችላሉ። ማሪና የተባለች እህት እንዲህ ብላለች፦ “እናቴ ከሦስቱ ወንድሞቼም ሆነ ከሌሎች ልጆች ጋር ፈጽሞ አወዳድራኝ አታውቅም። ሁሉም ሰው የተለያየ ስጦታ እንዳለው እንዲሁም ሁላችንም በይሖዋ ዓይን ውድ እንደሆንን አስተምራኛለች። እሷ እንዲህ አድርጋ ስላሳደገችኝ አሁንም ቢሆን ራሴን ከሌሎች ጋር ለማወዳደር አልፈተንም።”

7-8. አንድ ባል ሚስቱን ማክበር የሚችለው እንዴት ነው?

7 አንድ ክርስቲያን ባል ሚስቱን በአክብሮት ሊይዛት ይገባል። (1 ጴጥ. 3:7) እንዲህ ማድረግ የሚችልበት አንዱ መንገድ ትልቅ ቦታ እንደሚሰጣት በማሳየት ነው። ማድረግ ከምትችለው በላይ አይጠብቅባትም። እንዲሁም ከሌሎች ሴቶች ጋር ጨርሶ አያወዳድራትም። አንድ ባል ሚስቱን ከሌሎች ሴቶች ጋር ቢያወዳድራት ምን ሊሰማት ይችላል? ሮዛ የተባለችን እህት እንደ ምሳሌ እንውሰድ፤ የይሖዋ ምሥክር ያልሆነው ባሏ ከሌሎች ሴቶች ጋር ብዙ ጊዜ ያወዳድራታል። ባለቤቷ የሚናገረው ቅስም የሚሰብር ንግግር ሮዛ ለራሷ ዝቅተኛ አመለካከት እንዲያድርባትና ማንም እንደማይወዳት እንድታስብ አድርጓት ነበር። “ይሖዋ ከፍ አድርጎ የሚመለከተኝ መሆኑን ስለምጠራጠር ሁልጊዜ ‘ይሖዋ ይወድሻል’ ብሎ የሚያስታውሰኝ ያስፈልገኛል” በማለት ተናግራለች። አንድ ክርስቲያን ባል ግን ሚስቱን ያከብራታል። ይህን ማድረጉ ከእሷ ጋርም ሆነ ከይሖዋ ጋር ያለውን ዝምድና እንደሚነካው ያውቃል።*

8 ሚስቱን የሚያከብር ባል እንደሚወዳት ይገልጽላታል፣ ያሞግሳታል እንዲሁም በሰዎች ፊት ያመሰግናታል። (ምሳሌ 31:28) ባለፈው ርዕስ ላይ የተጠቀሰችው ካታሪና ራሷን ዝቅ አድርጋ የመመልከት አዝማሚያዋን እንድታሸንፍ ባለቤቷ የረዳት በዚህ መንገድ ነው። ካታሪና ልጅ እያለች እናቷ ታንቋሽሻት እንዲሁም ብዙ ጊዜ ከጓደኞቿ እና ከሌሎች ልጆች ጋር ታወዳድራት ነበር። በዚህም ምክንያት ካታሪና ራሷን ከሌሎች ጋር የማወዳደር ዝንባሌ ተጠናወታት፤ ወደ እውነት ከመጣች በኋላም ጭምር እንዲህ ማድረጓን አላቆመችም። ሆኖም ክርስቲያን የሆነው ባለቤቷ ይህን ዝንባሌ እንድታሸንፍና ስለ ራሷ ይበልጥ ሚዛናዊ የሆነ አመለካከት እንድታዳብር ረድቷታል። እንዲህ ብላለች፦ “ባለቤቴ ይወደኛል፤ ለማደርጋቸው መልካም ነገሮች ያመሰግነኛል እንዲሁም ይጸልይልኛል። ከዚህም ሌላ የይሖዋን ግሩም ባሕርያት እንዳስታውስና አሉታዊ አስተሳሰቤን እንዳስተካክል ይረዳኛል።”






አፍቃሪ የሆኑ ሽማግሌዎችና ሌሎች ክርስቲያኖች ምን ማድረግ ይችላሉ?


9-10. አንዲት እህት ራሷን ከሌሎች ጋር የማወዳደር ዝንባሌዋን እንድታሸንፍ አሳቢ የሆኑ ሽማግሌዎች የረዷት እንዴት ነው?

9 ሽማግሌዎች፣ ራሳቸውን ከሌሎች ጋር የማወዳደር ዝንባሌ ያላቸውን ክርስቲያኖች መርዳት የሚችሉት እንዴት ነው? ሀኑኒ የተባለችን እህት እንደ ምሳሌ እንውሰድ፤ ሀኑኒ በልጅነቷ ማንም አመስግኗት አያውቅም ማለት ይቻላል። እንዲህ ብላለች፦ “ዓይናፋር ነበርኩ፤ እንዲሁም ሌሎች ልጆች ከእኔ እንደሚበልጡ ይሰማኝ ነበር። ከልጅነቴ አንስቶ ራሴን ከሌሎች ጋር አወዳድር ነበር።” ሀኑኒ ወደ እውነት ከመጣችም በኋላ ራሷን ከሌሎች ጋር ማወዳደሯን አላቆመችም። በዚህም ምክንያት በጉባኤ ውስጥ ጠቃሚ አስተዋጽኦ እንደምታበረክት አይሰማትም ነበር። አሁን ግን ደስተኛ ሆና በአቅኚነት እያገለገለች ነው። አመለካከቷን እንድትቀይር የረዳት ምንድን ነው?

10 ሀኑኒ አሳቢ የሆኑ የጉባኤ ሽማግሌዎች እንደረዷት ተናግራለች። ሽማግሌዎቹ በጉባኤው ውስጥ ትልቅ ቦታ እንዳላት ያረጋግጡላት እንዲሁም ጥሩ ምሳሌ በመሆኗ ያመሰግኗት ነበር። እንዲህ በማለት ጽፋለች፦ “ሽማግሌዎቹ እርዳታ የሚያስፈልጋቸውን እህቶች እንዳበረታታ አልፎ አልፎ ይጠይቁኝ ነበር። እንዲህ ዓይነት ኃላፊነት ሲሰጠኝ ተፈላጊ እንደሆንኩ ይሰማኝ ነበር። አሳቢ የሆኑት ሽማግሌዎቻችን በአንድ ወቅት ለአንዳንድ ወጣት እህቶች ለሰጠሁት ማበረታቻ ካመሰገኑኝ በኋላ 1 ተሰሎንቄ 1:2, 3⁠ን አነበቡልኝ። ይህ በጣም አስደሰተኝ! ለእነዚህ ግሩም እረኞች ምስጋና ይግባቸውና አሁን በይሖዋ ድርጅት ውስጥ ጠቃሚ አስተዋጽኦ እንደማበረክት ይሰማኛል።”

11. ‘የተሰበረ ልብ ያላቸውንና መንፈሳቸው የተደቆሰውን’ መርዳት የምንችለው እንዴት ነው? (ኢሳይያስ 57:15)

11 ኢሳይያስ 57:15⁠ን አንብብ። ይሖዋ ‘የተሰበረ ልብ ላላቸውና መንፈሳቸው ለተደቆሰ’ ሰዎች በጥልቅ ያስብላቸዋል። ሽማግሌዎች ብቻ ሳይሆኑ ሁላችንም እነዚህን ውድ ወንድሞቻችንን እና እህቶቻችንን ማበረታታት እንችላለን። ይህን ማድረግ የምንችልበት አንዱ መንገድ ለእነሱ ልባዊ አሳቢነት በማሳየት ነው። ይሖዋ እሱ ምን ያህል እንደሚወዳቸው እንድናሳያቸው ይፈልጋል። (ምሳሌ 19:17) ወንድሞቻችንን እና እህቶቻችንን መርዳት የምንችልበት ሌላው መንገድ ደግሞ ትሑቶችና ልካችንን የምናውቅ በመሆን ነው። ወደ ራሳችን ትኩረት የሚስብ ነገር በማድረግ ሌሎችን ማስቀናት አንፈልግም። ከዚህ ይልቅ ችሎታችንን እና እውቀታችንን ሌሎችን ለማበረታታት እንጠቀምበታለን።—1 ጴጥ. 4:10, 11



[image: ኢየሱስና የተወሰኑ ደቀ መዛሙርቱ በተቀጣጠለ እሳት ዙሪያ ተቀምጠው። አንደኛው ዋሽንት እየተጫወተ ሲሆን ሌሎቹ እየዘመሩና እያጨበጨቡ ነው።]

ኢየሱስ ራሱን ከፍ ከፍ ስላላደረገ ደቀ መዛሙርቱ ከእሱ ጋር መሆን ይቀልላቸው ነበር። ኢየሱስ ከወዳጆቹ ጋር ጊዜ ማሳለፍ ያስደስተው ነበር (አንቀጽ 12⁠ን ተመልከት)





12. ተራ ሰዎች ኢየሱስን ይወዱት የነበረው ለምንድን ነው? (ሽፋኑን ተመልከት።)

12 ኢየሱስ ተከታዮቹን የያዘበትን መንገድ በመመርመር እኛም ሌሎችን እንዴት መያዝ እንዳለብን መማር እንችላለን። ኢየሱስ እስከ ዛሬ በምድር ላይ ከኖሩት ሰዎች ሁሉ የሚበልጥ ታላቅ ሰው ነበር። ያም ቢሆን ‘ገርና በልቡ ትሑት’ ነበር። (ማቴ. 11:28-30) የላቀ የማሰብ ችሎታና እውቀት ቢኖረውም ይህን ለማሳየት አልሞከረም። ቀለል ያለ ቋንቋና ማራኪ ምሳሌዎችን በመጠቀም የተራ ሰዎችን ልብ በሚነካ መንገድ አስተምሯል። (ሉቃስ 10:21) በዘመኑ ከነበሩት ትዕቢተኛ የሃይማኖት መሪዎች በተለየ መልኩ ኢየሱስ፣ ሰዎች በአምላክ ዓይን ምንም ቦታ እንደሌላቸው እንዲሰማቸው አድርጎ አያውቅም። (ዮሐ. 6:37) ከዚህ ይልቅ ተራ ሰዎችን በአክብሮት ይዟቸዋል።

13. ኢየሱስ ደቀ መዛሙርቱን የያዘበት መንገድ ደግነቱን እና ፍቅሩን የሚያሳየው እንዴት ነው?

13 ኢየሱስ ደቀ መዛሙርቱን የያዘበት መንገድ ደግነቱን እና ፍቅሩን ያሳያል። ችሎታቸው እና ያሉበት ሁኔታ እንደሚለያይ ያውቅ ነበር። ስለዚህ ሁሉም ተመሳሳይ ኃላፊነት መሸከም ወይም በአገልግሎት ላይ እኩል ውጤት ማግኘት እንደማይችሉ ግልጽ ነው። ያም ቢሆን እያንዳንዳቸው በሙሉ ነፍስ ያደረጉትን ጥረት አድንቋል። ኢየሱስ ስለ ታላንቱ የተናገረው ምሳሌ እንዲህ ዓይነት አመለካከት እንዳለው ያሳያል። በምሳሌው ላይ ጌታው ለባሪያዎቹ ሥራ የሰጠው “ለእያንዳንዱ እንደ ችሎታው” ነው። በትጋት ከሠሩት ሁለት ባሪያዎች አንዱ ከሌላኛው የበለጠ ትርፍ አግኝቷል። ያም ቢሆን ጌታው ሁለቱንም ያመሰገናቸው ተመሳሳይ የአድናቆት ቃላት በመጠቀም ነው፤ “ጎበዝ፣ አንተ ጥሩና ታማኝ ባሪያ!” ብሏቸዋል።—ማቴ. 25:14-23

14. ሌሎችን በምንይዝበት መንገድ ረገድ የኢየሱስን ምሳሌ መከተል የምንችለው እንዴት ነው?

14 ኢየሱስ እኛንም ደግነት እና ፍቅር በሚንጸባረቅበት መንገድ ይይዘናል። ችሎታችን እና ያለንበት ሁኔታ እንደሚለያይ ያውቃል፤ እንዲሁም ምርጣችንን ስንሰጥ ይደሰታል። እኛም ሌሎችን በምንይዝበት መንገድ ረገድ የኢየሱስን ምሳሌ መከተላችን ጠቃሚ ነው። አንድ የእምነት ባልንጀራችን የሌሎችን ያህል ማከናወን ባለመቻሉ ምክንያት እንዲሸማቀቅ ወይም የከንቱነት ስሜት እንዲሰማው ማድረግ በፍጹም አንፈልግም። ከዚህ ይልቅ ወንድሞቻችን እና እህቶቻችን ለይሖዋ ምርጣቸውን በመስጠታቸው ምንጊዜም እናመስግናቸው።






ልትደርስባቸው የምትችላቸው ግቦች አውጣ




[image: ፎቶግራፎች፦ 1. አንዲት እህት ቀን መቁጠሪያ ስትመለከት፤ ልጇ አጠገቧ እየተጫወተ ነው። 2. ይህችው እህት ከሌላ እህት ጋር ሆና አገልግሎት ላይ ለአንዲት ሴት ቪዲዮ ስታሳይ። የእህት ልጅ ትራክት ይዟል።]

ልትደርሱባቸው የምትችሏቸው ግቦች በማውጣትና እነዚህ ግቦች ላይ በመድረስ ተደሰቱ (ከአንቀጽ 15-16⁠ን ተመልከት)*





15-16. አንዲት እህት ልትደርስባቸው የምትችላቸው ግቦች በማውጣቷ የተጠቀመችው እንዴት ነው?

15 መንፈሳዊ ግቦች ሕይወታችን አቅጣጫ እንዲይዝና ዓላማ እንዲኖረው ይረዱናል። ሆኖም ግብ ማውጣት ያለብን ሌሎችን በማየት ሳይሆን የራሳችንን ችሎታና ሁኔታ ግምት ውስጥ በማስገባት ነው። እንዲህ ማድረጋችን ከሐዘንና ተስፋ ከመቁረጥ ይጠብቀናል። (ሉቃስ 14:28) ሚዶሪ የተባለችን አቅኚ እንደ ምሳሌ እንመልከት።

16 የይሖዋ ምሥክር ያልሆነው የሚዶሪ አባት፣ ልጅ እያለች ከወንድሟ እና ከእህቷ እንዲሁም አብረዋት ከሚማሩ ልጆች ጋር በማወዳደር ያሸማቅቃት ነበር። ሚዶሪ “ምንም ዋጋ እንደሌለኝ ይሰማኝ ነበር” ብላለች። ሆኖም ሚዶሪ እያደገች ስትሄድ በራስ የመተማመን ስሜቷ እየጨመረ ሄደ። “መጽሐፍ ቅዱስን በየዕለቱ ማንበቤ ውስጣዊ ሰላም እንዳገኝ እና ይሖዋ እንደሚወደኝ እንድገነዘብ ረድቶኛል” በማለት ተናግራለች። በተጨማሪም ልትደርስባቸው የምትችላቸው ግቦች አወጣች፤ እንዲሁም እነዚህ ግቦች ላይ መድረስ እንድትችል ጸለየች። በውጤቱም ሚዶሪ በራሷ መንፈሳዊ እድገት መደሰት ችላለች።






ለይሖዋ ምርጥህን መስጠትህን ቀጥል


17. ‘አእምሯችንን የሚያሠራው ኃይል እየታደሰ እንዲሄድ’ ማድረግ የምንችለው እንዴት ነው? እንዲህ ማድረጋችንስ ምን ውጤት ያስገኛል?

17 ያሉብንን አሉታዊ ስሜቶች በአንድ ጀምበር ማስወገድ አንችል ይሆናል። ይሖዋ “አእምሯችሁን የሚያሠራው ኃይል እየታደሰ ይሂድ” የሚል ምክር የሰጠን ለዚህ ነው። (ኤፌ. 4:23, 24) ይህን ለማድረግ መጸለይ፣ የአምላክን ቃል ማጥናትና ማሰላሰል እንዳለብን የታወቀ ነው። እነዚህን ነገሮች አዘውትረህ አድርግ፤ እንዲሁም ይሖዋ ብርታት እንዲሰጥህ ጠይቀው። የይሖዋ ቅዱስ መንፈስ ራስህን ከሌሎች ጋር የማወዳደር ዝንባሌህን ለማሸነፍ ይረዳሃል። በተጨማሪም በልብህ ውስጥ ምቀኝነት ወይም ተገቢ ያልሆነ ኩራት እያቆጠቆጠ ከሆነ ይሖዋ እነዚህን መጥፎ ዝንባሌዎች ለማስተዋልና ለማስወገድ ይረዳሃል።

18. በ2 ዜና መዋዕል 6:29, 30 ላይ የሚገኘው ሐሳብ የሚያጽናናህ እንዴት ነው?

18 ሁለተኛ ዜና መዋዕል 6:29, 30⁠ን አንብብ። ይሖዋ ልባችንን ያውቃል። በተጨማሪም ከዓለም መንፈስና ከራሳችን አለፍጽምና ጋር የምናደርገውን ትግል ያውቃል። ይሖዋ እነዚህን አሉታዊ ተጽዕኖዎች ለመቋቋም የምናደርገውን ከፍተኛ ጥረት ሲያይ ለእኛ ያለው ፍቅር ይጨምራል።

19. ይሖዋ ለእኛ ያለውን ፍቅር ለማስረዳት የትኛውን ምሳሌ ተጠቅሟል?

19 ይሖዋ ለእኛ ያለውን ፍቅር ለማስረዳት እናት ለሕፃን ልጇ ያላትን ፍቅር እንደ ምሳሌ ተጠቅሟል። (ኢሳ. 49:15) ሬቸል የተባለችን እናት እንደ ምሳሌ እንውሰድ። እንዲህ በማለት ጽፋለች፦ “ልጄ ስቴፋኒ የተወለደችው ጊዜዋ ሳይደርስ ነበር። ልክ እንደተወለደች ሳያት ትንሽዬና ምስኪን ነበረች። ያለጊዜያቸው የተወለዱ ሕፃናት በሚቆዩበት ክፍል ውስጥ ለአንድ ወር በቆየችበት ወቅት በየቀኑ እየገባሁ እንዳቅፋት ሐኪሞች ፈቅደውልኝ ነበር። በዚያ ወቅት ከልጄ ጋር ጠንካራ ትስስር መመሥረት ችያለሁ። አሁን ልጄ ስድስት ዓመቷ ነው። እርግጥ በእሷ ዕድሜ ካሉ ሌሎች ልጆች አነስ ያለች ናት። ያም ቢሆን በሕይወት ለመቆየት ያደረገችው ከፍተኛ ትግል እንዲሁም በሕይወቴ ላይ የጨመረችው ታላቅ ደስታ ይበልጥ እንድወዳት አድርጎኛል!” ይሖዋ እሱን በሙሉ ነፍሳችን ለማገልገል የምናደርገውን ከፍተኛ ጥረት ሲያይ ለእኛ እንዲህ ያለ ጥልቅ ፍቅር እንደሚሰማው ማወቃችን በጣም ያጽናናናል!

20. ራስህን የወሰንክ የይሖዋ አገልጋይ እንደመሆንህ መጠን ለመደሰት የሚያበቃ ምን ምክንያት አለህ?

20 የይሖዋ አገልጋይ በመሆንህ ልዩና ውድ የሆንክ የቤተሰቡ አባል ነህ። ይሖዋ ወደ ራሱ የሳበህ ከሌሎች ሰዎች የተሻልክ ስለሆንክ አይደለም። ወደ ራሱ የሳበህ ልብህን ስለመረመረና ትሑት እንዲሁም ለመማርና ለመቀረጽ ፈቃደኛ ሰው እንደሆንክ ስላየ ነው። (መዝ. 25:9) እሱን ለማገልገል አቅምህ የፈቀደውን ሁሉ ስታደርግ በጣም እንደሚደሰት እርግጠኛ መሆን ትችላለህ። የምታሳየው ጽናትና ታማኝነት ‘መልካምና ጥሩ ልብ’ እንዳለህ ያሳያል። (ሉቃስ 8:15) እንግዲያው ለይሖዋ ምርጥህን መስጠትህን ቀጥል። እንዲህ ካደረግክ ‘ከራስህ ጋር ብቻ በተያያዘ’ የምትደሰትበት ነገር ታገኛለህ።







ምን ብለህ ትመልሳለህ?


	  ወላጆች ልጆቻቸው በራሳቸው መንፈሳዊ እድገት እንዲደሰቱ ሊረዷቸው የሚችሉት እንዴት ነው?



	  ሽማግሌዎች የጉባኤው አስፋፊዎች እንደሚወደዱና እንደሚፈለጉ እንዲሰማቸው ሊያደርጉ የሚችሉት እንዴት ነው?



	  ለይሖዋ ምርጣችንን እስከሰጠነው ድረስ ለመደሰት የሚያበቃን ምክንያት አለን የምንለው ለምንድን ነው?









መዝሙር 38 ጠንካራ ያደርግሃል

^ አን.5 ይሖዋ ከሌሎች ጋር አያወዳድረንም። ያም ቢሆን አንዳንዶቻችን ራሳችንን ከሌሎች ጋር ማወዳደር ይቀናን ይሆናል፤ በዚህም ምክንያት ለራሳችን ዝቅተኛ አመለካከት እናዳብር ይሆናል። ራሳችንን ከሌሎች ጋር ማወዳደር ጎጂ የሆነው ለምን እንደሆነ በዚህ ርዕስ ውስጥ እንመለከታለን። በተጨማሪም የቤተሰባችን አባላት እንዲሁም በጉባኤያችን ውስጥ ያሉ ወንድሞችና እህቶች ስለ ራሳቸው የይሖዋ ዓይነት አመለካከት እንዲኖራቸው ልንረዳቸው የምንችለው እንዴት እንደሆነ እንመረምራለን።


^ አን.5 አንዳንዶቹ ስሞች ተቀይረዋል።


^ አን.7 እነዚህ ነጥቦች በባሎች ላይ የሚያተኩሩ ቢሆንም ብዙዎቹ መሠረታዊ ሥርዓቶች ከሚስቶች ጋር በተያያዘም ይሠራሉ።




^ አን.58 የሥዕሉ መግለጫ፦ በቤተሰብ አምልኮ ወቅት ወላጆች እያንዳንዱ ልጃቸው የኖኅን መርከብ ለመሥራት የሚያበረክተውን አስተዋጽኦ እንደሚያደንቁ ሲያሳዩ።


^ አን.62 የሥዕሉ መግለጫ፦ ትንሽ ልጇን ብቻዋን የምታሳድግ አንዲት እናት ረዳት አቅኚ ለመሆን ፕሮግራም ስታወጣ፤ ግቧ ላይ ለመድረስ በመቻሏ ተደስታለች።






^ (ገላ. 6:4) ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^ አን.1 (1 ሳሙ. 16:7) ሆኖም ይሖዋ ሳሙኤልን እንዲህ አለው፦ “እኔ ስላልተቀበልኩት መልኩንና የቁመቱን ርዝማኔ አትይ። አምላክ የሚያየው ሰው በሚያይበት መንገድ አይደለም፤ ምክንያቱም ሰው የሚያየው ውጫዊ ገጽታን ነው፤ ይሖዋ ግን የሚያየው ልብን ነው።”



^ አን.1 (ሮም 12:3) እያንዳንዱ ሰው ከሚገባው በላይ ስለ ራሱ በማሰብ ራሱን ከፍ አድርጎ አይመልከት፤ ከዚህ ይልቅ አምላክ ለእያንዳንዱ በሰጠው* እምነት መሠረት ጤናማ አስተሳሰብ እንዳለው በሚያሳይ መንገድ እንዲያስብ፣ በመካከላችሁ ያለውን እያንዳንዱን ሰው በተሰጠኝ ጸጋ እመክራለሁ።

ወይም “በመደበው፤ ባከፋፈለው።”


^ አን.2 (ዕብ. 13:7) የአምላክን ቃል የነገሯችሁን በመካከላችሁ ሆነው አመራር የሚሰጡትን አስቡ፤ ደግሞም ምግባራቸው ያስገኘውን ውጤት በሚገባ በማጤን በእምነታቸው ምሰሏቸው።



^ አን.2 (ፊልጵ. 3:17) ወንድሞች፣ ሁላችሁም የእኔን ምሳሌ ተከተሉ፤ እንዲሁም እኛ ከተውንላችሁ ምሳሌ ጋር በሚስማማ መንገድ የሚመላለሱትን ሁሉ ልብ ብላችሁ ተመልከቱ።



^ አን.2 (ገላ. 6:4) ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል።



^ አን.3 (መዝ. 141:2) ጸሎቴ በአንተ ፊት እንደተዘጋጀ ዕጣን ይሁን፤ የተዘረጉት እጆቼ ምሽት ላይ እንደሚቀርብ የእህል መባ ይሁኑ።



^ (ኤፌ. 6:4) አባቶች ሆይ፣ ልጆቻችሁን አታስመርሯቸው፤ ከዚህ ይልቅ በይሖዋ* ተግሣጽና ምክር* አሳድጓቸው።

ከተጨማሪው መረጃ ላይ ሀ5ን ተመልከት።
ወይም “ትምህርት፤ መመሪያ።” ቃል በቃል “(የይሖዋን) አስተሳሰብ በመክተት።”


^ አን.5 (ኤፌ. 6:4) አባቶች ሆይ፣ ልጆቻችሁን አታስመርሯቸው፤ ከዚህ ይልቅ በይሖዋ* ተግሣጽና ምክር* አሳድጓቸው።

ከተጨማሪው መረጃ ላይ ሀ5ን ተመልከት።
ወይም “ትምህርት፤ መመሪያ።” ቃል በቃል “(የይሖዋን) አስተሳሰብ በመክተት።”


^ (መዝ. 131:1, 2) ይሖዋ ሆይ፣ ልቤ አይኩራራም፤ ዓይኖቼም አይታበዩም፤ እጅግ ታላላቅ ነገሮችን ወይም ከአቅሜ በላይ የሆኑ ነገሮችን አልመኝም።   2 ይልቁንም እናቱ ላይ እንደተቀመጠ ጡት የጣለ ሕፃን ነፍሴን አረጋጋኋት፤* ደግሞም ጸጥ አሰኘኋት። ጡት እንደጣለ ሕፃን ረካሁ።*

ወይም “ራሴን አረጋጋሁ።” የቃላት መፍቻውን ተመልከት።
ወይም “ነፍሴ ጡት እንደጣለ ሕፃን ረካች።”


^ አን.6 (መዝ. 131:1, 2) ይሖዋ ሆይ፣ ልቤ አይኩራራም፤ ዓይኖቼም አይታበዩም፤ እጅግ ታላላቅ ነገሮችን ወይም ከአቅሜ በላይ የሆኑ ነገሮችን አልመኝም።   2 ይልቁንም እናቱ ላይ እንደተቀመጠ ጡት የጣለ ሕፃን ነፍሴን አረጋጋኋት፤* ደግሞም ጸጥ አሰኘኋት። ጡት እንደጣለ ሕፃን ረካሁ።*

ወይም “ራሴን አረጋጋሁ።” የቃላት መፍቻውን ተመልከት።
ወይም “ነፍሴ ጡት እንደጣለ ሕፃን ረካች።”


^ አን.7 (1 ጴጥ. 3:7) በተመሳሳይም እናንተ ባሎች ከእነሱ ጋር በእውቀት* አብራችሁ ኑሩ። እነሱም ከእናንተ ጋር የሕይወትን ጸጋ አብረው ስለሚወርሱ ጸሎታችሁ እንዳይታገድ ከእናንተ ይበልጥ እንደ ተሰባሪ ዕቃ የሆኑትን ሴቶችን አክብሯቸው።

ወይም “ለእነሱ አሳቢነት በማሳየት፤ ሁኔታቸውን በመረዳት።”


^ አን.8 (ምሳሌ 31:28) ልጆቿ ተነስተው ደስተኛ ይሏታል፤ ባሏ ተነስቶ ያወድሳታል።



^ አን.10 (1 ተሰ. 1:2, 3) ሁላችሁንም በጸሎታችን በጠቀስን ቁጥር ሁልጊዜ አምላክን እናመሰግናለን፤ 3 የእምነት ሥራችሁን፣ ከፍቅር የመነጨ ድካማችሁንና ጌታችን ኢየሱስ ክርስቶስን ተስፋ በማድረጋችሁ የተነሳ የምታሳዩትን ጽናት በአምላካችንና በአባታችን ፊት ዘወትር እናስባለን።



^ (ኢሳ. 57:15) ለዘላለም የሚኖረውና ስሙ ቅዱስ የሆነው፣ ከፍ ከፍ ያለውና እጅግ የከበረው እንዲህ ይላልና፦ “ከፍ ባለውና ቅዱስ በሆነው ስፍራ እኖራለሁ፤ ደግሞም የተሰበረ ልብ ካለውና መንፈሱ ከተደቆሰው ጋር እሆናለሁ፤ ይህም የችግረኞችን መንፈስ አነሳሳ ዘንድ፣ የተሰበረ ልብ ያላቸውንም አነቃቃ ዘንድ ነው።



^ አን.11 (ኢሳ. 57:15) ለዘላለም የሚኖረውና ስሙ ቅዱስ የሆነው፣ ከፍ ከፍ ያለውና እጅግ የከበረው እንዲህ ይላልና፦ “ከፍ ባለውና ቅዱስ በሆነው ስፍራ እኖራለሁ፤ ደግሞም የተሰበረ ልብ ካለውና መንፈሱ ከተደቆሰው ጋር እሆናለሁ፤ ይህም የችግረኞችን መንፈስ አነሳሳ ዘንድ፣ የተሰበረ ልብ ያላቸውንም አነቃቃ ዘንድ ነው።



^ አን.11 (ምሳሌ 19:17) ለችግረኛ ሞገስ የሚያሳይ ለይሖዋ ያበድራል፤ ላደረገውም ነገር ብድራት* ይከፍለዋል።

ወይም “ወሮታ።”


^ አን.11 (1 ጴጥ. 4:10, 11) በልዩ ልዩ መንገዶች የተገለጸው የአምላክ ጸጋ መልካም መጋቢዎች እንደመሆናችሁ መጠን፣ እያንዳንዳችሁ በተቀበላችሁት ስጦታ መሠረት የተሰጣችሁን ስጦታ አንዳችሁ ሌላውን ለማገልገል ተጠቀሙበት። 11 የሚናገር ማንም ቢኖር ከአምላክ የተቀበለውን ቃል እየተናገረ እንዳለ ሆኖ ይናገር፤ የሚያገለግል ማንም ቢኖር አምላክ በሚሰጠው ኃይል ተማምኖ ያገልግል፤ ይህም በኢየሱስ ክርስቶስ አማካኝነት አምላክ በሁሉም ነገር እንዲከበር ነው። ክብርና ኃይል ለዘላለም የእሱ ነው። አሜን።



^ አን.12 (ማቴ. 11:28-30) እናንተ የደከማችሁና ሸክም የከበዳችሁ ሁሉ ወደ እኔ ኑ፤ እኔም እረፍት እሰጣችኋለሁ። 29 ቀንበሬን ተሸከሙ፤* ከእኔም ተማሩ፤* እኔ ገርና* በልቤ ትሑት ነኝ፤ ለራሳችሁም* እረፍት ታገኛላችሁ። 30 ቀንበሬ ልዝብ፣* ሸክሜም ቀላል ነውና።”

ወይም “ቀንበሬን አብራችሁኝ ተሸከሙ።”
ወይም “ደቀ መዛሙርቴም ሁኑ።”
“ልዝብ፤ ለስላሳ፤ ሻካራ ያልሆነ” የሚል ትርጉም አለው።
ወይም “ለነፍሳችሁም።”
ወይም “ለመሸከም የማያስቸግር።”


^ አን.12 (ሉቃስ 10:21) በዚያን ሰዓት ኢየሱስ በመንፈስ ቅዱስ ሐሴት አድርጎ እንዲህ አለ፦ “የሰማይና የምድር ጌታ አባት ሆይ፣ እነዚህን ነገሮች ከጥበበኞችና ከአዋቂዎች ሰውረህ ለትናንሽ ልጆች ስለገለጥክላቸው በይፋ አወድስሃለሁ። አዎ፣ አባት ሆይ፣ ይህ የአንተ ፈቃድ ነውና።



^ አን.12 (ዮሐ. 6:37) አብ የሚሰጠኝ ሁሉ ወደ እኔ ይመጣል፤ ወደ እኔ የሚመጣውንም ፈጽሞ አላባርረውም፤



^ አን.13 (ማቴ. 25:14-23) “ደግሞም መንግሥተ ሰማያት ባሪያዎቹን ጠርቶ ንብረቱን ለእነሱ በአደራ በመስጠት ወደ ሌላ አገር ለመሄድ ከተነሳ ሰው ጋር ይመሳሰላል። 15 ለእያንዳንዱ እንደ ችሎታው፣ ለአንዱ አምስት ታላንት፣* ለሌላው ሁለት፣ ለሌላው ደግሞ አንድ በመስጠት ወደ ሌላ አገር ሄደ። 16 አምስት ታላንት የተቀበለው ሰው ወዲያው ሄዶ ነገደበትና ሌላ አምስት ታላንት አተረፈ። 17 በተመሳሳይም ሁለት ታላንት የተቀበለው ሌላ ሁለት አተረፈ። 18 አንድ ታላንት ብቻ የተቀበለው ባሪያ ግን ሄዶ መሬት ቆፈረና ጌታው የሰጠውን ገንዘብ* ቀበረ። 19 “ከረጅም ጊዜ በኋላ የእነዚያ ባሪያዎች ጌታ መጥቶ ሒሳቡን ከባሪያዎቹ ጋር ተሳሰበ። 20 ስለዚህ አምስት ታላንት የተቀበለው ባሪያ ሌላ አምስት ተጨማሪ ታላንት ይዞ በመቅረብ ‘ጌታ ሆይ፣ አምስት ታላንት ሰጥተኸኝ ነበር፤ ይኸው ሌላ አምስት ታላንት አተረፍኩ’ አለ። 21 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው። 22 ቀጥሎም ሁለት ታላንት የተቀበለው ባሪያ ቀርቦ ‘ጌታ ሆይ፣ ሁለት ታላንት ሰጥተኸኝ ነበር፤ ይኸው ሌላ ሁለት ታላንት አተረፍኩ’ አለ። 23 ጌታውም ‘ጎበዝ፣ አንተ ጥሩና ታማኝ ባሪያ! በጥቂት ነገሮች ታማኝ ሆነህ ተገኝተሃል። ስለዚህ በብዙ ነገሮች ላይ እሾምሃለሁ። ወደ ጌታህ ደስታ ግባ’ አለው።

የግሪኩ ታላንት 20.4 ኪሎ ግራም ነው። ለ14ን ተመልከት።
ቃል በቃል “ብር።” ብር ከተባለው ማዕድን የተሠራ ገንዘብ።


^ አን.15 (ሉቃስ 14:28) ለምሳሌ ከእናንተ መካከል፣ ግንብ ለመገንባት ፈልጎ ለመጨረስ የሚያስችል በቂ ገንዘብ እንዳለው ለማወቅ በመጀመሪያ ተቀምጦ ወጪውን የማያሰላ ማን ነው?



^ አን.17 (ኤፌ. 4:23, 24) ደግሞም አእምሯችሁን የሚያሠራው ኃይል* እየታደሰ ይሂድ፤ 24 እንዲሁም እንደ አምላክ ፈቃድ የተፈጠረውንና ከእውነተኛ ጽድቅና ታማኝነት ጋር የሚስማማውን አዲሱን ስብዕና* መልበስ ይኖርባችኋል።

ወይም “አስተሳሰባችሁ።” ቃል በቃል “የአእምሯችሁ መንፈስ።”
ቃል በቃል “ሰው።”


^ (2 ዜና 6:29, 30) ማንኛውም ሰው ወይም ሕዝብህ እስራኤል በሙሉ (እያንዳንዱ የገዛ ጭንቀቱንና ሥቃዩን ያውቃልና) ወደ አንተ ለመጸለይ ወይም ሞገስ እንድታሳየው ልመና ለማቅረብ እጁን ወደዚህ ቤት ቢዘረጋ 30 አንተ ከመኖሪያ ቦታህ ከሰማያት ሆነህ ስማ፤ ደግሞም ይቅር በል፤ ለእያንዳንዱም እንደ ሥራው ብድራቱን ክፈለው፤ ምክንያቱም አንተ ልቡን ታውቃለህ (የሰውን ልብ በሚገባ የምታውቀው አንተ ብቻ ነህ)፤



^ አን.18 (2 ዜና 6:29, 30) ማንኛውም ሰው ወይም ሕዝብህ እስራኤል በሙሉ (እያንዳንዱ የገዛ ጭንቀቱንና ሥቃዩን ያውቃልና) ወደ አንተ ለመጸለይ ወይም ሞገስ እንድታሳየው ልመና ለማቅረብ እጁን ወደዚህ ቤት ቢዘረጋ 30 አንተ ከመኖሪያ ቦታህ ከሰማያት ሆነህ ስማ፤ ደግሞም ይቅር በል፤ ለእያንዳንዱም እንደ ሥራው ብድራቱን ክፈለው፤ ምክንያቱም አንተ ልቡን ታውቃለህ (የሰውን ልብ በሚገባ የምታውቀው አንተ ብቻ ነህ)፤



^ አን.19 (ኢሳ. 49:15) እናት የምታጠባውን ልጇን ልትረሳ ትችላለች? ከማህፀኗ ለወጣውስ ልጅ አትራራም? እነዚህ ሴቶች ቢረሱ እንኳ እኔ ፈጽሞ አልረሳሽም።



^ አን.20 (መዝ. 25:9) የዋሆችን በትክክለኛ መንገድ* ይመራቸዋል፤ እንዲሁም ለየዋሆች መንገዱን ያስተምራል።

ቃል በቃል “በፍርድ።”


^ አን.20 (ሉቃስ 8:15) በጥሩ አፈር ላይ የወደቁት ደግሞ ቃሉን በመልካምና በጥሩ ልብ ሰምተው በውስጣቸው በማኖር በጽናት ፍሬ የሚያፈሩ ናቸው።









[image: ጆን እና ሎራ ኪኮት]




የሕይወት ታሪክ

በይሖዋ አገልግሎት ያሳለፍኩት አስደሳች ሕይወት

ጆን ኪኮት እንደተናገረው


በካናዳ ቤቴል የነበረኝ የመጀመሪያ ሥራ የሕትመት ክፍሉን መጥረግ ነበር። ጊዜው 1958 ሲሆን እኔም 18 ዓመቴ ነበር። በሕይወቴ ደስተኛ ነበርኩ። ብዙም ሳይቆይ ደግሞ መጽሔቶች ታትመው ሲወጡ ዙሪያቸውን በሚከረክመው ማሽን ላይ መሥራት ጀመርኩ። ቤቴል ውስጥ በማገልገሌ በጣም ደስተኛ ነበርኩ!






በቀጣዩ ዓመት፣ በደቡብ አፍሪካ ቅርንጫፍ ቢሮ አዲስ ማተሚያ ማሽን ስለሚገጠም እዚያ ሄደው የሚያገለግሉ ፈቃደኛ ሠራተኞች እንደሚያስፈልጉ ለቤቴል ቤተሰብ ማስታወቂያ ተነገረ። እኔም ተመዘገብኩ፤ ከዚያም መመረጤን ሳውቅ በጣም ደስ አለኝ። ካናዳዊ የሆኑ ሌሎች ሦስት ቤቴላውያንም ተመርጠው ነበር፤ እነሱም ቢል ማክሌላን፣ ኬን ኖርዲን እና ዴኒስ ሊች ነበሩ። በደቡብ አፍሪካ ለረጅም ጊዜ እንደምንቆይ ተነገረን።

እናቴ ጋ ደውዬ “እማዬ፣ ትልቅ ዜና አለኝ። ደቡብ አፍሪካ ልሄድ ነው!” አልኳት። እናቴ በባሕርይዋ ዝምተኛ ሰው ነች፤ ሆኖም ጠንካራ እምነት ያላት መንፈሳዊ ሴት ነበረች። ብዙ ነገር ባትለኝም ውሳኔዬን እንደደገፈችው እርግጠኛ ነበርኩ። እሷም ሆነች አባቴ ከእነሱ በጣም በመራቄ ቢያዝኑም በውሳኔዬ ቅሬታ አሰምተው አያውቁም።






ወደ ደቡብ አፍሪካ አቀናሁ!

በ1959 ከዴኒስ ሊች፣ ከኬን ኖርዲን እና ከቢል ማክሌላን ጋር ከኬፕ ታውን ወደ ጆሃንስበርግ በባቡር ስንጓዝ

አራታችን ከ60 ዓመት በኋላ በደቡብ አፍሪካ ቅርንጫፍ ቢሮ በ2019 በተገናኘንበት ወቅት





አራታችንም ከማተሚያ ማሽኖቹ ጋር በተያያዘ በብሩክሊን ቤቴል የሦስት ወር ሥልጠና ተሰጠን። ከዚያም ወደ ኬፕ ታውን፣ ደቡብ አፍሪካ በሚሄድ የዕቃ መጫኛ መርከብ ላይ ተሳፈርን። በወቅቱ 20 ዓመቴ ነበር። ኬፕ ታውን ከደረስን በኋላ ወደ ጆሃንስበርግ ለመሄድ ረጅሙን የባቡር ጉዞ ተያያዝነው። ባቡሩ የተነሳው ምሽት ላይ ነበር፤ ሊነጋጋ ሲል ከፊል በረሃማ በሆነ አካባቢ በምትገኝ ትንሽ ከተማ አቆምን። አየሩ በጭስና በአቧራ የተሞላ ከመሆኑም ሌላ በጣም ይሞቅ ነበር። አራታችንም በመስኮት ወደ ውጭ ስንመለከት “ምን ዓይነት አገር ነው? ምን ውስጥ ነው የገባነው?” ብለን አስበን ነበር። ከዓመታት በኋላ ተመልሰን ወደዚህ ቦታ ስንሄድ ግን እነዚህ ከተሞች ሰላማዊና ደስ የሚሉ እንደሆኑ አስተውለናል።

ለተወሰኑ ዓመታት ያህል ምድቤ ሊኖታይፕ በተባለው አስገራሚና የተወሳሰበ ማሽን ላይ መሥራት ነበር፤ መጠበቂያ ግንብ እና ንቁ! መጽሔቶችን ለማተም የሚያስፈልጉትን ነገሮች አዘጋጅ ነበር። ቅርንጫፍ ቢሮው መጽሔቶቹን በብዙ የአፍሪካ ቋንቋዎች ያትም ነበር፤ መጽሔቶችን የምናትመው ለደቡብ አፍሪካ ብቻ ሳይሆን ለሌሎች በርካታ የአፍሪካ አገሮችም ጭምር ነበር። ዓለምን አቋርጠን እንድንመጣ ምክንያት የሆነው አዲሱ ማተሚያ በጥሩ ሁኔታ ጥቅም ላይ እየዋለ ነበር!

ከጊዜ በኋላ በሕትመት ቢሮው ውስጥ መሥራት ጀመርኩ፤ ይህ ቢሮ የሕትመት፣ ጽሑፍ የመላክ እና የትርጉም ሥራውን ይከታተላል። ሕይወቴ በሥራ የተወጠረ፣ አርኪ እና ትርጉም ያለው ነበር።






ትዳር እና አዲስ ምድብ

በ1968 እኔ እና ሎራ በልዩ አቅኚነት ስናገለግል





በ1968 ሎራ ቦወን ከተባለች አቅኚ እህት ጋር ትዳር መሠረትኩ። ሎራ የምትኖረው በቤቴል አቅራቢያ ሲሆን ጽሑፎች በመተየብ የትርጉም ክፍሉን ታግዝ ነበር። በወቅቱ አዲስ ተጋቢዎች በቤቴል የሚያገለግሉበት ዝግጅት ስላልነበር ልዩ አቅኚ ሆነን ተመደብን። መጀመሪያ ላይ ሁኔታው ትንሽ አሳስቦኝ ነበር። ስለ ምግብና ስለ መጠለያ ፈጽሞ በማልጨነቅበት በቤቴል አሥር ዓመት ካገለገልኩ በኋላ በልዩ አቅኚ አበል እንዴት ልንኖር እንችላለን? ከሰዓት፣ ከተመላልሶ መጠየቅ እና ጽሑፍ ከማበርከት ጋር በተያያዘ የሚጠበቅብን ግብ ላይ ከደረስን እያንዳንዳችን በየወሩ 25 ራንድ (በወቅቱ በነበረው ተመን 35 የአሜሪካ ዶላር) ይሰጠን ነበር። ለቤት ኪራይ፣ ለምግብ፣ ለትራንስፖርት፣ ለሕክምና እንዲሁም ለሌሎች የግል ወጪዎች የምንጠቀመው ይህን ገንዘብ ነበር።

በሕንድ ውቅያኖስ ዳርቻ ባለችው ደርባን ከተማ ውስጥ በሚገኝ ትንሽ ቡድን ውስጥ እንድናገለግል ተመደብን። በዚያ ብዙ ሕንዶች ይኖሩ ነበር፤ አብዛኞቹ በ1800ዎቹ ዓመታት መጨረሻ ላይ በስኳር ኢንዱስትሪ ውስጥ ተቀጥረው ይሠሩ የነበሩ ወዛደሮች ዘሮች ናቸው። አሁን በሌሎች የሥራ መስኮች ተሰማርተዋል፤ ሆኖም ባሕላቸውንና ጣፋጭ ምግቦቻቸውን አልተዉም። እንግሊዝኛ ስለሚናገሩ ከእነሱ ጋር መግባባት ቀላል ነበር።

ልዩ አቅኚዎች በየወሩ 150 ሰዓት ማገልገል ይጠበቅባቸው ነበር፤ ስለዚህ እኔና ሎራ በመጀመሪያው ቀን ስድስት ሰዓት ለማገልገል ወሰንን። አየሩ ሞቃትና ወበቃማ ነበር። ተመላልሶ መጠየቅም ሆነ የመጽሐፍ ቅዱስ ጥናት ስላልነበረን ስድስት ሰዓት ሙሉ ከቤት ወደ ቤት ማገልገል ነበረብን። አገልግሎት ከጀመርን ከተወሰነ ጊዜ በኋላ ሰዓቴን ስመለከት ለካስ ያገለገልነው 40 ደቂቃ ብቻ ነው! “ታዲያ እንዴት ነው የምንዘልቀው?” ብዬ አሰብኩ።

ብዙም ሳይቆይ ግን ጥሩ ፕሮግራም አወጣን። በየቀኑ ሳንድዊች እናዘጋጃለን፤ እንዲሁም በፔርሙዝ ሾርባ ወይም ቡና እንይዛለን። ሲደክመን ትንሿን ቮልስዋገናችንን ዛፍ ሥር አቁመን አረፍ እንላለን፤ አንዳንድ ጊዜ የሚያማምሩ የሕንድ ልጆች በዙሪያችን ተሰብስበው ይመለከቱናል። ጥቂት ቀናት እንዳገለገልን ግን ሁለት ወይም ሦስት ሰዓት ከሰበክን በኋላ ጊዜው ቶሎ ይሄድልን ጀመር።

በዚያ ክልል ውስጥ ላሉ እንግዳ ተቀባይ ሰዎች የመጽሐፍ ቅዱስን እውነት ማስተማር በጣም ያስደስታል! ሕንዶቹ ሰው አክባሪ፣ ደግ እንዲሁም ፈሪሃ አምላክ ያላቸው ናቸው። በርካታ የሂንዱ እምነት ተከታዮች መልእክታችንን ይቀበሉ ነበር። ስለ ይሖዋ፣ ስለ ኢየሱስ፣ ስለ መጽሐፍ ቅዱስ፣ ወደፊት ስለሚመጣው ሰላም የሰፈነበት አዲስ ዓለም እንዲሁም ሙታን ስላላቸው ተስፋ መማር ያስደስታቸው ነበር። ከአንድ ዓመት በኋላ የጥናቶቻችን ቁጥር 20 ደረሰ። በየቀኑ ከጥናቶቻችን ቤተሰቦች ጋር ወይ ምሳ ወይ ራት አብረን እንበላለን። በጣም ደስተኞች ነበርን።

ብዙም ሳይቆይ አዲስ የአገልግሎት ምድብ ተሰጠን፤ ውብ በሆነው የሕንድ ውቅያኖስ ዳርቻ ባሉት አካባቢዎች በወረዳ ሥራ እንድንካፈል ተመደብን። በየሳምንቱ በተለያዩ ወንድሞች ቤት በእንግድነት እናርፍ የነበረ ሲሆን በጉባኤ ውስጥ ያሉትን አስፋፊዎች በመጠየቅና አብረናቸው በማገልገል እናበረታታቸው ነበር። ወንድሞች የቤተሰባቸው አባል እንደሆንን እንዲሰማን አድርገዋል፤ እኛም ከልጆቻቸውና ከቤት እንስሶቻቸው ጋር መጫወት ያስደስተን ነበር። በዚህ መንገድ ሁለት አስደሳች ዓመታት አለፉ። ከዚያም ከቅርንጫፍ ቢሮው ያልጠበቅነው ስልክ ተደወለልን። “ቤቴል እንድትመጡ እንፈልጋለን” አሉን። እኔም “ይሄኛውን ምድብ እኮ በጣም ወደነው ነበር” አልኳቸው። ያም ቢሆን በተመደብንበት ቦታ ሁሉ ለማገልገል ፈቃደኞች ነበርን።






ቤቴል ተመለስን


ቤቴል ውስጥ የተመደብኩት በአገልግሎት ዘርፍ ነበር፤ በዚያም ተሞክሮ ካላቸው በሳል የሆኑ በርካታ ወንድሞች ጋር የመሥራት መብት አግኝቼ ነበር። በዚያ ዘመን የወረዳ የበላይ ተመልካቹ አንድን ጉባኤ ጎብኝቶ ሪፖርት ከላከ በኋላ ጉባኤው ከቅርንጫፍ ቢሮው ደብዳቤ ይደርሰው ነበር። የደብዳቤው ዓላማ ወንድሞችን ማበረታታትና አስፈላጊ ከሆነ መመሪያ መስጠት ነበር። በመሆኑም ጸሐፊዎቻችን ከቆሳ፣ ከዙሉ እንዲሁም ከሌሎች ቋንቋዎች ወደ እንግሊዝኛ፣ ከእንግሊዝኛ ደግሞ ወደነዚህ የአፍሪካ ቋንቋዎች ደብዳቤዎችን ይተረጉሙ ነበር፤ ይህ ቀላል ሥራ አልነበረም። እነዚህን ታታሪ ተርጓሚዎች በጣም አደንቃቸዋለሁ፤ እነዚህ ወንድሞች፣ ጥቁር ደቡብ አፍሪካውያን ወንድሞችና እህቶች ስለሚያጋጥሟቸው ፈተናዎች እንዳውቅም ረድተውኛል።

በወቅቱ ደቡብ አፍሪካ በአፓርታይድ ሥርዓት ሥር ነበረች። እያንዳንዱ ዘር የተመደበለት መኖሪያ አካባቢ ነበረው፤ በመሆኑም የተለያየ ዘር ያላቸው ሰዎች አይቀላቀሉም። ጥቁር ወንድሞቻችን የራሳቸውን ቋንቋ ይጠቀሙ ነበር፤ በራሳቸው ቋንቋ ይሰብኩ ነበር፤ እንዲሁም በራሳቸው ቋንቋ የጉባኤ ስብሰባ ያደርጉ ነበር።

የተመደብኩባቸው ጉባኤዎች በሙሉ እንግሊዝኛ ተናጋሪ ስለነበሩ ከጥቁሮቹ ወንድሞቻችን ጋር ለመተዋወቅ ብዙ አጋጣሚ አልነበረኝም። አሁን ግን ስለ ጥቁር ደቡብ አፍሪካውያን፣ ስለ ባሕላቸውና ስለ ልማዳቸው የማወቅ አጋጣሚ አገኘሁ። ከአካባቢው ልማዶችና ሃይማኖታዊ እምነቶች ጋር በተያያዘ ወንድሞቻችን እያጋጠሟቸው ስላሉት ተፈታታኝ ሁኔታዎች አወቅኩ። ወንድሞቻችን ከቤተሰቦቻቸውና ከመንደራቸው ነዋሪዎች ከባድ ተቃውሞ ቢደርስባቸውም ቅዱስ ጽሑፋዊ ያልሆኑ ልማዶችንና መናፍስታዊ ድርጊቶችን አይከተሉም ነበር። በእርግጥም በጣም ደፋሮች ነበሩ! በገጠራማ አካባቢዎች ድህነት ተንሰራፍቶ ነበር። ብዙዎች በቀለም ትምህርት ባይገፉም ለመጽሐፍ ቅዱስ አክብሮት ነበራቸው።

ከአምልኮ ነፃነት ወይም ከገለልተኝነት ጉዳይ ጋር በተያያዘ ወንድሞች ፍርድ ቤት መቅረብ ሲያስፈልጋቸው በሕግ ሂደቱ ውስጥ ለእነሱ ድጋፍ የመስጠት አጋጣሚ አግኝቼ ነበር። የይሖዋ ምሥክር የሆኑ ትናንሽ ልጆች በጸሎት ወይም በሃይማኖታዊ መዝሙር ለመካፈል ፈቃደኛ ባለመሆናቸው ምክንያት ከትምህርት ቤት ሲባረሩ ያሳዩትን ታማኝነትና ድፍረት መመልከት በእጅጉ እምነት የሚያጠናክር ነበር።

ወንድሞቻችን በወቅቱ ስዋዚላንድ ተብላ በምትጠራው ትንሿ የአፍሪካ አገር ውስጥ ሌላም ፈተና አጋጥሟቸዋል። ዳግማዊ ንጉሥ ሶቡዛ ሲሞቱ ሁሉም የአገሪቱ ዜጎች በሐዘን መግለጫ ልማዶች እንዲካፈሉ ታዘው ነበር። ወንዶች ፀጉራቸውን መላጨት፣ ሴቶች ደግሞ ፀጉራቸውን በአጭሩ መቆረጥ ነበረባቸው። ብዙ ወንድሞችና እህቶች የሞቱ ዘመዶችን ከማምለክ ጋር ግንኙነት ባላቸው በእነዚህ ልማዶች ለመካፈል ፈቃደኞች ባለመሆናቸው ስደት ደርሶባቸዋል። ለይሖዋ ባሳዩት ታማኝነት ኮርተናል! ከአፍሪካውያን ወንድሞቻችን ስለ ታማኝነትና ትዕግሥት ብዙ ተምረናል፤ ይህ ደግሞ እምነታችንን አጎልብቶልናል።






ወደ ሕትመት ሥራ ተመለስኩ


በ1981 በኮምፒውተር በሚታገዝ የሕትመት ሥራ ላይ እንድሳተፍ ተመደብኩ። ስለዚህ እንደገና በሕትመት ክፍሉ ውስጥ መሥራት ጀመርኩ። የሕትመት ዘዴዎች በጣም እየተለወጡ ነበር፤ በዚህ ሥራ ለመካፈል ጓጉቼ ነበር! አንድ ድርጅት ቅርንጫፍ ቢሯችን እንዲሞክረው አንድ ማሽን በነፃ ሰጠን። በመሆኑም እንጠቀምባቸው የነበሩትን ዘጠኝ ሊኖታይፕ ማሽኖች በአምስት አዲስ ማሽኖች ቀየርናቸው። በተጨማሪም አዲስ ማተሚያ ማሽን ገጠምን። ሥራው እየተቀላጠፈ ነበር!

በኮምፒውተር የታገዘው አሠራር፣ ሜፕስን (መልቲላንጉዌጅ ኤሌክትሮኒክ ፐብሊሺንግ ሲስተም) ተጠቅመን ጽሑፉን በገጹ ላይ የምናስቀምጥበትን አዲስ መንገድ እንድንፈጥር አስችሎናል። አራት ቤቴላውያን ከካናዳ ወደ ደቡብ አፍሪካ እንዲመጡ ምክንያት ከሆኑት ግዙፍና ቀርፋፋ ማሽኖች ተነስተን የደረስንበት ደረጃ በጣም አስደናቂ ነው! (ኢሳ. 60:17) በዚህ ወቅት አራታችንም መንፈሳዊ አመለካከት ካላቸው ግሩም አቅኚ እህቶች ጋር ትዳር መሥርተን ነበር። እኔና ቢል በቤቴል ማገልገላችንን ቀጥለን ነበር። ኬንና ዴኒስ ደግሞ ቤተሰብ መሥርተው ነበር።

ቅርንጫፍ ቢሯችን የሚያከናውናቸው ሥራዎች እየሰፉ ሄዱ። በቅርንጫፍ ቢሯችን ውስጥ መጽሐፍ ቅዱሳዊ ጽሑፎች የሚተረጎሙባቸውና የሚታተሙባቸው ቋንቋዎች ከጊዜ ወደ ጊዜ እየጨመሩ የመጡ ሲሆን ጽሑፎችን ወደ ሌሎች ቅርንጫፍ ቢሮዎችም እንልክ ነበር። በዚህም የተነሳ አዲስ የቤቴል ሕንፃ አስፈለገን። ወንድሞች ከጆሃንስበርግ በስተ ምዕራብ በሚገኝ ውብ አካባቢ አዲስ ቅርንጫፍ ቢሮ የገነቡ ሲሆን በ1987 ለይሖዋ አገልግሎት ተወሰነ። እየሰፋ በሚሄደው ሥራ ውስጥ የበኩሌን አስተዋጽኦ ማበርከት በመቻሌ በጣም ደስተኛ ነኝ። በተጨማሪም በደቡብ አፍሪካ ቅርንጫፍ ኮሚቴ ውስጥ ለበርካታ ዓመታት የማገልገል መብት አግኝቻለሁ።






ሌላ ምድብ ተሰጠን!


በ2001 አዲስ በተቋቋመው የዩናይትድ ስቴትስ ቅርንጫፍ ኮሚቴ ውስጥ እንዳገለግል ስጋበዝ በጣም ተገረምኩ። በደቡብ አፍሪካ ያለውን ሥራችንን እና ወዳጆቻችንን ትተን መሄዳችን ቢያሳዝነንም በዩናይትድ ስቴትስ የቤቴል ቤተሰብ ውስጥ አዲስ ሕይወት ለመጀመር ጓጉተን ነበር።

ሆኖም በዕድሜ የገፉትን የሎራን እናት ትተን መሄዳችን አሳስቦን ነበር። ከኒው ዮርክ ሆነን ብዙም ልንረዳቸው እንደማንችል የታወቀ ነው፤ የሎራ ሦስት እህቶች ግን ለእሳቸው አካላዊ፣ ስሜታዊና ቁሳዊ ድጋፍ እንደሚያደርጉላቸው አረጋገጡልን። እንዲህ አሉን፦ “እኛ ወደ ሙሉ ጊዜ አገልግሎት መግባት አንችልም፤ ሆኖም እማዬን ከተንከባከብናት እናንተ በአገልግሎት ምድባችሁ መቀጠል እንድትችሉ እናግዛችኋለን።” የሎራን እህቶች ከልብ እናመሰግናቸዋለን።

በቶሮንቶ፣ ካናዳ የሚኖረው ወንድሜና ባለቤቱም መበለት የሆነችውን እናቴን ይንከባከቧት ነበር። በወቅቱ እናቴ ከወንድሜ ቤተሰብ ጋር ከ20 ዓመት በላይ ኖራለች። ኒው ዮርክ ከሄድን ብዙም ሳይቆይ እናቴ አረፈች፤ ወንድሜና ባለቤቱ እስከ ዕለተ ሞቷ ድረስ በፍቅር ያደረጉላትን እንክብካቤ በጣም እናደንቃለን። በዕድሜ የገፉ ወላጆቻችንን ለመንከባከብ ሲሉ በሕይወታቸው ላይ ማስተካከያ ለማድረግ ፈቃደኛ የሆኑ የቤተሰብ አባሎች ስላሉን በጣም አመስጋኞች ነን፤ ይህ ኃላፊነት አንዳንድ ጊዜ ከባድ ሊሆን ይችላል።

ለተወሰኑ ዓመታት ያህል በዩናይትድ ስቴትስ የነበረኝ የሥራ ኃላፊነት ከጽሑፍ ሕትመት ጋር የተያያዘ ነበር፤ ሥራው ይበልጥ ዘመናዊና ቀላል ሆኖ ነበር። ከዚያ በኋላ ደግሞ በዕቃ ግዢ ክፍል አገልግያለሁ። ላለፉት 20 ዓመታት በዚህ ትልቅ ቅርንጫፍ ቢሮ ውስጥ በማገልገላችን በጣም ደስተኞች ነን። በአሁኑ ጊዜ የቤቴል ቤተሰባችን አባላት 5,000 የተመላላሾች ቁጥር ደግሞ 2,000 ደርሷል!

የዛሬ 60 ዓመት፣ የሕይወቴ አቅጣጫ ይህን ሊመስል ይችላል ብዬ ጨርሶ ላስብ አልችልም ነበር። በእነዚህ ዓመታት ሁሉ ሎራ በሙሉ ልቧ ደግፋኛለች። በእርግጥም ሕይወታችን አርኪ ነበር! በነበሩን የተለያዩ የሥራ ምድቦች በጣም ደስተኛ ነን፤ እንዲሁም በተለያየ የዓለም ክፍል የሚገኙ ቅርንጫፍ ቢሮዎችን ስንጎበኝ የተዋወቅናቸውን ወንድሞች ጨምሮ አብረናቸው የሠራናቸውን ወንድሞችና እህቶች ከፍ አድርገን እንመለከታቸዋለን። አሁን 80 ዓመት ስላለፈኝ የሥራ ጫናዬ ቀንሶልኛል፤ ደግሞም ሥራውን ማከናወን የሚችሉ ከእኔ በዕድሜ የሚያንሱ ብቃት ያላቸው ብዙ ወንድሞች አሉ።

መዝሙራዊው “ይሖዋ አምላኩ የሆነ ብሔር . . . ደስተኛ ነው” በማለት ጽፏል። (መዝ. 33:12) ይህ ምንኛ እውነት ነው! ከዚህ ደስተኛ ሕዝብ ጋር ይሖዋን ማገልገል በመቻሌ በጣም አመስጋኝ ነኝ።









^ (ኢሳ. 60:17) በመዳብ ፋንታ ወርቅ፣ በብረት ፋንታ ብር፣ በእንጨት ፋንታ መዳብ፣ በድንጋዮችም ፋንታ ብረት አመጣለሁ፤ ሰላምንም የበላይ ተመልካቾችሽ፣ ጽድቅንም አሠሪዎችሽ አድርጌ እሾማለሁ።



^ (መዝ. 33:12) ይሖዋ አምላኩ የሆነ ብሔር፣ የራሱ ንብረት አድርጎ የመረጠው ሕዝብ ደስተኛ ነው።









[image: ትይዩ ሆነው የቆሙ ሁለት ሞባይሎች። ከአንደኛው ሞባይል ስክሪን የወጣ አበባ የያዘ የወንድ እጅ እና ከሌላኛው ሞባይል ስክሪን ወጥቶ አበባውን ለመቀበል የተዘጋጀ የሴት እጅ ይታያል።]




የአንባቢያን ጥያቄዎች




የይሖዋ ምሥክሮች፣ ትዳር ፈላጊዎችን የሚያገናኙ ድረ ገጾችን ስለመጠቀም ምን አመለካከት ሊኖራቸው ይገባል?


ይሖዋ ትዳር የሚመሠርቱ ሰዎች ደስተኞች እንዲሆኑ እንዲሁም ዘላቂና ጠንካራ ወዳጅነት እንዲኖራቸው ይፈልጋል። (ማቴ. 19:4-6) አንተም ማግባት የምትፈልግ ከሆነ ጥሩ የትዳር አጋር ማግኘት የምትችለው እንዴት ነው? ይሖዋ ፈጣሪያችን እንደመሆኑ መጠን ሥርዓታማ በሆነ መልኩ ለመጠናናት እንዲሁም የተሳካ ትዳር ለመመሥረት ምን ማድረግ እንዳለብን ያውቃል። በመሆኑም እሱ የሰጠንን መሠረታዊ ሥርዓቶች በሥራ ላይ የምታውል ከሆነ እውነተኛ ደስታ ማግኘት ትችላለህ። ከእነዚህ መሠረታዊ ሥርዓቶች መካከል አንዳንዶቹን እንመልከት።

በመጀመሪያ፣ ራሳችንን በተመለከተ አንድ እውነታ መረዳት ያስፈልገናል፤ “ልብ ከምንም ነገር በላይ ከዳተኛ ነው፤ ማንኛውንም ነገር ከማድረግ አይመለስም።” (ኤር. 17:9) ማግባት የሚፈልጉ ሁለት ሰዎች መጠናናት ሲጀምሩ አንዳቸው ለሌላው ያላቸው ስሜት ቶሎ እያደገ ሊሄድ ይችላል፤ ይህም ማስተዋል የሚንጸባረቅበት ውሳኔ እንዳያደርጉ ሊያግዳቸው ይችላል። ሰዎች ትዳር ለመመሥረት የሚወስኑት በዋነኝነት በስሜት ተገፋፍተው ከሆነ ብዙውን ጊዜ ለሐዘን መዳረጋቸው አይቀርም። (ምሳሌ 28:26) የሚጠናኑ ሰዎች በደንብ ከመተዋወቃቸው በፊት ፍቅራቸውን መገላለጻቸው ወይም ቃል መገባባታቸው ጥበብ ያልሆነው ለዚህ ነው።

ምሳሌ 22:3 እንዲህ ይላል፦ “ብልህ ሰው አደጋ ሲያይ ይሸሸጋል፤ ተሞክሮ የሌለው ግን ዝም ብሎ ይሄዳል፤ መዘዙንም ይቀበላል።” ትዳር ፈላጊዎችን የሚያገናኙ ድረ ገጾችን መጠቀም አደገኛ የሆነው ለምንድን ነው? ከማያውቁት ሰው ጋር በኢንተርኔት አማካኝነት መጠናናት የጀመሩ አንዳንዶች፣ ግለሰቡ በስሜታቸው ላይ እንደተጫወተ ውሎ አድሮ ተገንዝበዋል፤ ይህ ምንኛ የሚያሳዝን ነው! በተጨማሪም አንዳንድ አጭበርባሪዎች እነዚህ ድረ ገጾች ላይ የውሸት አካውንት በመክፈት፣ ያልጠረጠሩ ሰዎችን ገንዘብ አጭበርብረዋቸዋል። እንዲያውም አንዳንድ ጊዜ እንዲህ ዓይነት የማጭበርበር ድርጊት የፈጸሙ ሰዎች የይሖዋ ምሥክር መስለው የቀረቡ ናቸው።

ሌላ አደጋም አለ። ትዳር ፈላጊዎችን የሚያገናኙ አንዳንድ ድረ ገጾች፣ የሚጣጣሙ ሰዎችን ለማገናኘት የሒሳብ ስሌቶችን ይጠቀማሉ። ሆኖም እንዲህ ያለው ዘዴ ስኬታማ ትዳር ለመመሥረት እንደሚያስችል የሚያሳይ ምንም ማስረጃ የለም። የኮምፒውተር ፕሮግራም ትዳርን የሚያክል ትልቅ ውሳኔ እንዲያደርግልን መምረጥ ጥበብ ይሆናል? የኮምፒውተር ፕሮግራሞች ከመጽሐፍ ቅዱስ መሠረታዊ ሥርዓቶች ጋር ጨርሶ ሊወዳደሩ አይችሉም።—ምሳሌ 1:7፤ 3:5-7

ምሳሌ 14:15 “ተላላ ቃልን ሁሉ ያምናል፤ ብልህ ግን አካሄዱን አንድ በአንድ ያጤናል” የሚል መሠረታዊ ሥርዓት ይዟል። አንድ ሰው ጥሩ የትዳር አጋር እንደሚሆናችሁ ከመወሰናችሁ በፊት ግለሰቡን በደንብ ማወቅ ይኖርባችኋል። ሆኖም በኢንተርኔት ብቻ እየተገናኙ ይህን ማድረግ አስቸጋሪ ነው። ግለሰቡ ኢንተርኔት ላይ ያወጣውን መረጃ ስላያችሁ ወይም ኢንተርኔት ላይ ረጅም ሰዓት ስላወራችሁ ብቻ ግለሰቡን በደንብ አውቃችሁታል ማለት ይቻላል? የሚሆናቸውን ሰው እንዳገኙ የተሰማቸው አንዳንድ ሰዎች ግለሰቡን በአካል ሲያገኙት ባዩት ነገር በጣም ደንግጠዋል።

መዝሙራዊው “አታላይ ከሆኑ ሰዎች ጋር አልቀራረብም፤ ማንነታቸውን ከሚደብቁም እርቃለሁ” ብሏል። (መዝ. 26:4) ብዙዎች፣ ትዳር ፈላጊዎችን በሚያገናኙ ድረ ገጾች ላይ ማራኪ ሆነው ለመታየት ሲሉ ስለ ራሳቸው የውሸት መረጃ ማስፈራቸው የተለመደ ነው። እውነተኛ ማንነታቸውን ሆን ብለው ሊደብቁ ይችላሉ፤ ወይም ደግሞ በኢንተርኔት ሐሳብ በሚለዋወጡበት ወቅት መጥፎ ባሕርያቸው ግልጽ ሆኖ ላይታይ ይችላል። በሚከተሉት ጥያቄዎች ላይ ማሰባችን አስፈላጊ ነው፦ ግለሰቡ የይሖዋ ምሥክር እንደሆነ ቢናገርም በእርግጥ የተጠመቀ ክርስቲያን ነው? በመንፈሳዊ ጎልማሳ ነው? ከይሖዋ ጋር የግል ዝምድና አለው? በጉባኤው ውስጥ የሌሎችን አክብሮት ያተረፈ ነው? ወይስ ጥሩ ምሳሌ እንዳልሆነ ይባስ ብሎም ‘መጥፎ ጓደኛ’ እንደሆነ ተደርጎ የሚቆጠር ነው? (1 ቆሮ. 15:33፤ 2 ጢሞ. 2:20, 21) ከቅዱሳን መጻሕፍት አንጻር ለማግባት ነፃ ነው? እነዚህን ነገሮች ማወቃችሁ አስፈላጊ ነው። ሆኖም ግለሰቡን በደንብ የሚያውቁ የይሖዋ ምሥክሮች ካልረዷችሁ በቀር የእነዚህን ጥያቄዎች መልስ ማወቅ ከባድ ሊሆን ይችላል። (ምሳሌ 15:22) በተጨማሪም ታማኝ የሆኑ የይሖዋ አገልጋዮች ከማያምን ሰው ጋር “አቻ ባልሆነ መንገድ” ለመጠመድ ማሰብ እንኳ እንደሌለባቸው ግልጽ ነው።—2 ቆሮ. 6:14፤ 1 ቆሮ. 7:39

ትዳር ፈላጊዎችን የሚያገናኙ ድረ ገጾችን መጠቀም ካሉት አደጋዎች አንጻር የትዳር አጋር ለመፈለግና ለመጠናናት እንዲሁም ክብር ያለው ትዳር ለመመሥረት ሌሎች ዘዴዎችን መጠቀም የተሻለ ነው። ታዲያ የትዳር አጋር ሊሆናችሁ የሚችል ሰው ማግኘት የምትችሉት እንዴት ነው? አንድ ላይ መሰብሰብ በማይከለከልባቸው ሁኔታዎች ውስጥ የይሖዋ ምሥክሮች በጉባኤና በትላልቅ ስብሰባዎች ላይ እንዲሁም በሌሎች ወቅቶች ከተለያዩ ሰዎች ጋር በአካል ተገናኝተው የመተዋወቅ አጋጣሚ ያገኛሉ።



[image: ካፌ ውስጥ የተቀመጡ ወንድና ሴት። ደስ ብሏቸው እያወሩ ነው።]

አብራችሁ ጊዜ ስታሳልፉ ግቦቻችሁና እሴቶቻችሁ ተመሳሳይ መሆናቸውን በግልጽ ማየት ትችላላችሁ





አንድ ላይ መሰብሰብ በማይፈቀድበት ጊዜ፣ ለምሳሌ ያህል በኮቪድ-19 ወረርሽኝ ወቅት የጉባኤ ስብሰባዎችን ለማድረግ የኤሌክትሮኒክ መሣሪያዎችን እንጠቀማለን፤ በእነዚህ ስብሰባዎች ላይ ከሌሎች ያላገቡ ክርስቲያኖች ጋር በደንብ ለመተዋወቅ የሚያስችል አጋጣሚ ማግኘት ይቻላል። በስብሰባዎች ላይ ክፍል ሲያቀርቡ እንዲሁም ሐሳብ በሚሰጡበት ወቅት እምነታቸውን ሲገልጹ መስማት ይቻላል። (1 ጢሞ. 6:11, 12) በተጨማሪም ከስብሰባው በኋላ ብሬክአውት ሩም ውስጥ ማውራት ትችላላችሁ። ከዚህም ሌላ የይሖዋ ምሥክሮች አንድ ላይ ለመጨዋወት በሚያደርጓቸው የቪዲዮ ኮንፈረንሶች ላይ ግለሰቡ ሌሎች ሰዎችን የሚይዝበትን መንገድ በደንብ ማየት ትችላላችሁ፤ ይህም የግለሰቡን እውነተኛ ማንነት ለማወቅ ይረዳችኋል። (1 ጴጥ. 3:4) በጊዜ ሂደት በደንብ እየተዋወቃችሁ ስትሄዱ ግቦቻችሁና እሴቶቻችሁ ተመሳሳይ መሆናቸውን እንዲሁም የምትጣጣሙ መሆናችሁን ማወቅ ትችላላችሁ።

ያላገቡ ክርስቲያኖች የትዳር አጋር ለማግኘት ጥረት የሚያደርጉት ከመጽሐፍ ቅዱስ መሠረታዊ ሥርዓቶች ጋር በሚስማማ መንገድ ከሆነ የሚከተለው ምሳሌ ያለውን እውነተኝነት የማየታቸው አጋጣሚ ከፍ ያለ ይሆናል፦ “ጥሩ ሚስት ያገኘ [ባል ያገኘች] ጥሩ ነገር አግኝቷል [አግኝታለች]፤ የይሖዋንም ሞገስ ያገኛል [ታገኛለች]።”—ምሳሌ 18:22









^ አን.1 (ማቴ. 19:4-6) እሱም መልሶ እንዲህ አለ፦ “ፈጣሪ ከመጀመሪያውም ወንድና ሴት አድርጎ እንደፈጠራቸው አላነበባችሁም? 5 ‘ከዚህ የተነሳ ሰው ከአባቱና ከእናቱ ይለያል፤ ከሚስቱም ጋር ይጣበቃል፤ ሁለቱም አንድ ሥጋ ይሆናሉ’ ብሎ እንደተናገረስ አላነበባችሁም? 6 በመሆኑም ከዚህ በኋላ አንድ ሥጋ ናቸው እንጂ ሁለት አይደሉም። ስለዚህ አምላክ ያጣመረውን* ማንም ሰው አይለያየው።”

ቃል በቃል “በአንድ ቀንበር ያጣመደውን።”


^ አን.2 (ኤር. 17:9) ልብ ከምንም ነገር በላይ ከዳተኛ* ነው፤ ማንኛውንም ነገር ከማድረግ አይመለስም።* ማንስ ሊያውቀው ይችላል?

ወይም “አታላይ።”
“ፈውስ የለውም” ማለትም ሊሆን ይችላል።


^ አን.2 (ምሳሌ 28:26) በገዛ ልቡ የሚታመን ሁሉ ሞኝ ነው፤ በጥበብ የሚመላለስ ግን ክፉ አያገኘውም።



^ አን.3 (ምሳሌ 22:3) ብልህ ሰው አደጋ ሲያይ ይሸሸጋል፤ ተሞክሮ የሌለው ግን ዝም ብሎ ይሄዳል፤ መዘዙንም* ይቀበላል።

ወይም “ቅጣቱንም።”


^ አን.4 (ምሳሌ 1:7) ይሖዋን መፍራት* የእውቀት መጀመሪያ ነው። ጥበብንና ተግሣጽን የሚንቁት ሞኞች ብቻ ናቸው።

ወይም “በጥልቅ ማክበር።”


^ አን.4 (ምሳሌ 3:5-7) በሙሉ ልብህ በይሖዋ ታመን፤ ደግሞም በገዛ ራስህ ማስተዋል አትመካ።*   6 በመንገድህ ሁሉ እሱን ግምት ውስጥ አስገባ፤ እሱም ጎዳናህን ቀና ያደርገዋል።   7 በራስህ አመለካከት ጥበበኛ አትሁን። ይሖዋን ፍራ፤ ከክፉም ራቅ።

ቃል በቃል “በገዛ ራስህ ማስተዋል አትደገፍ።”


^ አን.5 (ምሳሌ 14:15) ተላላ* ቃልን ሁሉ ያምናል፤ ብልህ ግን አካሄዱን አንድ በአንድ ያጤናል።

ወይም “ተሞክሮ የሌለው።”


^ አን.1 (መዝ. 26:4) አታላይ ከሆኑ ሰዎች ጋር አልቀራረብም፤* ማንነታቸውን ከሚደብቁም እርቃለሁ።*

ቃል በቃል “(አታላይ ከሆኑ ሰዎች ጋር) አልቀመጥም።”
ወይም “ከግብዞችም ጋር አልቀላቀልም።”


^ አን.1 (1 ቆሮ. 15:33) አትታለሉ። መጥፎ ጓደኝነት መልካሙን አመል* ያበላሻል።

ወይም “ጥሩውን ሥነ ምግባር።”


^ አን.1 (2 ጢሞ. 2:20, 21) በአንድ ትልቅ ቤት ውስጥ የወርቅና የብር ዕቃ ብቻ ሳይሆን የእንጨትና የሸክላ ዕቃም ይኖራል፤ አንዳንዱ ክብር ላለው ዓላማ የሚያገለግል ሲሆን ሌላው ግን ክብር ለሌለው ዓላማ ያገለግላል። 21 እንግዲህ ማንም ከእነዚህ ከኋለኞቹ ነገሮች ቢርቅ ክብር ላለው ዓላማ የሚያገለግል፣ የተቀደሰ፣ ለባለቤቱ የሚጠቅምና ለመልካም ሥራ ሁሉ የተዘጋጀ መሣሪያ* ይሆናል።

ወይም “ዕቃ።”


^ አን.1 (ምሳሌ 15:22) መመካከር* ከሌለ የታቀደው ነገር ሳይሳካ ይቀራል፤ በብዙ አማካሪዎች ግን ይሳካል።

ወይም “ልብ ለልብ መነጋገር።”


^ አን.1 (2 ቆሮ. 6:14) ከማያምኑ ጋር አቻ ባልሆነ መንገድ አትጠመዱ።* ጽድቅ ከዓመፅ ጋር ምን ኅብረት አለው? ወይስ ብርሃን ከጨለማ ጋር ምን ያገናኘዋል?

ወይም “አትቆራኙ።”


^ አን.1 (1 ቆሮ. 7:39) አንዲት ሚስት ባሏ በሕይወት ባለበት ዘመን ሁሉ የታሰረች ናት። ባሏ በሞት ካንቀላፋ ግን በጌታ ብቻ ይሁን እንጂ ከፈለገችው ሰው ጋር ለመጋባት ነፃ ናት።



^ አን.3 (1 ጢሞ. 6:11, 12) የአምላክ ሰው ሆይ፣ አንተ ግን ከእነዚህ ነገሮች ሽሽ። ከዚህ ይልቅ ጽድቅን፣ ለአምላክ ማደርን፣ እምነትን፣ ፍቅርን፣ ጽናትንና ገርነትን ተከታተል። 12 መልካሙን የእምነት ገድል ተጋደል፤ የተጠራህለትንና በብዙ ምሥክሮች ፊት በጥሩ ሁኔታ በይፋ የተናገርክለትን የዘላለም ሕይወት አጥብቀህ ያዝ።



^ አን.3 (1 ጴጥ. 3:4) ከዚህ ይልቅ ውበታችሁ የማይጠፋውን ጌጥ ይኸውም በአምላክ ፊት ከፍተኛ ግምት የሚሰጠውን የሰከነና ገር መንፈስ የተላበሰ የተሰወረ የልብ ሰው ይሁን።



^ አን.4 (ምሳሌ 18:22) ጥሩ ሚስት ያገኘ ጥሩ ነገር አግኝቷል፤ የይሖዋንም ሞገስ* ያገኛል።

ወይም “በጎ ፈቃድ።”







JW Library እና JW.ORG ላይ የወጡ ርዕሶች





መጽሐፍ ቅዱስ የሰዎችን ሕይወት ይለውጣል

እውነተኛ ሀብት አገኘሁ

አንድ ስኬታማ የንግድ ኃላፊ ከሀብትና ከገንዘብ የበለጠ ዋጋ ያለው ነገር ያገኘው እንዴት ነው?

JW Library ላይ የሕትመት ውጤቶች > ተከታታይ ርዕሶች > መጽሐፍ ቅዱስ የሰዎችን ሕይወት ይለውጣል በሚለው ሥር ይገኛል።

jw.org ላይ ላይብረሪ > ተከታታይ ርዕሶች > መጽሐፍ ቅዱስ የሰዎችን ሕይወት ይለውጣል በሚለው ሥር ይገኛል።

የወጣቶች ጥያቄ

መንፈሰ ጠንካራ ነኝ?

ችግር ማጋጠሙ አይቀርም፤ ያጋጠመህ ችግር ቀላልም ሆነ ከባድ የመንፈስ ጥንካሬ ማዳበር ያስፈልግሃል።

JW Library ላይ የሕትመት ውጤቶች > ተከታታይ ርዕሶች > የወጣቶች ጥያቄ በሚለው ሥር ይገኛል።

jw.org ላይ ላይብረሪ > ተከታታይ ርዕሶች > የወጣቶች ጥያቄ በሚለው ሥር ይገኛል።

^ ***sjj መዝ. 64 በመከሩ ሥራ በደስታ መካፈል***
መዝሙር 64
በመከሩ ሥራ በደስታ መካፈል
(ማቴዎስ 13:1-23)
1. ያለነው በመከር ወራት ነው፤
ይህ ለኛ ታላቅ ክብር ነው።
መከሩ ለአጨዳ ደርሷል፤
ለኛም ድርሻ ተሰጥቶናል።
ሥራውን እየመራ ያለው
ምሳሌያችን ኢየሱስ ነው።
ያገኘነው መብት እጅግ ታላቅ ነው፤
በደስታ እንፈጽመው።
2. ለአምላክ፣ ለሰው ያለን ፍቅር፣
እንድንተጋ ግድ ይለናል።
የመከር ሥራው አስቸኳይ ነው፤
የመጨረሻው ቀን ቀርቧል።
ከአምላክ ጋር አብረን ስንሠራ
ወደር የለውም ደስታችን።
አምላክ በሰጠን ሥራ ከጸናን
በረከት እናገኛለን።
(በተጨማሪም ማቴ. 24:13⁠ን፣ 1 ቆሮ. 3:9⁠ን እና 2 ጢሞ. 4:2⁠ን ተመልከት።)



^ ***sjj መዝ. 57 ለሁሉም ዓይነት ሰዎች መስበክ***
መዝሙር 57
ለሁሉም ዓይነት ሰዎች መስበክ
(1 ጢሞቴዎስ 2:4)
1. አምላክን መምሰል እንፈልጋለን፤
እንደ’ሱ ከአድሎ እንርቃለን።
ፈቃዱ ነው ሁሉም ዓይነት ሰዎች፣
እንዲድኑ ሆነው የሱ ሕዝቦች።
(አዝማች)
ሰው ካለ ቦታ ’ንመርጥም፤
ፊት አይተን አናዳላም፤
ያምላክን መል’ክት ሁሉም ሰው ይስማ።
ስለምናዝንላቸው፣
ፈልገን ’ናስተምራቸው፤
መዳን እንዲያገኝ ሁሉም ዓይነት ሰው።
2. ለውጥ የለውም ’ሚገኙበት ቦታ፣
መልካቸው፣ የፊታቸው ገጽታ።
ቁም ነገሩ ልባቸው ብቻ ነው፤
ውስጣቸውን ነው አምላክ የሚያየው።
(አዝማች)
ሰው ካለ ቦታ ’ንመርጥም፤
ፊት አይተን አናዳላም፤
ያምላክን መል’ክት ሁሉም ሰው ይስማ።
ስለምናዝንላቸው፣
ፈልገን ’ናስተምራቸው፤
መዳን እንዲያገኝ ሁሉም ዓይነት ሰው።
3. በምርጫቸው ይህን ዓለም ትተው፣
ለሚመጡ ያምላክ እጅ ክፍት ነው።
ስላወቅን ይህንን እውነታ፣
እንሰብካለን ባገኘነው ቦታ።
(አዝማች)
ሰው ካለ ቦታ ’ንመርጥም፤
ፊት አይተን አናዳላም፤
ያምላክን መል’ክት ሁሉም ሰው ይስማ።
ስለምናዝንላቸው፣
ፈልገን ’ናስተምራቸው፤
መዳን እንዲያገኝ ሁሉም ዓይነት ሰው።
(በተጨማሪም ዮሐ. 12:32⁠ን፣ ሥራ 10:34⁠ን፣ 1 ጢሞ. 4:10⁠ን እና ቲቶ 2:11⁠ን ተመልከት።)



^ ***w21 መጋቢት ገጽ 8-13 የመጽሐፍ ቅዱስ ጥናቶች እድገት አድርገው እንዲጠመቁ በጉባኤ ደረጃ መርዳት***
የጥናት ርዕስ 10
የመጽሐፍ ቅዱስ ጥናቶች እድገት አድርገው እንዲጠመቁ በጉባኤ ደረጃ መርዳት
“እያንዳንዱ የአካል ክፍል [አካሉ] እንዲያድግ አስተዋጽኦ ያበረክታል።”—ኤፌ. 4:16
መዝሙር 85 አንዳችን ሌላውን መቀበል
ማስተዋወቂያ
“በመጽሐፍ ቅዱስ ጥናቴ ላይ የምማረውን ነገር በጣም ወድጄው ነበር” በማለት በፊጂ የምትኖረው ኤሚ ተናግራለች። አክላም እንዲህ ብላለች፦ “የምማረው ነገር እውነት መሆኑን አውቄ ነበር። ግን አስፈላጊውን ለውጥ ያደረግኩትና እድገት አድርጌ የተጠመቅኩት ከወንድሞችና ከእህቶች ጋር መቀራረብ ከጀመርኩ በኋላ ነው።” የኤሚ ተሞክሮ አንድን ወሳኝ እውነታ ያስገነዝበናል፦ አንድ የመጽሐፍ ቅዱስ ጥናት የጉባኤውን ወንድሞችና እህቶች እርዳታ ማግኘቱ እድገት አድርጎ እንዲጠመቅ ይረዳዋል።
2 እያንዳንዱ አስፋፊ ጉባኤው እንዲያድግ የበኩሉን አስተዋጽኦ ማበርከት ይችላል። (ኤፌ. 4:16) ሌላኒ የተባለች በቫኑዋቱ የምትኖር አቅኚ እንዲህ ብላለች፦ “‘ልጅን የሚያሳድገው መንደሩ በሙሉ ነው’ የሚል አባባል አለ። ደቀ መዛሙርት ከማድረጉ ሥራ ጋር በተያያዘም ሁኔታው ተመሳሳይ ይመስለኛል፤ ብዙውን ጊዜ አንድን ሰው ወደ እውነት ለማምጣት የመላው ጉባኤ እርዳታ ያስፈልጋል።” አንድ ልጅ አድጎ አዋቂ እስኪሆን ድረስ የቤተሰቡ አባላት፣ ወዳጅ ዘመዶቻቸው እንዲሁም አስተማሪዎቹ በሙሉ ይረዱታል። ይህን የሚያደርጉት ልጁን በማበረታታትና አንዳንድ አስፈላጊ ነገሮችን በማስተማር ነው። በተመሳሳይም አስፋፊዎች የመጽሐፍ ቅዱስ ጥናቶችን መምከር፣ ማበረታታትና ለእነሱ ጥሩ ምሳሌ መሆን ይችላሉ። በዚህ መልኩ ጥናቶቹ እድገት አድርገው እንዲጠመቁ ይረዷቸዋል።—ምሳሌ 15:22
3 የመጽሐፍ ቅዱስ ጥናቱን የሚመራው አስፋፊ፣ ሌሎች አስፋፊዎች ጥናቱን እንዲረዱት ፈቃደኛ መሆን ያለበት ለምንድን ነው? በሞልዶቫ የምትኖር አና የተባለች ልዩ አቅኚ ምን እንዳለች ልብ እንበል፦ “አንድ የመጽሐፍ ቅዱስ ጥናት እድገት እንዲያደርግ ብዙ እርዳታ ያስፈልገዋል። ስለዚህ አስጠኚው፣ ጥናቱ የሚያስፈልጉትን ነገሮች በሙሉ ብቻውን ማሟላት ከባድ ይሆንበታል።” በዚያው አገር በልዩ አቅኚነት የሚያገለግለው ዶሪንም እንዲህ ብሏል፦ “ሌሎች አስፋፊዎች የጥናቴን ልብ የሚነካ ነገር ሲናገሩ ብዙ ጊዜ አጋጥሞኛል፤ እነሱ የጠቀሱትን ነገር እኔ ብሆን ጨርሶ አላስበውም ነበር።” ሌላኒ ደግሞ ተጨማሪ ነጥብ ገልጻለች፦ “ወንድሞችና እህቶች ለጥናቱ የሚያሳዩት ፍቅርና ወዳጃዊ ስሜት የይሖዋ ሕዝቦች መሆናችንን እርግጠኛ እንዲሆን ሊረዳው ይችላል።”—ዮሐ. 13:35
4 ይሁንና ‘የእኔ ጥናት ያልሆነ ሰው እድገት አድርጎ እንዲጠመቅ መርዳት የምችለው እንዴት ነው?’ ብላችሁ ታስቡ ይሆናል። በመጽሐፍ ቅዱስ ጥናት ላይ እንድንገኝ ስንጋበዝ እንዲሁም ጥናቱ በስብሰባዎች ላይ መገኘት ሲጀምር ምን ማድረግ እንደምንችል እስቲ እንመልከት። በተጨማሪም የመጽሐፍ ቅዱስ ጥናቶች እድገት አድርገው እንዲጠመቁ በመርዳት ረገድ ሽማግሌዎች ምን አስተዋጽኦ እንደሚያበረክቱ እንመለከታለን።
ጥናት ስትጋበዝ
5 በመጽሐፍ ቅዱስ ጥናት ወቅት ተማሪው የአምላክን ቃል እንዲረዳ ማድረግ በዋነኝነት የአስጠኚው ኃላፊነት ነው። አስጠኚው ጥናት ሲመራ እንድትገኝ ከጋበዘህ የእሱ ረዳት መሆንህን ማስታወስ ይኖርብሃል። የአንተ ሚና እሱን ማገዝ ነው። (መክ. 4:9, 10) ታዲያ በጥናቱ ወቅት ጥሩ ረዳት መሆን የምትችለው እንዴት ነው?
6 ለመጽሐፍ ቅዱስ ጥናቱ ተዘጋጅ። በመጀመሪያ አስጠኚው ስለ ተማሪው አንዳንድ ነገሮችን እንዲነግርህ ጠይቀው። (ምሳሌ 20:18⁠ን አንብብ።) እንዲህ ብለህ ልትጠይቀው ትችላለህ፦ “ስለ መጽሐፍ ቅዱስ ጥናትህ ምን ልትነግረኝ ትችላለህ? የምታጠኑት ስለ ምንድን ነው? በዛሬው ጥናት ማስጨበጥ የምትፈልገው የትኛውን ነጥብ ነው? በጥናቱ ወቅት እንዳደርግ ወይም እንድናገር የምትፈልገው አሊያም የማትፈልገው ነገር አለ? ጥናቱ እድገት እንዲያደርግ ለማበረታታት ምን ማድረግ እችላለሁ?” እርግጥ አስጠኚው የጥናቱን ሚስጥር አይነግርህም። ሆኖም ጠቃሚ የሆኑ ነጥቦችን ሊነግርህ ይችላል። ጆይ የተባለች ሚስዮናዊት፣ ጥናት ከምትጋብዛቸው ሰዎች ጋር እንዲህ ዓይነት ውይይት ታደርጋለች። እንዲህ ብላለች፦ “እንዲህ ያለውን ውይይት ማድረጌ ጥናት የምጋብዘው ሰው ጥናቴን ለመርዳት እንዲነሳሳና በጥናቱ ወቅት ምን ማለት እንዳለበት እንዲያውቅ ይረዳዋል።”
7 ጥናት ከተጋበዝክ የምታጠኑትን ትምህርት አስቀድመህ መዘጋጀትህ ጥሩ ይሆናል። (ዕዝራ 7:10) ቀደም ሲል የተጠቀሰው ዶሪን እንዲህ ብሏል፦ “ጥናት የጋበዝኩት ሰው ለጥናቱ ተዘጋጅቶ ሲመጣ ደስ ይለኛል። እንዲህ ማድረጉ በጥናቱ ላይ ጠቃሚ ሐሳቦችን ለመስጠት ይረዳዋል።” በተጨማሪም ጥናቱ ሁለታችሁም በደንብ እንደተዘጋጃችሁ ማስተዋሉ አይቀርም፤ ይህ ደግሞ ለእሱም ጥሩ ምሳሌ ይሆነዋል። ትምህርቱን በጥልቀት መዘጋጀት ባትችልም እንኳ ጥቂት ጊዜ ወስደህ ዋና ዋናዎቹን ነጥቦች ለማግኘት መሞከርህ ጠቃሚ ነው።
8 ጸሎት የመጽሐፍ ቅዱስ ጥናቱ ወሳኝ ክፍል ነው። ስለዚህ አስጠኚው እንድትጸልይ ቢጠይቅህ ምን ብለህ እንደምትጸልይ አስቀድመህ አስብ። እንዲህ ካደረግክ ጸሎትህ ይበልጥ ትርጉም ያለው ይሆናል። (መዝ. 141:2) በጃፓን የምትኖረው ሃናኤ ከአስጠኚዋ ጋር አብራ ትመጣ የነበረች እህት ታቀርበው የነበረውን ጸሎት እስካሁን ታስታውሳለች። እንዲህ ብላለች፦ “ከይሖዋ ጋር የጠበቀ ወዳጅነት እንዳላት ስላስተዋልኩ እኔም እንደ እሷ ለመሆን ፈለግኩ። ስሜን እየጠቀሰች መጸለይዋም እንደምወደድ እንዲሰማኝ ያደርገኝ ነበር።”
9 በጥናቱ ወቅት አስጠኚውን አግዘው። በናይጄርያ የምትኖር ኦማሙዮቪ የተባለች ልዩ አቅኚ እንዲህ ብላለች፦ “ጥሩ ረዳት ጥናቱ ሲመራ በሚገባ ይከታተላል። በጥናቱ ወቅት ጥሩ ሐሳቦችን ይሰጣል። ሆኖም ጥናቱን በዋነኝነት የሚመራው አስጠኚው እንደሆነ ስለሚገነዘብ ብዙ ላለመናገር ይጠነቀቃል።” ይሁንና ሐሳብ መስጠት ያለብህ መቼ እንደሆነ እና ምን ማለት እንዳለብህ ማወቅ የምትችለው እንዴት ነው? (ምሳሌ 25:11) አስጠኚውና ጥናቱ ሲነጋገሩ በትኩረት አዳምጥ። (ያዕቆብ 1:19⁠ን አንብብ።) አስፈላጊ ሲሆን ሐሳብ መስጠት የምትችለው እንዲህ ካደረግክ ብቻ ነው። እርግጥ አስተዋይ መሆን አለብህ። ለምሳሌ ብዙ ማውራት፣ አስጠኚው ሲያስረዳ ጣልቃ መግባት ወይም ሌላ ርዕሰ ጉዳይ ማንሳት አይኖርብህም። ሆኖም አጠር ያለ ሐሳብ፣ ምሳሌ ወይም ጥያቄ በማንሳት ነጥቡ ይበልጥ ግልጽ እንዲሆን ማድረግ ትችላለህ። አንዳንድ ጊዜ በርዕሰ ጉዳዩ ላይ ብዙም የምትጨምረው ሐሳብ እንደሌለ ይሰማህ ይሆናል። ያም ቢሆን ጥናቱን ማመስገንህና አሳቢነት ማሳየትህ እድገት እንዲያደርግ በእጅጉ ሊረዳው ይችላል።
10 ለጥናቱ ተሞክሮህን ንገረው። ጥናቱን እንደሚጠቅመው ከተሰማህ፣ እንዴት እውነትን እንደሰማህ ወይም አንድን ተፈታታኝ ሁኔታ እንዴት እንደተወጣህ አሊያም በሕይወትህ ውስጥ የይሖዋን እጅ ያየኸው እንዴት እንደሆነ በአጭሩ ልትነግረው ትችላለህ። (መዝ. 78:4, 7) ተሞክሮህ ጥናቱን በእጅጉ ሊረዳው ይችላል። እምነቱን ሊያጠናክርለት እንዲሁም እድገት አድርጎ እንዲጠመቅ ሊያነሳሳው ይችላል። በተጨማሪም ያጋጠመውን ፈተና እንዴት መወጣት እንደሚችል እንዲገነዘብ ሊረዳው ይችላል። (1 ጴጥ. 5:9) በብራዚል የሚኖር ጋብርኤል የተባለ የዘወትር አቅኚ መጽሐፍ ቅዱስን እያጠና በነበረበት ወቅት ምን እንደረዳው ሲናገር እንዲህ ብሏል፦ “የወንድሞችን ተሞክሮ ስሰማ ይሖዋ የሚያጋጥሙንን ተፈታታኝ ሁኔታዎች እንደሚያይ ተገነዘብኩ። እንዲሁም እነሱ እነዚህን ፈተናዎች መወጣት ከቻሉ እኔም እንደምችል ተረዳሁ።”
ጥናቱ በስብሰባዎች ላይ መገኘት ሲጀምር
11 አንድ የመጽሐፍ ቅዱስ ጥናት እድገት አድርጎ እንዲጠመቅ አዘውትሮ በጉባኤ ስብሰባዎች ላይ መገኘትና ከስብሰባዎች ጥቅም ማግኘት አለበት። (ዕብ. 10:24, 25) አስጠኚው፣ ጥናቱ በስብሰባዎች ላይ እንዲገኝ መጋበዙ አይቀርም። ጥናቱ በስብሰባ ላይ ሲገኝ ወደ ስብሰባ መምጣቱን እንዲቀጥል ሁላችንም ልናበረታታው እንችላለን። እንዲህ ማድረግ የምንችለው እንዴት ነው?
12 ጥናቱን ሞቅ አድርገህ ተቀበለው። (ሮም 15:7) ጥናቱ ጥሩ አቀባበል ከተደረገለት ወደ ስብሰባ መምጣቱን ለመቀጠል ሊነሳሳ ይችላል። ጥናቱን ሞቅ ባለ መንገድ ሰላም በለው እንዲሁም ከሌሎች ጋር አስተዋውቀው፤ ሆኖም ይህን የምታደርገው ጥናቱን በሚያስጨንቅ መንገድ መሆን የለበትም። አስጠኚው ስላለ ብቻውን አይሆንም ብለህ አታስብ፤ አስጠኚው ዘግይቶ ሊመጣ ወይም በስብሰባ አዳራሹ ውስጥ ሌላ ሥራ ሊኖረው ይችላል። ደግሞም ጥናቱ ሲናገር ትኩረት ሰጥተህ አዳምጠው፤ በግለሰብ ደረጃ አሳቢነት አሳየው። ለጥናቱ ሞቅ ያለ አቀባበል ማድረግህ ምን ውጤት ሊኖረው ይችላል? ከጥቂት ዓመታት በፊት የተጠመቀውንና አሁን በጉባኤ አገልጋይነት እያገለገለ ያለውን የዲሚትሪን ምሳሌ እንመልከት። ለመጀመሪያ ጊዜ በስብሰባ ላይ ስለተገኘበት ወቅት ሲናገር እንዲህ ብሏል፦ “ፈራ ተባ እያልኩ ከስብሰባ አዳራሹ ውጭ ቆሜ እየጠበቅኩ ሳለ አንድ ወንድም መጣና በደግነት ወደ አዳራሹ ይዞኝ ገባ። ብዙ ሰዎች መጥተው ሰላም አሉኝ። ሁኔታው በጣም አስገረመኝ። በጣም ስለተደሰትኩ በየቀኑ ስብሰባ ቢኖረን ብዬ ተመኘሁ። ከዚህ በፊት የትም ቦታ እንደዚህ ተሰምቶኝ አያውቅም።”
13 ጥሩ ምሳሌ ሁን። የምታሳየው ምግባር የመጽሐፍ ቅዱስ ጥናቱ እውነትን እንዳገኘ እርግጠኛ እንዲሆን ሊረዳው ይችላል። (ማቴ. 5:16) አሁን በሞልዶቫ በአቅኚነት የሚያገለግለው ቪታሊ እንዲህ ብሏል፦ “በጉባኤ ውስጥ ያሉ ወንድሞችንና እህቶችን አኗኗር፣ አስተሳሰብና ምግባር አስተውል ነበር። ይህም የይሖዋ ምሥክሮች እውነተኛውን ሃይማኖት እንደያዙ እርግጠኛ እንድሆን አደረገኝ።”
14 የመጽሐፍ ቅዱስ ጥናቱ ለመጠመቅ ብቃቱን እንዲያሟላ፣ የተማረውን ነገር በሥራ ላይ ማዋል አለበት። እንዲህ ማድረግ ግን ቀላል የማይሆንበት ጊዜ አለ። ሆኖም የመጽሐፍ ቅዱስን መሠረታዊ ሥርዓቶች ተግባራዊ ማድረጋችን እንዴት እንደጠቀመን ጥናቱ ሲመለከት የእኛን ምሳሌ ለመከተል ሊነሳሳ ይችላል። (1 ቆሮ. 11:1) ቀደም ሲል የተጠቀሰችውን የሃናኤን ተሞክሮ እንመልከት። እንዲህ ብላለች፦ “ወንድሞችና እህቶች እኔ የምማረውን ነገር ተግባራዊ እንደሚያደርጉ ተመልክቼ ነበር። ሌሎችን የማበረታታ፣ ይቅር ባይና አፍቃሪ ሰው መሆን የምችለው እንዴት እንደሆነ ከእነሱ ተማርኩ። ምንጊዜም ስለ ሌሎች የሚናገሩት መልካም ነገር ነበር። ስለዚህ እኔም እንደ እነሱ ለመሆን ተነሳሳሁ።”
15 ጥናቱን ጓደኛ አድርገው። ጥናቱ በስብሰባዎች ላይ መገኘቱን ሲቀጥል አንተም ለእሱ ትኩረት መስጠትህን ቀጥል። (ፊልጵ. 2:4) ለምን ቀረብ ብለህ አታጫውተውም? እስካሁን ላደረጋቸው ለውጦች አመስግነው፤ እንዲሁም የመጽሐፍ ቅዱስ ጥናቱ እንዴት እየሄደ እንዳለ፣ ስለ ቤተሰቡና ስለ ሥራው ጠይቀው፤ እርግጥ እንዲህ ስታደርግ በግል ጉዳዩ ውስጥ ጣልቃ መግባት የለብህም። ከጥናቱ ጋር የምታደርገው ጭውውት ይበልጥ እንድትቀራረቡ ሊረዳችሁ ይችላል። ጥናቱን ጓደኛ ማድረግህ እድገት አድርጎ እንዲጠመቅ ሊረዳው ይችላል። (ምሳሌ 27:17⁠ን አንብብ።) ሃናኤ አሁን በዘወትር አቅኚነት እያገለገለች ነው። በስብሰባዎች ላይ መገኘት ስለጀመረችበት ጊዜ ስትናገር እንዲህ ብላለች፦ “በጉባኤ ውስጥ ጓደኞች ሳፈራ ስብሰባዎችን በጉጉት መጠበቅ ጀመርኩ። ቢደክመኝም እንኳ ከስብሰባ አልቀርም ነበር። ከአዲሶቹ ጓደኞቼ ጋር ጊዜ ማሳለፍ ያስደስተኝ ነበር፤ ይህም እምነቴን ከማይጋሩ ሰዎች ጋር የነበረኝን ጓደኝነት ለማቆም ረድቶኛል። ከይሖዋ እንዲሁም ከወንድሞችና ከእህቶች ጋር ይበልጥ ለመቀራረብ ተነሳሳሁ። በመሆኑም ለመጠመቅ ወሰንኩ።”
16 ተማሪው እድገትና ለውጥ ማድረጉን ሲቀጥል የጉባኤው ክፍል እንደሆነ እንዲሰማው ልንረዳው ይገባል። ይህን ማድረግ የምንችልበት አንዱ መንገድ እንግዳ ተቀባይ መሆን ነው። (ዕብ. 13:2) በሞልዶቫ የሚያገለግለው ዴኒስ መጽሐፍ ቅዱስን ያጠና ስለነበረበት ጊዜ ሲናገር እንዲህ ብሏል፦ “ወንድሞች እኔንና ባለቤቴን አብረናቸው ጊዜ እንድናሳልፍ ይጋብዙን ነበር። በሕይወታቸው የይሖዋን እጅ ስላዩበት መንገድ ያጫውቱን ነበር። ይህም በጣም አበረታቶናል። ከእነሱ ጋር በመጨዋወት ያሳለፍነው ጊዜ፣ ይሖዋን ለማገልገል እንድንወስንና እንዲህ ማድረጋችን ሕይወታችንን አስደሳች እንደሚያደርገው እርግጠኛ እንድንሆን ረድቶናል።” ጥናቱ አስፋፊ ከሆነ በኋላ ደግሞ አብሮን እንዲያገለግል ልንጋብዘው እንችላለን። በብራዚል የሚኖር ዲዬጎ የተባለ አስፋፊ እንዲህ ብሏል፦ “ብዙ ወንድሞች አብሬያቸው እንዳገለግል ጋብዘውኛል። ይህም ከእነሱ ጋር በደንብ ለመተዋወቅ የሚያስችል ጥሩ አጋጣሚ ፈጥሮልኛል። ይበልጥ በተዋወቅኳቸው መጠን ከእነሱ ብዙ ትምህርት አገኘሁ። ከይሖዋና ከኢየሱስ ጋርም ይበልጥ እንደተቀራረብኩ ተሰማኝ።”
ሽማግሌዎች ምን እርዳታ ማበርከት ይችላሉ?
17 ለመጽሐፍ ቅዱስ ጥናቶች ጊዜ ስጧቸው። ሽማግሌዎች ለጥናቶች ፍቅርና አሳቢነት ማሳየታችሁ እድገት አድርገው እንዲጠመቁ ሊረዳቸው ይችላል። በጉባኤ ስብሰባዎች ላይ ከመጽሐፍ ቅዱስ ጥናቶች ጋር ለመጨዋወት ጊዜ መመደብ ትችሉ ይሆን? ስማቸውን ማስታወሳችሁ ትኩረት እንደሰጣችኋቸው እንዲሰማቸው ያደርጋል፤ በተለይ በስብሰባዎች ላይ ሐሳብ መስጠት ሲጀምሩ ስማቸውን ማስታወሳችሁ አስፈላጊ ነው። ፕሮግራማችሁን አስተካክላችሁ አስፋፊዎች ጥናት ሲመሩ አልፎ አልፎ አብራችኋቸው መሆን ትችላላችሁ? እንዲህ ስታደርጉ ከምታስቡት በላይ ጥናቱን መርዳት ትችሉ ይሆናል። በናይጄርያ የምትኖር ጃኪ የተባለች አቅኚ እንዲህ ብላለች፦ “ብዙ ጥናቶች አብሮኝ የመጣው ወንድም የጉባኤ ሽማግሌ መሆኑን ሲያውቁ በጣም ይገረማሉ። እንዲያውም አንድ የመጽሐፍ ቅዱስ ጥናት እንዲህ ብሎ ነበር፦ ‘የእኛ ፓስተር በፍጹም እንዲህ ሊያደርግ አይችልም። እሱ የሚጠይቀው ሀብታሞችን ብቻ ያውም ገንዘብ ከከፈሉት ነው!’” ይህ ጥናት አሁን በስብሰባዎች ላይ ይገኛል።
18 አስጠኚዎችን አሠልጥኗቸው እንዲሁም አበረታቷቸው። ሽማግሌዎች፣ አስፋፊዎች በአገልግሎታቸው ውጤታማ እንዲሆኑ የመርዳት ከባድ ኃላፊነት አለባችሁ፤ ይህም የመጽሐፍ ቅዱስ ጥናት የመምራትን ሥራ ይጨምራል። (የሐዋርያት ሥራ 20:28⁠ን አንብብ።) አንድ አስፋፊ አንተ በተገኘህበት የመጽሐፍ ቅዱስ ጥናት መምራት ካስፈራው ጥናቱን አንተ ልትመራ እንደምትችል ግለጽለት። ቀደም ሲል የተጠቀሰችው ጃኪ እንዲህ ብላለች፦ “ሽማግሌዎች ስለ መጽሐፍ ቅዱስ ጥናቶቼ አዘውትረው ይጠይቁኛል። የመጽሐፍ ቅዱስ ጥናት ከመምራት ጋር በተያያዘ የከበደኝ ነገር ካለ ጠቃሚ ምክር ይሰጡኛል።” ሽማግሌዎች አስጠኚዎችን ለማበረታታትና ተስፋ እንዳይቆርጡ ለመርዳት ብዙ ነገር ማድረግ ይችላሉ። (1 ተሰ. 5:11) ጃኪ አክላ እንዲህ ብላለች፦ “ሽማግሌዎች ሲያበረታቱኝና የማደርገውን ጥረት እንደሚያደንቁ ሲገልጹልኝ በጣም ደስ ይለኛል። በሞቃታማ ቀን ቀዝቃዛ ውኃ መጠጣት እንደሚያረካ ሁሉ ሽማግሌዎች የሚሰጡኝ ማበረታቻም መንፈሴን ያድሰዋል። ሥራዬን የሚያደንቁ መሆኑ በራስ የመተማመን ስሜቴን ያሳድገዋል፤ እንዲሁም የመጽሐፍ ቅዱስ ጥናት በመምራቱ ሥራ ይበልጥ ደስታ እንዳገኝ ይረዳኛል።”—ምሳሌ 25:25
19 በአሁኑ ወቅት የመጽሐፍ ቅዱስ ጥናት ባይኖረንም እንኳ ጥናቶች መንፈሳዊ እድገት እንዲያደርጉ መርዳት እንችላለን። በጥናቱ ወቅት፣ በደንብ የታሰበባቸው ሐሳቦች በመስጠት አስጠኚውን ማገዝ እንችላለን፤ እርግጥ ብዙ እንዳናወራ መጠንቀቅ ይኖርብናል። ጥናቶች ወደ ስብሰባ ሲመጡ ጓደኛ ልናደርጋቸው እንዲሁም ጥሩ ምሳሌ ልንሆንላቸው እንችላለን። በተጨማሪም ሽማግሌዎች ለጥናቶች ጊዜ በመስጠት ሊያበረታቷቸው ይችላሉ፤ ለአስጠኚዎች ደግሞ ሥልጠናና ማበረታቻ መስጠት ይኖርባቸዋል። አንድ ሰው አባታችንን ይሖዋን እንዲወድና እንዲያገለግል አነስተኛም ቢሆን አስተዋጽኦ ከማበርከት ይበልጥ የሚያስደስት ምን ነገር ይኖራል!
ምን ብለህ ትመልሳለህ?
▪ ጥናት ስንጋበዝ የመጽሐፍ ቅዱስ ጥናቶች እድገት አድርገው እንዲጠመቁ መርዳት የምንችለው እንዴት ነው?
▪ የመጽሐፍ ቅዱስ ጥናቶች ስብሰባ መገኘት ከጀመሩ በኋላ እድገት አድርገው እንዲጠመቁ ልንረዳቸው የምንችለው እንዴት ነው?
▪ ሽማግሌዎች የመጽሐፍ ቅዱስ ጥናቶችን እድገት አድርገው እንዲጠመቁ ሊረዷቸው የሚችሉት እንዴት ነው?
መዝሙር 79 ጸንተው እንዲቆሙ አስተምሯቸው
[የግርጌ ማስታወሻ]
አንዳንዶቻችን በአሁኑ ወቅት የመጽሐፍ ቅዱስ ጥናት የለንም። ሆኖም ሁላችንም የመጽሐፍ ቅዱስ ጥናቶች እድገት አድርገው እንዲጠመቁ መርዳት እንችላለን። የመጽሐፍ ቅዱስ ጥናቶች እድገት አድርገው እንዲጠመቁ ለመርዳት እያንዳንዳችን ምን አስተዋጽኦ ማበርከት እንደምንችል በዚህ ርዕስ ውስጥ እንመለከታለን።
[የአንቀጾቹ ጥያቄዎች]
1-2. አንድ የመጽሐፍ ቅዱስ ጥናት እድገት አድርጎ እንዲጠመቅ እነማን ሊረዱት ይችላሉ?
 3. አና፣ ዶሪን እና ሌላኒ ከተናገሩት ሐሳብ ምን ትምህርት እናገኛለን?
 4. በዚህ ርዕስ ውስጥ ምን እንመለከታለን?
 5. የመጽሐፍ ቅዱስ ጥናት ስትጋበዝ የአንተ ሚና ምንድን ነው?
 6. ጥናት ስትጋበዝ በምሳሌ 20:18 ላይ ያለውን መሠረታዊ ሥርዓት ተግባራዊ ማድረግ የምትችለው እንዴት ነው?
 7. ጥናት ስትጋበዝ ለጥናቱ መዘጋጀት ያለብህ ለምንድን ነው?
 8. በመጽሐፍ ቅዱስ ጥናቱ ወቅት ትርጉም ያለው ጸሎት ማቅረብ የምትችለው እንዴት ነው?
 9. በያዕቆብ 1:19 መሠረት በመጽሐፍ ቅዱስ ጥናት ወቅት ጥሩ ረዳት መሆን የምትችለው እንዴት ነው?
10. ተሞክሮህን መናገርህ የመጽሐፍ ቅዱስ ጥናቱን ሊረዳው የሚችለው እንዴት ነው?
11-12. አንድ የመጽሐፍ ቅዱስ ጥናት በስብሰባ ላይ ሲገኝ ሞቅ ያለ አቀባበል ልናደርግለት የሚገባው ለምንድን ነው?
13. ምግባራችን በመጽሐፍ ቅዱስ ጥናቶች ላይ ምን ተጽዕኖ ሊያሳድር ይችላል?
14. የእኛ መልካም ምሳሌነት የመጽሐፍ ቅዱስ ጥናቶች እድገት ማድረጋቸውን እንዲቀጥሉ ሊረዳቸው የሚችለው እንዴት ነው?
15. በምሳሌ 27:17 መሠረት አንድ ጥናት በስብሰባዎች ላይ መገኘቱን ሲቀጥል ጓደኛ ልናደርገው የሚገባው ለምንድን ነው?
16. ጥናቱ የጉባኤው ክፍል እንደሆነ እንዲሰማው ለመርዳት ሌላስ ምን ማድረግ እንችላለን?
17. ሽማግሌዎች የመጽሐፍ ቅዱስ ጥናቶችን መርዳት የሚችሉት እንዴት ነው?
18. ሽማግሌዎች በሐዋርያት ሥራ 20:28 ላይ የተሰጣቸውን ኃላፊነት መወጣት የሚችሉት እንዴት ነው?
19. ሁላችንም በየትኛው አስደሳች ሥራ መካፈል እንችላለን?
[በገጽ 9 ላይ የሚገኝ ሥዕል]
ጥናት ስትጋበዝ የሚጠናውን ትምህርት ተዘጋጅ (ከአንቀጽ 5-7⁠ን ተመልከት)
[በገጽ 10-11 ላይ የሚገኙ ሥዕሎች]
ጥናቱ በስብሰባዎች ላይ መገኘቱን እንዲቀጥል ሁላችንም ልናበረታታው እንችላለን (አንቀጽ 11⁠ን ተመልከት)
[በገጽ 12 ላይ የሚገኝ ሥዕል]
ሽማግሌዎች ለጥናቶች ትኩረት መስጠታችሁ እድገት እንዲያደርጉ ሊረዳቸው ይችላል (አንቀጽ 17⁠ን ተመልከት)
​​​









^ ***sjj መዝ. 114 “በትዕግሥት ጠብቁ”***
መዝሙር 114
“በትዕግሥት ጠብቁ”
(ያዕቆብ 5:8)
1. ልዑል ጌታ ይሖዋ፣
ለቅዱስ ስሙ ይቀናል።
ስድቡን በማስወገድም፣
ስሙን ሊያስቀድሰው ይሻል።
ለበርካታ ዘመናት፣
ታይቷል ታላቅ ጽናቱ።
የቻይነቱ ብዛት፣
ድንቅ ነው በ’ውነቱ።
እሱ ሁሉም ዓይነት ሰው፣
እንዲድን ነው ’ሚፈልገው።
የይሖዋ ትዕግሥት፣
ከንቱ አይሆን አለው ውጤት።
2. በአምላክ መንገድ መሄድ፣
ታጋሽ መሆን ይጠይቃል።
ት’ግሥት ልብ ያረጋጋል፤
ከቁጣ ይጠብቀናል።
መልካም ጎን ይፈልጋል፤
በተስፋ ይጠብቃል።
በጭንቀት ስንዋጥም፣
ሚዛን አንስትም።
ትዕግሥትን ጨምሮ
የመንፈስን ፍሬ ማፍራት፣
ያስችላል ለማዳበር
ያምላካችንን ባሕርያት።
(በተጨማሪም ዘፀ. 34:14⁠ን፣ ኢሳ. 40:28⁠ን፣ 1 ቆሮ. 13:4, 7⁠ን እና 1 ጢሞ. 2:4⁠ን ተመልከት።)



^ ***sjj መዝ. 139 በአዲሱ ዓለም ስትኖር ይታይህ***
መዝሙር 139
በአዲሱ ዓለም ስትኖር ይታይህ
(ራእይ 21:1-5)
1. እኔም አንተም፣ ሁላችንም፣
ይታይህ ስንኖር ባዲስ ዓለም።
ነፃ መሆን፣ ሰላም ማግኘት
አቤት እንዴት እንደሚያስደስት!
ያምላክ መንግሥት እንከን የለው፤
ጨርሶ አይኖርም ክፉ ሰው።
ጊዜው ደርሷል ባዲስ ዓለም ለመኖር፤
ያብቃን ከልባችን
ላምላክ ለመዘመር፦
(አዝማች)
“አምላካችን ሆይ፣ እናመስግንህ፤
ሁሉን ነገር አዲስ በማድረግህ።
እንዘምር በደስታ እናቅርብ ምስጋና፣
ውዳሴና ክብር ’ሚገባህ ነህና።”
2. እኔም አንተም፣ ባዲስ ዓለም፣
ይታይህ ስንኖር ለዘላለም።
የምናየው፣ የምንሰማው
አያስፈራም፤ አያሰጋንም።
ይፈጸማል የአምላክ ቃል፤
ድንኳኑም ከኛ ጋር ይሆናል።
በሞት ያንቀላፉትንም ያስነሳል፤
እነሱም ከኛ
ጋር ያመሰግኑታል፦
(አዝማች)
“አምላካችን ሆይ፣ እናመስግንህ፤
ሁሉን ነገር አዲስ በማድረግህ።
እንዘምር በደስታ እናቅርብ ምስጋና፣
ውዳሴና ክብር ’ሚገባህ ነህና።”
(በተጨማሪም መዝ. 37:10, 11⁠ን፣ ኢሳ. 65:17⁠ን፣ ዮሐ. 5:28⁠ን እና 2 ጴጥ. 3:13⁠ን ተመልከት።)









^ ***sjj መዝ. 101 በአንድነት አብሮ መሥራት***
መዝሙር 101
በአንድነት አብሮ መሥራት
(ኤፌሶን 4:3)
1. አምላክ ወደ ቤቱ ጠራን፤
ከጨለማው ዓለም ወጣን።
ሰላም አንድነት አገኘን፤
በደስታም ተሞላን።
አንድነታችንን
እናደንቃለን።
ያምላክ ሥራ በዝቶልናል።
ልጁ ’ንዲመራን ተሹሟል።
በታዛዥነት አንድ ሆነን፣
’ናገልግል ይሖዋን።
2. ስንጸልይ ላንድነታችን፣
ስንጥር ደጎች ለመሆን፣
ያድጋል፣ ይበዛል ፍቅራችን፤
ደስታ፣ ሰላማችን።
ሰላም ያስደስታል፤
ልብ ያሳርፋል።
ወንድሞችን ከወደድን፣
እናገኛለን ሰላምን።
ባምላክ እርዳታ ተባብረን
’ናገለግላለን።
(በተጨማሪም ሚክ. 2:12⁠ን፣ ሶፎ. 3:9⁠ን እና 1 ቆሮ. 1:10⁠ን ተመልከት።)



^ ***sjj መዝ. 80 “ይሖዋ ጥሩ መሆኑን ቅመሱ፤ እዩም”***
መዝሙር 80
“ይሖዋ ጥሩ መሆኑን ቅመሱ፤ እዩም”
(መዝሙር 34:8)
1. ያገልግሎት መብት ልዩ ነው፤
ከፍ አድርገን የምናየው።
ለአምላክ ሥራ ቅድሚያ በመስጠት
ቃሉን እንስበክ በትጋት።
(አዝማች)
‘ቀምሳችሁ እዩ ጥሩነቱን’
ብሎ ጋብዞናል ቃሉ።
ይባርከናል አምላካችን፤
ሰጥተናል ምርጣችንን።
2. የሙሉ ጊዜ አገልጋይ
ብዙ በረከት ያገኛል።
ባምላክ ላይ እምነት ስለሚኖረው፣
አይሰጋም፤ ባለው ይረካል።
(አዝማች)
‘ቀምሳችሁ እዩ ጥሩነቱን’
ብሎ ጋብዞናል ቃሉ።
ይባርከናል አምላካችን፤
ሰጥተናል ምርጣችንን።
(በተጨማሪም ማር. 14:8⁠ን፣ ሉቃስ 21:2⁠ን፣ 1 ጢሞ. 1:12⁠ን እና 6:6⁠ን ተመልከት።)









^ ***sjj መዝ. 34 በንጹሕ አቋም መመላለስ***
መዝሙር 34
በንጹሕ አቋም መመላለስ
(መዝሙር 26)
1. አምላኬ ሆይ፣ ’ባክህ ፍረድልኝ፤
ባንተ ታምኛለሁ፤ ንጹሕ አቋም አለኝ።
ልቤን ከፍተህ ውስጤን ተመልከተኝ፤
መጥፎ ነገር ቢገኝ እባክህ አጥራልኝ።
(አዝማች)
በኔ በኩል ፍጹም ቆርጫለሁ፤
በንጹሕ አቋሜ እመላለሳለሁ።
2. ካታላይ ጋር አልቀራረብም፤
ካስመሳዮችም ጋር አልተባበርም።
ካመፀኞች ጋር አታጥፋ ነፍሴን፤
ከግፈኞችም ጋር አታድርግ ዕጣዬን።
(አዝማች)
በኔ በኩል ፍጹም ቆርጫለሁ፤
በንጹሕ አቋሜ እመላለሳለሁ።
3. ወድጃለሁ ያምልኮ ቤትህን፤
የሙጥኝ ብያለሁ ንጹሕ አምልኮህን።
መሠዊያህን በደስታ ’ዞራለሁ፤
ምስጋናህን ሁሌ ለሰው አሰማለሁ።
(አዝማች)
በኔ በኩል ፍጹም ቆርጫለሁ፤
በንጹሕ አቋሜ እመላለሳለሁ።
(በተጨማሪም መዝ. 25:2⁠ን ተመልከት።)



^ ***sjj መዝ. 38 ጠንካራ ያደርግሃል***
መዝሙር 38
ጠንካራ ያደርግሃል
(1 ጴጥሮስ 5:10)
1. አምላክ ምክንያት ኖሮት እውነትን አሰማህ፤
ከጨለማ ወደ ብርሃን ጠራህ።
የልብህን ምኞት እሱን መሻትህን፣
አስተዋለ ጽድቅን መውደድህን።
ፈቃዱን ለማድረግ ቃል ገብተሃል፤
እንደ ቀድሞው ዛሬም ይረዳሃል።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
2. ውድ ልጁን አምላክ ላንተ ሲል ሰጥቶሃል፤
እንዲሳካልህም ይፈልጋል።
ውድ ልጁን ላንተ መስጠት ካላሳሳው፣
ያጸናሃል አትጠራጠረው።
እምነትና ፍቅርህን አይረሳም፤
መንከባከቡን አያቋርጥም።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
(በተጨማሪም ሮም 8:32⁠፤ 14:8, 9⁠ን፣ ዕብ. 6:10⁠ን እና 1 ጴጥ. 2:9⁠ን ተመልከት።)















^ ***ijwcl ርዕስ 12 እውነተኛ ሀብት አገኘሁ***
መጽሐፍ ቅዱስ የሰዎችን ሕይወት ይለውጣል
እውነተኛ ሀብት አገኘሁ
ዶናልድ ዊልያምስ እንደተናገረው
የትውልድ ዘመን፦ 1968
የትውልድ አገር፦ ዩናይትድ ስቴትስ
የኋላ ታሪክ፦ ሀብታም ለመሆን ይጸልይ የነበረ የንግድ ኃላፊ
የቀድሞ ሕይወቴ
ያደግኩት በሮችስተር፣ ኒው ዮርክ ሲሆን ካቶሊክ ነበርኩ። የስምንት ዓመት ልጅ ሳለሁ ወላጆቼ ተለያዩ። ስለዚህ በሳምንቱ ቀናት ከእናቴ ጋር ዝቅተኛ የኑሮ ደረጃ ያላቸው ሰዎች በሚኖሩበት አፓርታማ፣ ቅዳሜና እሁድ ደግሞ ከአባቴ ጋር በሀብታሞች ሰፈር እኖር ነበር። እናቴ እኔን ጨምሮ ስድስት ልጆችን ለማሳደግ ምን ያህል እንደምትለፋ ሳይ ሀብታም ሆኜ ቤተሰቤን መርዳት ሕልሜ ሆነ።
አባቴ በሕይወቴ ስኬታማ እንድሆን ይፈልግ ስለነበር ስመ ጥር የሆነን አንድ የሆቴል አስተዳደር ትምህርት ቤት እንድጎበኝ አመቻቸልኝ። ትምህርት ቤቱን ስለወደድኩት ወዲያው ተመዘገብኩ፤ አምላክ ሀብታምና ደስተኛ እንድሆን ያቀረብኩትን ጸሎት እየመለሰልኝ እንዳለ ተሰማኝ። ለአምስት ዓመት ያህል የሆቴል አስተዳደር፣ የንግድ ሕግና ፋይናንስ አጠናሁ፤ በዚህ ወቅት በላስ ቬጋስ፣ ኔቫዳ ባለ ቁማር የሚያጫውት ሆቴል ውስጥም እሠራ ነበር።
በ22 ዓመቴ፣ ቁማር የሚያጫውት አንድ ሆቴል ረዳት ምክትል ፕሬዚደንት ሆንኩ። በብዙዎች ዘንድ ሀብታምና ስኬታማ ተደርጌ እቆጠር ነበር፤ ምርጥ ምግቦችን እመገብ እንዲሁም በጣም ውድ የወይን ጠጆችንና መጠጦችን እጠጣ ነበር። በሥራ የማውቃቸው ጓደኞቼ “ዓለምን የሚያሽከረክረው ገንዘብ ነው፤ በእሱ ላይ ትኩረት አድርግ” ይሉኝ ነበር። በእነሱ አመለካከት ለእውነተኛ ደስታ ሚስጥሩ ገንዘብ ነው።
ሥራዬ ቁማር ለመጫወት ወደ ላስ ቬጋስ የሚመጡትን በጣም ሀብታም ሰዎች ማስተናገድን ይጨምር ነበር። እነዚህ ሰዎች ሀብታም ቢሆኑም ደስተኛ አይመስሉም ነበር። እኔም ደስታዬን ማጣት ጀመርኩ። እንዲያውም ይበልጥ ገንዘብ ባገኘሁ መጠን ይበልጥ እየተጨነቅኩ መጣሁ፤ እንቅልፍ አጥቼ የማድርባቸው ሌሊቶችም እየበዙ ሄዱ። በዚህ መልኩ በሕይወት መኖሬን መቀጠል ምንም ትርጉም እንደሌለው ማሰብ ጀመርኩ። በሕይወቴ ግራ ስለተጋባሁ አምላክን “እውነተኛ ደስታ የማገኘው ከየት ነው?” ብዬ ጠየቅኩት።
መጽሐፍ ቅዱስ ሕይወቴን የለወጠው እንዴት ነው?
የይሖዋ ምሥክር የሆኑ ሁለት እህቶቼ በዚያው ሰሞን ወደ ላስ ቬጋስ ተዛወሩ። የሚሰጡኝን ጽሑፎች ለመቀበል ፈቃደኛ ባልሆንም አብሬያቸው የራሴን መጽሐፍ ቅዱስ ለማንበብ ተስማማሁ። እኔ በያዝኩት መጽሐፍ ቅዱስ ላይ ኢየሱስ የተናገራቸው ሐሳቦች በቀይ ተጽፈው ነበር። ኢየሱስ የተናገረውን ነገር ሁሉ እቀበል ስለነበር እህቶቼ በዋነኝነት እሱ በተናገራቸው ሐሳቦች ላይ ያተኩሩ ነበር። በተጨማሪም መጽሐፍ ቅዱስን ለብቻዬ አነብ ነበር።
ከመጽሐፍ ቅዱስ ላይ ያነበብኳቸው በርካታ ነገሮች በጣም አስገረሙኝ። ለምሳሌ ኢየሱስ እንዲህ ብሏል፦ “በምትጸልዩበት ጊዜ አሕዛብ እንደሚያደርጉት አንድ ዓይነት ነገር ደጋግማችሁ አታነብንቡ፤ እነሱ ቃላት በማብዛት ጸሎታቸው የሚሰማላቸው ይመስላቸዋል።” (ማቴዎስ 6:7) አንድ ቄስ የኢየሱስን ምስል ከሰጠኝ በኋላ ምስሉን እያየሁ አሥር አባታችን ሆይና አሥር ውዳሴ ማርያም ከደገምኩ አምላክ የፈለግኩትን ያህል ገንዘብ እንደሚሰጠኝ ነግሮኝ ነበር። አንድ ዓይነት ቃላትን አሥሬ መደጋገም ማለት ማነብነብ ማለት አይደል? በተጨማሪም “አባታችሁ አንድ እሱም በሰማይ ያለው ብቻ ስለሆነ በምድር ላይ ማንንም አባት ብላችሁ አትጥሩ” የሚለውን ኢየሱስ የተናገረውን ሐሳብ አነበብኩ። (ማቴዎስ 23:9) ‘ታዲያ እኔም ሆንኩ ሌሎች የካቶሊክ አማኞች ቀሳውስታችንን “አባ” ብለን የምንጠራው ለምንድን ነው?’ የሚል ጥያቄ ተፈጠረብኝ።
ስላገኘሁት ዓለማዊ ስኬት ቆም ብዬ እንዳስብ ያደረገኝ ግን የመጽሐፍ ቅዱስ ክፍል የሆነውን የያዕቆብን መጽሐፍ ማንበቤ ነው። በምዕራፍ 4 ላይ ያዕቆብ እንዲህ ሲል ጽፏል፦ “ከዓለም ጋር መወዳጀት ከአምላክ ጋር ጠላትነት መፍጠር እንደሆነ አታውቁም? ስለዚህ የዓለም ወዳጅ መሆን የሚፈልግ ሁሉ ራሱን የአምላክ ጠላት ያደርጋል።” (ያዕቆብ 4:4) ቁጥር 17 ላይ ያለው “አንድ ሰው ትክክል የሆነውን ነገር እንዴት ማድረግ እንዳለበት እያወቀ ሳያደርገው ቢቀር ኃጢአት ይሆንበታል” የሚለው ሐሳብ ደግሞ ይበልጥ አስገረመኝ። ከዚያም እህቶቼን ጠራኋቸውና ቁማር በሚያጫውት ሆቴል ውስጥ መሥራቴን እንደማቆም ነገርኳቸው፤ ምክንያቱም ይህ ሥራ ቁማርንና ስግብግብነትን ጨምሮ አሁን ሕሊናዬ ከማይቀበላቸው ነገሮች ጋር ያነካካኛል።
ከአምላክ ጋር እንዲሁም ከወላጆቼም ሆነ ከወንድሜና ከእህቶቼ ጋር ያለኝን ግንኙነት ማሻሻል ፈልጌ ነበር። ስለዚህ አኗኗሬን ቀለል በማድረግ ለእነሱ በቂ ጊዜ ለመስጠት ወሰንኩ። ይህን ማስተካከያ ማድረግ ግን ቀላል አልነበረም። ለምሳሌ ቁማር በሚያጫውት ሆቴል ንግድ ዘርፍ እድገት የሚያስገኝና ቀደም ሲል አገኝ ከነበረው ሁለት ወይም ሦስት እጥፍ ደሞዝ የሚያስገኝ ሥራ እንድሠራ ግብዣ ቀርቦልኝ ነበር። ሆኖም ስለ ጉዳዩ ከጸለይኩ በኋላ ዳግመኛ ወደዚያ ሕይወት ላለመመለስ ወሰንኩ። እናቴ ቤት ውስጥ ያለውን የመኪና ማቆሚያ ቦታ ካስተካከልኩ በኋላ ሥራዬን ትቼ እዚያ መኖር ጀመርኩ፤ ከዚያም አነስተኛ ንግድ በማቋቋም ለምግብ ቤቶች የምግብ ዝርዝር ወረቀቶችን በመጠረዝ ሥራ ላይ ተሰማራሁ።
መጽሐፍ ቅዱስ ቅድሚያ የምሰጣቸውን ነገሮች እንዳስተካክል ቢረዳኝም በይሖዋ ምሥክሮች ስብሰባ ላይ መገኘት አልጀመርኩም ነበር። እህቶቼ የይሖዋ ምሥክሮችን የማልወዳቸው ለምን እንደሆነ ጠየቁኝ። እኔም እንዲህ ስል መለስኩላቸው፦ “አምላካችሁ ይሖዋ ቤተሰቦችን ስለሚለያይ ነው። ከቤተሰባችን ጋር ጊዜ ማሳለፍ የምችልበት ብቸኛው አጋጣሚ በገናና በልደት በዓላት ወቅት ነው፤ እናንተ ደግሞ እነዚህን በዓላት አታከብሩም።” አንዷ እህቴ እያለቀሰች እንዲህ ስትል ጠየቀችኝ፦ “በዓመቱ ውስጥ ባሉት ሌሎች ቀናት አንተ የት አለህ? አንተን ለመቀበል በራችን ሁሌም ክፍት ነው። አንተ ግን እኛ ጋር መምጣት የምትፈልገው በበዓላት ቀን ላይ ብቻ ነው፤ እሱም ግዴታ ስለሆነብህ ነው።” የተናገረችው ነገር ልቤን በጥልቅ ስለነካው አብሬያት ማልቀስ ጀመርኩ።
የይሖዋ ምሥክሮች ቤተሰባቸውን ምን ያህል እንደሚወዱና ስለ እነሱ ያለኝ አመለካከት በጣም የተሳሳተ እንደነበር ስገነዘብ በአቅራቢያዬ ወዳለ የስብሰባ አዳራሽ ሄጄ ስብሰባቸው ላይ ለመገኘት ወሰንኩ። በዚያም ኬቨን ከተባለ ጎበዝ የመጽሐፍ ቅዱስ አስተማሪ ጋር የተዋወቅኩ ሲሆን ከእሱ ጋር መጽሐፍ ቅዱስን ማጥናት ጀመርኩ።
ኬቨን እና ባለቤቱ ሰዎች መጽሐፍ ቅዱስን እንዲማሩ በመርዳቱ ሥራ የተቻላቸውን ያህል ብዙ ተሳትፎ ለማድረግ ሲሉ ቀለል ያለ ሕይወት ይመሩ ነበር። የሚያገኙትን ገቢ ተጠቅመው ወደ አፍሪካና ወደ ማዕከላዊ አሜሪካ በመጓዝ የይሖዋ ምሥክሮችን ቅርንጫፍ ቢሮዎች ይገነቡ ነበር። በጣም የሚዋደዱና ደስተኛ ባልና ሚስት ነበሩ። ‘የምፈልገው እንዲህ ዓይነት ሕይወት መምራት ነው’ ብዬ አሰብኩ።
ኬቨን በሚስዮናዊ አገልግሎት መካፈል ስለሚያስገኘው ደስታ የሚገልጽ ቪዲዮ አሳየኝ፤ እኔም እንዲህ ዓይነት ሕይወት ለመምራት ወሰንኩ። ለስድስት ወራት ያህል መጽሐፍ ቅዱስን በትጋት ካጠናሁ በኋላ በ1995 ተጠምቄ የይሖዋ ምሥክር ሆንኩ። አምላክን ሀብት እንዲሰጠኝ ከመለመን ይልቅ “ድሃም ሆነ ባለጸጋ አታድርገኝ” ብዬ መለመን ጀመርኩ።—ምሳሌ 30:8
ያገኘሁት ጥቅም
አሁን እውነተኛ ሀብት አግኝቻለሁ፤ ይህ ሀብት ቁሳዊ ሳይሆን መንፈሳዊ ነው። በሆንዱራስ ሳለሁ ከውዷ ባለቤቴ ከኑሪያ ጋር የተዋወቅኩ ሲሆን ከእሷ ጋር በፓናማና በሜክሲኮ ሚስዮናዊ ሆነን አገልግለናል። “የይሖዋ በረከት ባለጸጋ ታደርጋለች፤ እሱም ከበረከቱ ጋር ሥቃይን አይጨምርም” የሚለው በመጽሐፍ ቅዱስ ላይ የሚገኘው ሐሳብ ምንኛ እውነት ነው!—ምሳሌ 10:22
[የተቀነጨበ ሐሳብ]
“ስላገኘሁት ዓለማዊ ስኬት ቆም ብዬ እንዳስብ ያደረገኝ . . . የመጽሐፍ ቅዱስ ክፍል የሆነውን የያዕቆብን መጽሐፍ ማንበቤ ነው”
​​​ሥራዬ ቁማር ለመጫወት የሚመጡትን ሀብታም ሰዎች ማስተናገድን ይጨምር ነበር
​​​​​​​



^ ***ijwyp ርዕስ 95 መንፈሰ ጠንካራ ነኝ?***
የወጣቶች ጥያቄ
መንፈሰ ጠንካራ ነኝ?
መንፈሰ ጠንካራ እንደሆንክ ይሰማሃል? የሚከተሉት ነገሮች አጋጥመውሃል?
● የቤተሰብህን አባል በሞት አጥተሃል?
● ከባድ የጤና እክል አለብህ?
● በምትኖርበት አካባቢ የተፈጥሮ አደጋ ደርሶ ያውቃል?
ተመራማሪዎች እንደሚናገሩት ከሆነ የመንፈስ ጥንካሬ የሚያስፈልገን ከባድ ችግር ሲያጋጥመን ብቻ አይደለም። የዕለት ተዕለት ውጣ ውረድም በጤንነታችን ላይ ተጽዕኖ ሊያሳድር ይችላል። ከዚህ አንጻር፣ ያጋጠመህ ችግር ቀላልም ይሁን ከባድ መንፈሰ ጠንካራ መሆን ያስፈልግሃል።
የመንፈስ ጥንካሬ ምንድን ነው?
መንፈሰ ጠንካራ መሆን የሚያስፈልግህ ለምንድን ነው?
መንፈሰ ጠንካራ መሆን የምትችለው እንዴት ነው?
እኩዮችህ ምን ይላሉ?
የመንፈስ ጥንካሬ ምንድን ነው?
የመንፈስ ጥንካሬ የሚባለው የሕይወትን ውጣ ውረዶችና ፈተናዎች በስኬት የማለፍ ችሎታ ነው። መንፈሰ ጠንካራ የሆኑ ሰዎች እንደ ማንኛውም ሰው መከራ ያጋጥማቸዋል። ሆኖም መከራውን በጽናት ይቋቋማሉ፤ እንዲሁም መከራው ጉዳት ቢያስከትልባቸውም ከበፊቱ ይበልጥ ጠንካራ ይሆናሉ።
መንፈሰ ጠንካራ መሆን የሚያስፈልግህ ለምንድን ነው?
● መከራ መድረሱ ስለማይቀር። መጽሐፍ ቅዱስ “ፈጣኖች በውድድር ሁልጊዜ አያሸንፉም፤ . . .  እውቀት ያላቸው ሰዎችም ሁልጊዜ ስኬታማ አይሆኑም፤ ምክንያቱም ሁሉም መጥፎ ጊዜና ያልተጠበቁ ክስተቶች ያጋጥሟቸዋል” ይላል። (መክብብ 9:11) ነጥቡ ምንድን ነው? ጥሩ ሰዎችም እንኳ ምንም ጥፋት ሳይሠሩ መከራ የሚደርስባቸው ጊዜ አለ።
● መንፈሰ ጠንካራ መሆን ጥበቃ ስለሚያስገኝልህ። በሁለተኛ ደረጃ ትምህርት ቤት ውስጥ የሚሠሩ አንድ የተማሪዎች አማካሪ እንዲህ ብለዋል፦ “በጣም ብዙ ተማሪዎች ፈተና ላይ C ሲያገኙ ወይም ማኅበራዊ ሚዲያ ላይ የሚያበሳጭ ነገር ሲጻፍባቸው ወደ ቢሮዬ መጥተው ሁሉ ነገር እንደጨለመባቸው ይነግሩኛል።” እኚህ ሰው እንደገለጹት፣ እንዲህ ካሉ ቀላል የሚመስሉ ጉዳዮች ጋር በተያያዘም እንኳ ጠንከር ብለው ችግሩን ማለፍ የማይችሉ ልጆች “ለተለያዩ አእምሯዊና ስሜታዊ ቀውሶች ይጋለጣሉ።”
● መንፈሰ ጠንካራ መሆን አሁንም ሆነ አዋቂ ስትሆን ስለሚጠቅምህ። ዶክተር ሪቻርድ ለርነር እንደጻፉት “አንድ ሰው በሕይወቱ ስኬታማና ውጤታማ መሆን የሚችለው ያሰበው ነገር አልሳካ ሲለው ሁኔታውን መቋቋምና ሌላ ግብ ማውጣት ወይም ዕቅዱን ለማሳካት አማራጭ መንገዶችን መፈለግ ከቻለ ነው።”
መንፈሰ ጠንካራ መሆን የምትችለው እንዴት ነው?
● የችግርህን ክብደት መመዘን ተማር። ከባድና ቀላል ችግሮችን ለይ። መጽሐፍ ቅዱስ “ሞኝ ሰው ቁጣውን ወዲያውኑ ይገልጻል፤ ብልህ ሰው ግን ስድብን ችላ ብሎ ያልፋል” ይላል። (ምሳሌ 12:16) ትንሽ ችግር ስላጋጠመህ ብቻ በሐዘን ልትዋጥ አይገባም።
“ትምህርት ቤት ያሉ ልጆች ስለ ትናንሽ ችግሮች አካብደው ይናገራሉ። የማኅበራዊ ሚዲያ ጓደኞቻቸው ጉዳዩን ሲያራግቡላቸው ደግሞ ጭራሽ ይብስባቸዋል፤ ይህም የችግሩን ክብደት መመዘን እንዲከብዳቸው ያደርጋል።”—ጆአን
● ከሌሎች ተማር። መጽሐፍ ቅዱስ “ብረት ብረትን እንደሚስል ሁሉ ሰውም ጓደኛውን ይስለዋል” ይላል። (ምሳሌ 27:17) ከባድ መከራ ካሳለፉ ሰዎች ብዙ ጠቃሚ ትምህርት ማግኘት ይቻላል።
“ከሌሎች ጋር ስትነጋገሩ ብዙ መከራ ቢያሳልፉም አሁን ግን ደህና እንደሆኑ ማስተዋል ትችላላችሁ። መከራውን ለመቋቋም ሲሉ ምን እንዳደረጉ ወይም ምን ከማድረግ እንደተቆጠቡ ልትጠይቋቸው ትችላላችሁ።”—ጁልያ
● ትዕግሥተኛ ሁን። መጽሐፍ ቅዱስ “ጻድቅ ሰባት ጊዜ ቢወድቅ እንኳ መልሶ ይነሳል” ይላል። (ምሳሌ 24:16) ያጋጠመህን ሁኔታ ለመቀበል ጊዜ ይወስዳል፤ ስለዚህ አንዳንድ ጊዜ በሐዘን ብትዋጥ ልትገረም አይገባም። ዋናው ነገር ‘መልሰህ መነሳትህ’ ነው።
“መከራው ካለፈ በኋላ ወደ ቀድሞ ሁኔታህ ለመመለስ ልብህ ማገገም ይኖርበታል። ይሄ ደግሞ በአንዴ የሚሆን ነገር አይደለም፤ ጊዜ ይፈልጋል። ጊዜ እያለፈ ሲሄድ ግን ሐዘኑ ቀለል እንደሚል አስተውያለሁ።”—አንድሪያ
● አመስጋኝ ሁን። መጽሐፍ ቅዱስ “አመስጋኝ መሆናችሁን አሳዩ” ይላል። (ቆላስይስ 3:15) ያለህበት መከራ ምንም ያህል ከባድ ቢሆን አመስጋኝ መሆን የምትችልበት ነገር እንደሚኖር ጥርጥር የለውም። ሕይወትህን አስደሳች የሚያደርጉ ሦስት ነገሮችን ለማሰብ ሞክር።
“መከራ ሲያጋጥምህ ‘ለምን እኔ ላይ ደረሰ?’ ብለህ መጠየቅህ አይቀርም። መንፈሰ ጠንካራ ከሆንክ ግን ስለ ችግሩ ከልክ በላይ ከማሰብ ይልቅ ስላሉህ ወይም ማከናወን ስለምትችላቸው ነገሮች አመስጋኝ ትሆናለህ።”—ሰማንታ
● ባሉህ ነገሮች ለመርካት ሞክር። ሐዋርያው ጳውሎስ “በማንኛውም ሁኔታ ውስጥ ብሆን ባለኝ ረክቼ መኖርን ተምሬአለሁ” ብሏል። (ፊልጵስዩስ 4:11) ጳውሎስ ያጋጠሙት መከራዎች ከቁጥጥሩ ውጭ ነበሩ። ለመከራው የሚሰጠውን ምላሽ ግን መቆጣጠር ይችል ነበር። በመሆኑም ባለው ነገር ለመርካት ወስኗል።
“አብዛኛውን ጊዜ መከራ ሲያጋጥመኝ መጀመሪያ የምሰጠው ምላሽ ጥሩ እንዳልሆነ አስተውያለሁ። ስለዚህ በየትኛውም ሁኔታ ውስጥ አዎንታዊ ለመሆን ግብ አውጥቻለሁ። እንዲህ ማድረጌ ለእኔም ሆነ አብረውኝ ላሉ ሰዎች ጠቃሚ ነው።”—ማቲው
● ጸልይ። መጽሐፍ ቅዱስ “ሸክምህን በይሖዋ ላይ ጣል፤ እሱም ይደግፍሃል። ጻድቁ እንዲወድቅ ፈጽሞ አይፈቅድም” ይላል። (መዝሙር 55:22) ጸሎት የምናቀርበው ስሜታችን እንዲረጋጋ ስለምንፈልግ ብቻ አይደለም። ከዚህ ይልቅ የምንጸልየው ‘ስለ እኛ የሚያስበውን’ ፈጣሪያችንን ማነጋገር ስለምንፈልግ ነው።—1 ጴጥሮስ 5:7
“ብቻዬን ለምን እቸገራለሁ? ስለ ችግሩ በግልጽ በመጸለይና አምላክን ላደረገልኝ ነገሮች በማመስገን አሉታዊ ስሜቶቼን ማስወገድ እችላለሁ፤ ይሖዋ ባደረገልኝ ነገር ላይ አተኩራለሁ። ጸሎት በጣም አስፈላጊ ነው!”—ካርሎስ
እኩዮችህ ምን ይላሉ?
“ሁላችንም ፍጹም ስላልሆንን በየቀኑ ስህተት እንሠራለን። ይሄን መቼም ልናስቀረው አንችልም፤ ስለዚህ መንፈሰ ጠንካራ ለመሆን ከስህተታችን መማር ይኖርብናል። ከዚያም ተመሳሳይ ሁኔታ ሲያጋጥመን ‘ካለፈው ጊዜ የተለየ ምን ነገር ላደርግ እችላለሁ?’ ብለን ራሳችንን መጠየቅ እንችላለን።”—ሴራሂ
“በጣም ከምወዳቸው ጥቅሶች አንዱ ማቴዎስ 6:27 ነው፤ እዚያ ላይ ኢየሱስ ‘ከእናንተ መካከል ተጨንቆ በዕድሜው ርዝማኔ ላይ አንድ ክንድ መጨመር የሚችል ይኖራል?’ በማለት ጠይቋል። ገና ስላልተፈጠረ ነገር በማሰብ በራሴ ላይ አላስፈላጊ ጭንቀት የምጨምርበት ጊዜ አለ። ስለዚህ ስለ ዛሬ ብቻ ለማሰብ እየሞከርኩ ነው። ልቆጣጠረው ስለማልችለው ነገር መጨነቅ ምንም አይጠቅመኝም።”—ኢዛቤል
ክለሳ፦ መንፈሰ ጠንካራ መሆን የምትችለው እንዴት ነው?
1. የችግርህን ክብደት መመዘን ተማር። ከባድና ቀላል ችግሮችን ለይ።
2. ከሌሎች ተማር። ወላጆችህን ወይም ከባድ መከራ ያሳለፉ ሌሎች ትላልቅ ሰዎችን አነጋግር።
3. ትዕግሥተኛ ሁን። ያጋጠመህን ሁኔታ ለመቀበል ጊዜ ይወስዳል፤ ስለዚህ ለማገገም ረጅም ጊዜ እንደወሰደብህ ቢሰማህም ተስፋ አትቁረጥ።
4. አመስጋኝ ሁን። ያለህበት መከራ ምንም ያህል ከባድ ቢሆን አመስጋኝ መሆን የምትችልበት ነገር እንደሚኖር ጥርጥር የለውም።
5. ባሉህ ነገሮች ለመርካት ሞክር። የሚያጋጥሙንን ችግሮች መቆጣጠር ባንችልም የምንሰጠውን ምላሽ ግን መቆጣጠር እንችላለን።
6. ጸልይ። ጸሎት ‘ስለ እኛ የሚያስበውን’ ፈጣሪያችንን ለማነጋገር ያስችለናል።—1 ጴጥሮስ 5:7
[የግርጌ ማስታወሻዎች]
በቶማስ ከርስቲንግ ከተዘጋጀው ዲስኮኔክትድ የተባለ መጽሐፍ የተወሰደ።
ዘ ጉድ ቲን—ሬስክዩኢንግ አዶለሰንስ ፍሮም ዘ ሚዝስ ኦቭ ዘ ስቶርም ኤንድ ስትረስ ይርስ ከተባለው መጽሐፍ የተወሰደ።
​​አንዳንድ ዛፎች ኃይለኛ አውሎ ነፋስ ሲመጣ ዘመም ብለው ነፋሱ ሲያልፍ እንደሚቃኑ ሁሉ አንተም ካጋጠመህ ችግር ማገገም ትችላለህ
​​​​​​​​

